
INTRODUCTIO

Hoc praesenti volumine incipimus publicationem novae seriei episto-
larum, quae ex Polonia ad Albertum et Albertum Fridericum in Prus-
sia duces mittebantur, et quae nunc in Archivo Regiomontano (post
bellum Gottingam translato) custodiuntur. Seriem primam, signatam
H(erzogliches) B(rief) A(rchiv), Polen B 1, continentem scilicet epistolas
regum et reginarum Poloniae ad eosdem duces missarum, in tribus volu-
minibus edidimus (scil. El. ad Fontium Editiones, XXX, XXXI, XXXII);
quae scripta annos 1525-1572, i. e. a Ducatus in Prussia fundatione ad
mortem Sigismundi Augusti, ultimi ex stirpe Iagellonica Poloniae regis,
comprehendebant.

Nunc vero accedimus ad editionem secundae seriei documentorum,
ad idem temporis spatium pertinentium, quae a pluribus auctoribus
scribebantur, et in Archivo deposita sunt sub titulo « Geistliche und
weltliche Grosse ». Agitur scilicet de epistolis a proceribus Poloniae spiri-
tualibus et saecularibus in aulam Regiomontanam missis.

Non primi sumus, qui editionem huius fere immensae molis docu-
mentorum tentavimus. Iam ante bellum a. 1914-18 gestum, Academia
Scientiarum Polona publici iuris facere statuit ex eadem collectione epi-
stolas selectas, quarum circiter 300 a Ludovico Bgkowski (qui tamen in
illo bello periit) descriptae erant. Postea etiam res tentabatur, editio
tamen ad exilum non est deducta. Descripta exemplaria Cracoviae con-
servantur. His exemplis, difficilibus temporibus, utebantur tam Actorum
Tomicianorum editores, quam singuli rerum gestarum studiosi.

Nos (regulis nostris hucusque observatis fideles) non selectionem
documentorum publicamus, sed totum hoc copiosissimum epistolarium
(HBA, Polen B2) edere constituimus. Sed sicut in serie prima, ita
et hic, epistolas de rebus publicis tractantes in extenso, de privatis
vero — solummodo in regestis ponimus. Documentorum etiam iam alibi
editorum (v.g. in Actis Tomicianis) nonnisi regesta adducuntur.

Quod ad decisionem attinet, quae epistola in extenso publicanda
sit, cuius autem nomnisi regestum ponendum, de difficultatibus hac cum
re coniunctis iam in primo volumine documentorum ex Archivo Regio-
montano scribebamus (vol XXX).

Argumenta, quae in epistolis exr serie B2 tractantur, perplurima
sunt. Omnia tamen, tam ad res Polonas quam totius Europae pertinen-
tia, tam de minoris momenti negotiis privatis quam de querelis et gra-
vaminibus, contra officiales ducis factis, tractantia, in unum coniungit
persona Alberti in Prussia ducis. Mirum sane est, quam magnus fuerit
numerus rerum, de quibus scire desiderabat, de quibus incessanter et
accurate edoceri cupiebat, non solum de iis, quae in Polonia gerebantur,

sed etiam de omnibus, quae ad Regni Poloniae amplissimas tunc tem-
poris relationes cum aliis Europae statibus et populis pertinebant. De
rebus omnibus eius Regni, cuius insigne membrum et senator recens
factus erat, non solum de iis, quae cum Ducatu Prussiae quodammodo
erant coniunctae, sed de omnibus in genere, certior fieri avide desi-
derabat.

Duzx Albertus, ut ex plurimis scriptis clare sequitur, totius huius
epistolarii, ut ita dicamus, erat spiritus movens. Maior enim pars episto-
larum nil aliud est, nisi responsa procerum Polonorum ad eius litteras
et ad interrogationes in ipsis contentas. Tunc demum, cum et epistolae
Alberti ducis in Poloniam missae, id est altera pars huius copiosissimi
litterarum commercii, in lucem edentur, possibile erit melius et plenius
cognoscere cum ipsam mentem ducis, quam de Regno Poloniae habebat,
tum et eius in eodem Regno positionem.

Hoc praesens volumen complectitur annos 1525-1530, annos videlicet,
quibus in tota Europa res maximi momenti gerebantur. A. 1525 com-
missa erat pugna ad Papiam, a. 1526 exercitibus Hungaricis maxima
clades a Turcis illata erat ad Altinum (Mohdcs), a. 1527 Roma devastata
erat. Quae omnia in documentis hic publicatis quodammodo resonant
et repercutiuntur. Quod ad Poloniam attinet, maximum pro ea pondus
hadbuit pugna Altinensis. Propterea rebus Hungaricis in hoc epistolario
non parum loci dedicatum est.

Regnum Hungariae tunc temporis erat theatrum gravissimorum et
tristissimorum eventuum, qui procul dubio pro tota Europa, ob peri-
culum scilicet Turcicum, permagni erant momenti, maxime tamen ad
Poloniam pertinebant, non solum ob eius cum Regno Hungariae vicini-
tatem et commune periculum Ottomanicum, sed etiam ob arctissima
vincula dynastica, quibus haec duo Regna adinvicem erant coniuncta,
nam ad a. 1526 in Hungaria regnat Ludovicus Iagellonicus, regis Poloniae
ex fratre nepos. Postea vero, post tristissimam regis Ludovici mortem,
duobus existentibus aemulis ad coronam Hungariae aspirantibus, Ioanne
Zapolya et Ferdinando Habsburgico, Sigismundus I rex Poloniae in hac
aemulatione non semel munere mediatoris et arbitri fungitur. Hic quoque
ex una parte agebatur de periculo Turcico, ex altera tamen difficilis
et wvalde .implicata quaestio relationum, Regno Poloniae cum Domo
Austriaca intercedentium, ad summam hac in re cautelam et ad mazximam
prudentiam regem Poloniae inducebat.

Res ceteroquin eo difficilior apparebat, quod Zapolya erat gener
Sigismundi et bene in se inclinatam habebat reginam Bomnam Sfortiam,
Domui Austriacae hostilem. Res Hungaricae duci Alberto praecipue cordi
sunt, nam hic et de fratris sui Georgii et propriis ipsius negotiis agitur.

In Hungaria gerebantur etiam res Francisci I Regis Christianissimi,
qui cum Turcis quoque societatem quaerebat, dummodo victoriam re-
portare posset de Carolo V et de fratre eius Ferdinando, cum quibus
fere toto vitae suae tempore pugnare non cessabat. Hae omnes personae,
quae temporibus illis primas sine dubio partes in Europa agebant, in
epistolis hic editis semper emergunt et, directe vel indirecte, quasi prae-
sentes adsunt.

Permulti in serie B2 sunt epistolarum scriptores; aliter quam in
praecedentibus voluminibus, ubi nonnisi reges et reginae (interdum et
reginulae) ad ducem in Prussia scribebant, invenimus in hac collectione
personas variae conditionis, gradus, auctoritatis, gravitatis, incipiendo
a veris Poloniae et Lithuaniae proceribus, usque ad personas inferioris
gradus, non primas in Republica dignitates obtinentes, ex. gr. secre-

tarios et aulicos regios, qui saepe etiam factorum (« agentium») et
informatorum ducis munere fungebantur, deinde personas privatas, quae
in megotiis suis privatis ad ducem se conferebant.

Inter primos, qui ad ducem scribunt, non solum quoad auctoritatem
personae, sed etiam quoad quantitatem scriptorum, procul dubio nume-
randus est Christophorus Szydtowiecki, castellanus Cracoviensis et Regni
Poloniae cancellarius. Cuius ipsae epistolae, quamquam non raro non
parvi sunt ponderis et momenti, non semper in scriptis a cancellario
missis primum obtinent locum. Solebat enim ad epistolas a se scriptas
adiungere erxempla litterarum et relationum, quas a variis personis, tam
ex Regno quam ab exteris regionibus, accipiebat, et quae non semel
maioris momenti ac plures notitias et informationes continent, quam
epistolae ipsae; in huiusmodi enim annexis narratur de eis, quae in
Hungaria, in Moldavia, in Valachia, in Turcia geruntur, quae in Imperio,
in Gallia, aliquando etiam in Anglia, in Dania, in Moscovia eveniunt.
Cancellarius cum duce arctissimis amicitiae vinculis coniunctus est, in-
tercedit inter eos foedus fraternitatis, a duce cancellario oblatum; non
desunt ilaque in epistolis mentiones rerum et eventuum privatorum,
familiarium, personalium.

Regni vicecancellarius et episcopus Cracoviensis, Petrus Tomicki,
etiam saepe ad ducem scribit, er officio certiorem eum reddens de iis
praesertim, quae in ipso Regno geruntur. Mutuae relationes inter epi-
scopum Cracoviensem et ducem in Prussia etiam optimae sunt, licet
minus arctae et intimae, quam quae cancellarium cum duce coniungebant.

Praeter supranominatos duos proceres, qui in scribendo ad ducem
inter primos merito reputantur, sunt alii permulti, saeculares et spiri-
tuales, sicut primas Regni Ioannes Laski, episcopi Drzewicki et Krzycki,
archidiaconus Ioannes Chojenski et alii, qui nomnisi postea primas in
Republica partes agere debebunt. Ex saecularibus iam nunc videmus
Lucam et Andream a GOrka, usque ad mortem cum duce arctis vinculis
iunctos (quorum primus postea episcopus Vladislaviensis factus est),
Andream Teczynski, Albertum Gasztotd, palatinum Vilnensem, Nicolaum
Wolski, curiae reginalis magistrum, et multos alios. Scribunt etiam
ultimi duces Masoviae, Ianussius et Anna.

Singularem inter eos, qui ad ducem scribunt, locum obtinet Hiero-
nymus Laski, qui varias et mutabiles partes in Hungaria agit. Separatim
hic nominandus est quoque Ioannes Zambocki, « secretarius regius»,
qui de facto munere factoris vel «agentis» ducis Alberti fungitur; is
iuventutem suam in captivitate Turcica transegit, ex ea deinde aufugit
et per Bosniam in Poloniam rediit. Nostra itaque sententia tam ipse,
quam et Stanislaus Bojanowski (postea simili officio functurus), etiam
secretarius regius simul et ducis factor, ad seriem B2 sensu stricto non
pertinent, non possunt enim considerari « proceres » Regni Poloniae, sed
potius « officiales » regii, et prout tales, ad seriem B4 asciscendi essent.
Quae series (« Konigliche Beamte ») continet quoque epistolas primi ex
factoribus ducis, etiam secretarii regii, Nicolai Nibschitz. Sed cum circa
a. 1900 epistolae Ioannis Zambocki, Stanislai Bojanowski et aliorum
eiusmodi in hanc seriem inclusae sint, nos quoque eas hic publicamus.

Quod ad regulas attinet, quibus in edendis fontibus utimur, eas
et nunc secuti sumus, quas hactenus in publicationibus nostris observa-
vimus. Partes epistolarum, quae mere formales sunt, ut salutationes
in exrordio et gratulationes ac commendationes in fine, brevitatis causa
omissae sunt. Abbreviationes in epistolis latinis omnes solutae, in ger-
manice ac polonice scriptis — ut in originali relictae.

« Manu propria» tum solummodo notamus, cum nomen auctoris
litterarum alia manu scriptum apparet quam litterae ipsae. Si scriptura
aliunde nobis nota est, notamus « autogr. » (autographum), casibus vero
dubiis, cum et subscriptio et tertus eadem manu exarata sunt, nullam
adnotationem facimus.

Nomina personarum, quae in tertu nominatim mnon occurrunt, sed
nonnisi secundum functiones et dignitates indicantur, pro viribus mostris
adducimus. Nomina vero oratorum vel legatorum stabilire saepe neglexi-
mus, etiam si non raro legati eo vel alio anno missi noti sint, eam ob
causam, quod saepe uno eodemque anno plures legationes mittebantur.

Nil aliud iam superest, quam ut et hic mazimas agamus gratias
Doctori Ioanni Koeppen, Archivi Regiomontani Directori, et Doctori Ber-
nardo Jdhnig, eiusdem Archivi Assessori, tam pro singulari eorum hospi-
talitate, quam ad omne auxilium ferendum incessante promptitudine.
Doctori Jihnig praeterea pro correctione et cum originalibus collatione
textuum germanice scriptorum, ac Dominae Edith Pdsztor, Universitatis
Studiorum Romanae Professori, et Rev. Ludovico Tautu pro opera nobis
humaniter praestita in nominibus locorum et personarum Hungaricarum,
Valachicarum, Moldavicarum etc. vel recte legendis vel emendandis, non
vulgares habeantur gratiae.

In « Bibliographia selecta », quam infra porrigimus, non repetimus
publicationes, quas iam in praeviis voluminibus enumeravimus. Praeterea
adducimus solummodo aliqua opera, quae vel ad relationes Polono-Pruthe-
nas vel ad personas ad ducem scribentes referuntur. Omisimus immen-
sam fere bibliographiam, quae de eventibus in aliis regionibus tractat,
de quibus in documentis hic editis sermo occurrit.

1525

N. 1.

Cracoviae, 12.V.1525.

Christophorus Szydiowiecki, palatinus et capitaneus Cracoviensis, Regni
Poloniae cancellarius,

Alberto in Prussia duci

litterae credentiales pro Ioanne Wietwinski (in ms. Vythvyenski), ca-
stellano Plocensi et capitaneo in Bratian.
Sigill.
H BA, B2, K.348.

N. 2.

Cracoviae, 4.VI1.1525.

Petrus Tomicki, episcopus Cracoviensis et vicecancellarius,

litterae salvi conductus pro duce Erico Brunsvicensi et Luneburgensi in
Germaniam profecturo.
Sigill.
HBA, B2, K.348.

N. 3.

Kroze, 18.VI1.1525.
Stanislaus Janowicz, capitaneus Samogitiae,
Alberto in Prussia duci
de evectione in ducem in Prussia gratulatur.
Sigill.
HBA, B2, K.348.

Unsern grus etc.

Irlauchter hochgeborner furst, Ewer Herlickeit sendebrieff, dorin
koniglicher majestadt, unsers allergnedigsten hern, verschlossen, han
wir onlang erhalten, dorin zowol ein angeneme zache nicht weninger
und uns frolich lessend ernommen haben, das konigliche majestadt aus
angeborner milder gutickeit alle vorgescheene ding nochgestelt Ewer
Herlickeit undir die fluchten Kkoniglicher beschirmung aufgnomen und
zum herzogen in Preussen auferhaben hot — dem hochsten Gote sey ere

und gloria — ongezweifeld Ewer Herlickeit undertanigen nicht weningen
fromen hieraus fiilen werden, angezehen sie mit andirn koniglicher
majestadt undertanen in gleicher nochbarschaft frundlich und erheblich
begriffen, fridsamer guter ruhe sich zicherlicher werden zu frewen
haben; wodurch und geburlich darkomth das wir noch koniglicher
majestadt, unsers allergnedigsten hern, iczt durch Ewer Herlickeit uns
zugeschickten willen und gnediges begeren verursacht (wiewol ouch
dermaes vorhin aus eigner bewegung gevlissen) uns Ewer Herlickeit, zo
wir uffs best mogen, sich in beheglickeit zu erzeigen, Ewer Herlickeit
undirtanen und kouffleuten, welichen und wie in nothaftig-durch koni-
glicher majestadt land zu Samaithen gutlichen ongewiderten weg zu
reysen und wandirn vergonnen und koniglicher majestadt undertanigen,
wes zu vorfang alten guten grenizen beyder lande Samaithen und
Preussen furzunhemen nicht gestaten wellen, wiewol faste glouben, von
uns andirs gescheen bisher nicht ist erfaren, yedoch meher und ye mer
meher dem alzo nochzukomen, wellen sein gevlissen gen Ewer Irlaucht®
die Got zelicklich zu enthalten gedulde. Geben zu Croschen am Suntag
in der octava des Heiligen Leichnams im 1525.

Stanislaus Janowicz, herr zuur Willa und obirster
houptman in Samaithen.

a) t supra lineam scriptum, forsitan Irlauch-
tigkeit legendum est?

N. 4.

Przedborz, 25.VI1.1525.
Petrus Tomicki, episcopus Crucoviensis,
Alberto in Prussia duci
de principatu feliciter obtento gratulatur;, de tumultibus in Hungaria
excitatis nuntiat.
Sigill.
HBA, B2, K.348.

Illustrissime Princeps etc.

Cum irem ad sinodum provincialem, reddite sunt hic michi litterae
Vestre Illustrissime Dominationis, singularis illius erga me benevolentiae
testes, quas gratissimo animo accepi et perlegi, habeoque et ago magnas
gratias Vestre Illustrissime Dominationi, quod me de successu suo et
rebus novis, que illi ex Germania perscripte sunt, facere voluerit certio-
rem. Quod officium volo illi omni studio et facultate mea semper deme-
reri optoque et Dominum Deum oro, ut Vestra Illustrissima Dominatio
in hoc suo novo Principatu diu presit felix ac incolumis, in gratia Dei
Serenissimique Regis nostri ac omnium hominum.

In Ungaria magni sunt motus et tumultus, de quibus non dubito
germanum Vestre Illustrissime Dominationis, Illustrissimum Dominum
Georgium Marchionem ad eam lacius perscripsisse aut brevi perscri-
pturum esse.. Datum in Przedbdrz, die dominico proximo post festum
Sancti Ioannis Baptistae, anno Ihesu Christi MDXXV.to

a) Ejusdem Vestre Illustrissime Dominationis servitor
Petrus Episcopus Cracoviensis et Vicecancellarius
subscripsit »)
a)-b) manu propria.

Niepotomice, 30.VI1.1525.

Christophorus Szydtowiecki, palatinus Cracoviensis, Regni Poloniae can-
cellarius,

Alberto in Prussia duci

pro litteris gratias agit;, de Dieta Ducatus Prussiae coram missis regis
[Sigismundi 1] terminata; Achatium Czema laudat; ducem apud
regem et reginam commendatissimum esse nuntiatl.
(Autographum)

Vest. Sigilli.
HBA, B2, K.348.

Illustrissime Princeps etc.

Accepi binas litteras Illustrissime Dominacionis Vestre, unas manu
Illustrissime Dominacionis Vestre, alteras per Notarium scriptas, omni
gracia et favore plenas. In his autem, quas Vestra Illustrissima Domi-
nacio manu sua scripsit, declarare dignetur,”) quod Dieta in Monte
Regio habita in presencia Magnificorum Dominorum Oratorum Sacre
Regie Maiestatis, Deo iuvante, bene ac prospere terminata est, et ob id
Illustrissima Dominacio Vestra Domino Deo gracias agit.

Illustrissime mi Domine Princeps, sit laus Domino Deo, quod eius
benignitate he res, que ad pacem sunt, bene ac feliciter succedunt.
Scribit iterum Illustrissima Dominacio Vestra, quod Dominus Czema ea
omnia, que a me sibi commissa fuerunt, sinceriter pertulit, et proinde
agit mihi gracias non vulgares Illustrissima Dominacio Vestra de ami-
cabili obsequio, de premonicione, de consilio et aliis officiis. Ego,
Illustrissime Princeps, ab eo tempore, quo in has partes Illustrissima
Dominacio Vestra advenire dignata est, libentissime certe eidem obse-
quiis meis placere, studui, et nedum tempore pacis, sed eciam belli
occasiones quesivi, quibus Illustrissime Dominacioni Vestre morem
gerere liceret, quod partim ipsimet Illustrissime Dominacioni Vestre,
partim eciam Illustrissimo Domino Duci Legniczensi! et Illustrissimo
Domino meo, Domino Georgio Marchioni, Dominis meis favorabiliter
graciosis, satis constat.

Cum autem Dei auspicio pax facta est inter Maiestatem Regiam
et Illustrissimam Dominacionem Vestram, sum totus Illustrissime Do-
minacionis Vestre et vehementer eidem cupio modis omnibus grati-
ficari. Et quod significavi, ne cuilibet fideret ac ne omni spiritui
crederet, non absque causa id feceram. De quo mallem cum Illustris-
sima Dominacione Vestra coram loqui quam per litteras, et ago gracias
eidem non vulgares, quod a talibus cavere promittit. Sunt enim non-
nulli, qui quibuscunque modis possunt, se in graciam Principum ingerunt.

Dominum Achacium Czema, mihi satis ob viri dexteritatem et vir-
tutes optimas commendatum, fecit mihi Illustrissima Dominacio Vestra
commendatissimum, et quidquid in rem suam meis officiis licite pre-
stare potero, faciam libentissime. Postremo rogat me Illustrissima
Dominacio Vestra, commendarem obsequia eius Regie et Reginali Maie-
statibus, simulac et liberis regiis. Est profecto Illustrissima Dominacio
Vestra commendatissima, immo carissima Suis Maiestatibus. Tamen ego,
pro meo oficio, gratissimam et honorificentissimam mencionem de Illu-
strissima Dominacione Vestra coram Suis Maiestatibus feci ac litteras

legi. Vix dici potest, quam gratissime Maiestates Sue officia hec ab
Illustrissima Dominacione Vestra susceperint, habetque Illustrissima
Dominacio Vestra propter suam hanc genuginam#» humanitatem ex
Principe meo Regem et avunculum graciosissimum, quod Dominus Deus
et augeat et servet perpetuo.

De aliis rebus ex litteris, manu scribe mei datis, accipere dignabitur.

..Datum in Nyepolomycze ex venacione, in crastino Sancti Petri et
Pauli, anno 1525.

Eiusdem Vestre Illustrissime Dominacionis
totus quidquid est
servitor
Cristoforus de Schydlowyecz, Palatinus et Capitaneus
Cracoviensis ac Regni Polonie Cancellarius manu sua.

2) sic in ms.
1) Fridericus

Niepolomice, 30.VI.1525.

Christophorus Szydlowiecki, palatinus Cracoviensis, Regni Poloniae can-
cellarius,

Alberto in Prussia duci

pro litteris ducis manu scriptis gratias agit; obitum filioli nuntiat;, de
opera ducis in pace inter Ioachimum marchionem Brandenburgen-
sem et duces Pomeraniae.
Sigill.
HBA, B2, K.348.

Ilustrissime Princeps eic.

Ad eas litteras, quas Illustrissima Dominacio Vestra michi manu
sua scribere dignata est, etiam manu mea breviter rescripsi. Iterumque
atque iterum maximas ago et habeo gratias Illustrissime Dominacioni
Vestre, quod michi, bono servitori suo et amico, tam graciose scribere
dignetur. Tam certe sunt michi littere Illustrissime Dominacionis Vestre
gratissime, et presertim manu Illustrissime Dominacionis Vestre scripte,
quod etiam illas vice alicuius monumenti inter reculas meas asservabo
ac posteris meis relinquam. In hiis autem litteris manu Notarii scriptis
dignetur Illustrissima Dominacio Vestra michi gracias agere de visi-
tacione et salutacione per Dominum Palatinum Mariemburgensem D et
per Dominum Czema.?) Profecto nollem ullam pretermittere occasionem,
quo non charior vellem reddi Illustrissime Dominacioni Vestre. Atque
ideo nedum per hosce duos Dominos, sed etiam per Magnificum Do-
minum Ioannem Wyethwyensky, Castellanum Plocensem, alumnum meum,
eam feci significacionem scilicet, serviciorum commendacionem, salutis
et incolumitatis Dominacionis Vestre Illustrissime visitacionem et de
felicibus quibusque eventibus gratulacionem. Qui quidem Dominus Plo-
censis abunde satis michi perscripsit de gracia et humanitate Illlustris-
sime Dominacionis Vestre, qua me prosequi dignetur, deque hiis rebus,
que in Dieta Montis Regii acta? sunt, Dominus etiam Palatinus Ma-
riemburgensis in eundem sensum maulta michi ante paucos dies scripsit.

Postremo Dominus Czema fusissime et de actis Conventus Montis Regii
et de hiis, que meo nomine cum Illustrissima Dominacione Vestra egit,
et que vicissim Illustrissima Dominacio Vestra, pro sua incomparabili
virtute et humanitate, per eundem michi significare dignata est.

Sed redibo ad litteras Illustrissime Dominacionis Vestre. Dignetur
michi scribere Illustrissima Dominacio Vestra de componenda primum
pace inter Illustrissimum Dominum, Dominum Ioachimum Marchionem
Brandemburgensem, Sacri Romani Imperii Electorem, patruum suum, et
offert ad hoc operam suam non vulgarem. Mi Illustrissime Domine
Princeps, si Sacra Maiestas Regia cum scismaticis et barbaris Principibus,
pro sua summa bonitate, pacem libenter amplectitur, quam et firmiter
semper tenere servareque solet, et rediit nunc cum non paucis in graciam,
sperarem, quod et cum Illustrissimo Domino Marchione Ioachimo, uti
affine et vicino, concordiam honestam (licet ex finibus illis Maiestas
Regia et subditi sui non mediocribus iniuriis et dampnis, nulla prius
data occasione, affecta est, licetque extant et pre manibus sunt con-
cordiarum huiusmodi confederacionum multe littere et inscripciones)
non detractaret, presertim medio Illustrissime Dominacionis Vestre, que,
ut ex litteris Domini Czeme clarius intellexi, suo ipsius nomine in hac
re curam impendere vellet, ut videlicet ipse Dominus Marchio suapte
sponte et deliberacione propria apud Maiestatem Regiam litteris id
sollicitet.

Gratissima est hec sedulitas Illustrissime Dominacionis Vestre et
diligencia Maiestati Regie, et agit illi non vulgares gracias. Verum ego
timeo, quod Dominus Czema non bene expressit voluntatem et intencio-
nem Illustrissime Dominacionis Vestre, istis verbis ad me scribens:
Decrevit dictus Illustrissimus Dominus Dux in Prussia, ubi id fieri
Maiestati Regie visum fuerit et ab eadem Maiestate Sua Illustritati Sue
munus iniunctum, Illustritas Sua, suo ipsius nomine, apud dictum
Dominum Marchionem operam suam accomodare et curam impendere
vellet, quo Illustrissimus Dominus Marchio ex proprio arbitrio et deli-
beracione apud Regiam Maiestatem litteris suis sollicitet contractum
et confederacionem amicabilem cum Sacra Maiestate Regia ineundam.
Hiis verbis Dominus Czema declaravit summam propensionem animi
Illustrissime Dominacionis Vestre de componenda pace. Verum satisfieret,
si Illustrissima Dominacio Vestra ex se ipsa intelligeret mentem Illu-
strissimi Domini Marchionis Brandemburgensis de componenda pace
ipsa, ac demum eam Maiestati Regie ante proximum Conventum Regni,
qui ante festum Sancti Andree agetur, litteris declararet, ut Maiestas
Regia, habitis litteris Illustrissime Dominacionis Vestre, proponeret id
in medio Senatus sui et demum ad hoc operam Illustrissime Dominacionis
Vestre, ut nepotis et Principis sui, invocaret. Exinde demum alia
concordia inter ipsum Illustrissimum Dominum Marchionem et Illustris-
simos Dominos Duces Pomeraniae) haud gravatim succederet.

Quapropter rogo Illustrissimam Dominacionem Vestram, dignetur
dare operam, ut hec, que ad pacem sunt, suum sequerentur effectum.
Habebit Illustrissima Dominacio Vestra inde apud homines gloriam non
vulgarem, quippe non mediocriter hoc pacto de Re Christiana merebitur,
et apud Dominum Deum premium sempiternum.

Preterea habui unicum filiolum, natum annum et dimidium. Is nuper
michi e vivis excessit, et ut letatus eram de nativitate eius, utpote quod
in domo mea Schidlovicia a quadraginta annis nullus masculus natus
fuit, ita de morte ingenti certe dolore afficior. Non tamen adeo dolore

aut merore obruor, ut videar ammisisse filium, nam adeo fortiter fero
eventum hunc, ut nec lachrima visa est? etiam ab intimis cubiculariis
meis oculos meos inundare. Premo dolorem intra me fortissime. Uxori
demandavi, ne lugeat ac vestem mutet, ac neque corpus pueri ad
sepulcrum sequatur. Ipse etiam eodem habitu utor, quo ferme usus sum
in nativitate filii, potestati divine id omne (quod actidit) concedens, me-
mor illius simboli Divi Iob: Dominus dedit, Dominus abstulit. Hec volui
Illustrissime Dominacioni Vestre paucis adscribere. De aliis novis, que
etiam apud nos sunt, ex aliis litteris Illustrissima Dominacio Vestra
intelligere dignabitur.

Oblitus eram Illustrissime Dominacioni Vestre scribere. Rogo
Illustrissimam Dominacionem Vestram, dignetur efficere, ut littere
reversales necessarie Maiestati Regie et Corone dentur, quia significa-
verunt Commissarii regii, quod nondum sunt date. Item etiam restituantur
littere Ordinis Theuthonici, quas Illustrissima Dominacio Vestra dicebat
esse in domo Anschpach, idque propterea facere dignetur, ne supersit
deinceps ullus scrupulus et res nulla in re remoretur et futuras difficultates
pariat... Datum in Nyepolomycze, die ultima Iunii, anno Domini millesimo
quingentesimo vigesimo quinto.

Eiusdem Illustrissime Dominacionis Vestre
Christophorus de Schydlowyecz, Palatinus et Capitaneus
Cracoviensis ac Regni Polonie Cancellarius etc.

Post scriptas istas litteras, venerunt ex Hungaria littere, quas
originaliter Illustrissime Dominacioni Vestre mitto.®

z) sic in ms. 3) Georgius I et Barnim I1X.
1) Georgius Bazernski. 4) annexum deest.
2) Achatius.

N. 7.

Cracoviae, 23.VII.1525.

Hieronymus ZLaski, palatinus Siradiensis,
Alberto in Prussia duci
de duello suo cum Andrea de GoOrka, palatinide Posnaniensi, parando,

qua in re consilium et auxilium ducis exposcit.

(Adest schedula)

Sigill.

HBA, B2, K.348.

Illustrissime Princeps eic.

Consuevi ego singula in rem meam opportuna deferre amicis
eorumque consilio, et illis precipue, quos ingenio, auctoritate ac rerum
experiencia prestare non ignorem. Sciensque ipse Illustrissimam Do-
minacionem Vestram et auctoratam et rerum omnium peritissimam
nunquam non mediocriter, quin immo sinceriter affectam esse, opere
precium duxi innotescere illi, quod mihi, ad presens homini alioquin
pacifico omnibusque de se merentibus bene volenti, preter meam et
omnium aliorum opinionem, actiderit, ut exinde Illustrissima Dominacio
Vestra, tanquam Dominus et Patronus meus colendissimus, consilio et
assistencia suis ducalibus pro eo amore, quo me ab inicio ex mera

humanitate sua pene divinitus infusa prosequi non dedignatur, rebus
et optatis meis non deesset ,sciens me quoque suum esse in loco meo
senatorio et extra illum fautorem. Et ut verum fatear, perpetuum servi-
torem, nunquam certe illi cum optima familia mea, in hoc Regno
Polonie, si iactari liceret, auctoratissima, defuturum, quociens istud
ducalis necessitas vestra aliqua ex parte sui exposcere videatur.

Siquidem, Illustrissime Princeps, existente tota ista septimana proxima
preterita Sacratissima Regia Maiestate, Domino meo clementissimo,
unacum Serenissima sua coniuge ac Illustrissimis liberis suis universis,
circa castrum suum Niepolomycze et alibi circumcirca in venacione,
me quoque cum eius Regia Maiestate per certam occasionem ibidem
presente, vocatus fui unacum aliis multis probis viris ac feminis Regina-
lisque Maiestatis ancillis et pedissequis hac feria sexta pro serotina
collacione fraterne obeunda per Generosum Dominum Severinum Bonar,
Capitaneum Biecensem, Burgrabium et Zupparium Procuratoremaque
Cracoviensem Generalem, dignissimum servitorem et officialem Sere-
nissimi Domini nostri; in eodem castro Nyepolomycze unacum aliis
multis me quoque tunc temporis hospitatum, invasit me ibidem securum
et inermem, cum venia quidem scribendo, post balneum cum Regia
ipsa Maiestate per me tum degustatum, penitus seminudum, unico
tantum servitore meo comitatum, Generosus Andreas, Domini Luce
Castellani Poznaniensis unicus filius, in curia ista regia militans, volens
mihi cum certa caterva sua armis instructa inferre vim ibidem cum
necis machinacione, preter omnem occasionem, non habendo loci et
temporis personeque mee senatorie, quin pocius regie ibidem tum cum
tota familia sua Serenissima existentis, debitam racionem.

Cuius vim adeo instructam quia tunc vi propellere non fuerat
possibile, provocavi eum verbis legalibus ad duellarem concertacionem,
ut sic cedis cupidus vel me vinceret, vel a me victus cessaret demum
ab hac mei impeticione, prout et cessaverat, suscepta a me duellari
provocacione per manus sue stipulacionem. Et exinde ille invasor de
cubili Domini Bonari abiierat, communicatoque mox cum suis sequacibus
adinvicem consilio, et oblitus promissi sui militaris, rediit rursus armis
exertis et actessit hostium cubiculi Domini Bonari, unde primo exierat.
Quod dum ictibus impetendo rupturus fuisset, hospes cubiculi pruden-
tibus sermonibus suis illum allocutus, deduxit utcunque potuit rem ad
miciorem collocucionem, et sedatis sic invasorum animis, Luce filium
sub eius fide ad cubiculum suum rursus intromisit, non aliud certe nisi
novam iterum litem mecum, preter omnem culpam meam, elaborantem.
Ego, a proposito meo duellari non recedendo, deduxi eum iterum ad
eius prosecucionem verbo et manus dacione secundario facta, ut et
antea amplectendam, ita quod vel ille me, vel ego illum in aurora
fueram ad hunc effectum a sompno suscitaturus.

Preveni ego illum, in lecto eius sompno et serotina leticia gravatum,
mittendo ad eum duos bonos viros notabiles cum cedula intercisa, cum
clausulis ad eam rem opportunis, de amicorum meorum consilio fabri-
cata, describendo illi modum, ut provocator duelli future nostre concer-
tacionis, et assignando illi tempus et locum extra curiam regiam supra
unum miliare distantem, quandoquidem duellum hoc non ex iuridico
regio decreto, sed ex violenta mei invasione in vim evadende cedis illius
castrensis ortum suum habuerat, quandoquidem ille invasor a proposito
suo maligno hostiliter instructo secus domari revocarique nequiverat.
Quo facto filius Luce a sompno sic expergefactus existens, a meis amicis

ad se missis, non immemor promissi sul in rem duellarem facti, recepit
cedulam hanc intercisam ab eisdem et obtulit se facturum satis pro-
missis suis militaribus meque mox secuturum ad locum, sibi verbo
designatum. Dumque iam ipse ascenderem equum meum ad locum duelli
processurus, occurrit mihi Dominus Palatinus Cracoviensis,!) ut est homo
amoris nostri mutui percupidus, revocabat me persuasorie a propositi
mei duellaris prosecucione, sed tamen non profecit, quia mihi secus
fecisse non licuit. Et expectavi aliquot horas hostem meum in loco illi
per me assignato, illo se in eodem assignato loco nullatenus statuente.

Interea vero temporis Sacra Maiestas Regia piie creditur in eius
favorem mittere ad me in locum assignatum dignata est, hortando me
per certum Secretarium suum, ut desisterem a cepto isto negocio, sed
pocius omnem hanc differenciam Sacre Sue Maiestatis cognicioni su-
biicerem. Redii ego rursus de campo ad eius Regiam Maiestatem meque
illi presentavi, excusando innocenciam meam adeo evidentem, offerensque
me omnia ista per testes illos interessentes probaturum, et in defectu
probacionis predicte testificatorie manu mea militari, iuxta meam
huiusmodi provocacionem, omnia premissa verificaturum, ab eadem
duellari actione ab hoste illo suscepta minime recedendo. Illo tamen
hoste meam hanc excusacionem et peticionem inde secutam audire
nolente, in eventum forsan evadende huiusmodi duellacionis contra
suam honestatem, Sacra Sua Maiestas male contenta existens de hac
nostra differencia, licet fuerit de innocencia mea per memoratos bonos
viros plenissime informata, suscepit negocium hoc audiendum cogno-
scendumve ad Cracoviam propter temporis brevitatem, quoniam fere
in egressu regio de Nyepolomycze negocium hoc ita in eius noticiam
fuerat deductum, prout superius est expressum, quemadmodum eciam
ex hac cedula provocatoria presentibus inclusa plenius cognoscet Illu-
strissima Dominacio Vestra.

Credo igitur brevi habiturum me audienciam aput Suam Maiestatem.
Nescio quid fortuna feret, sum tamen eius animi et spei, quod mea
illa duellaris provocacio effectum suum sit sortitura, vigore consensus
hostilis per solemnem promissionem et manus stipulacionem interciseque
cedule susceptionem preallegatam, a qua mihi et illi honeste recedere
non licet. Supplico igitur Illustrissimam Dominacionem Vestram, ut
mihi consilio et auxilio esse dignetur, describendo mihi quam primum
sentenciam suam rei mee opportunam, providereque mihi dignetur
unum elegantem equum duellarem et mittere mihi eum per presencium
exhibitorem. Ego demum voluero eum et equis potissimis ac benemeritis
meis refundere habundanter Illustrissime Dominacioni Vestre.. Datum
Cracovie, die Dominico in crastino festi Sancte Marie Magdalene, anno
Domini millesimo quingentesimo vigesimo quinto.

a) Eiusdem Illustrissime Dominationis Vestrae
perpetuus servitor
Ieronimus de Lasko et in Ritviani, Palatinus Sira-
diensis etc.,, manu propria subscripsit.”)
a)-b) manu propria.
1) Christophorus Szydtowiecki.

Adiuncta schedula eadem manu scripta:

Domine Andrea, Dominus Palatinus Siradiensis, affinis utriusque
nostrum, prout obtulit tibi provocacionem propter tuam importunam
in se invasionem, avisat te per nos, necessarios amicos suos, ut se

— 10 —



parares ad hoc certamen, quod sibi promisisti verbo tuo et manus
stipulacione. Iam eciam Dominus Palatinus solus ad hoc paratus est,
iuxta suam provocacionem, et vult tecum dimicare pro iusticia sua in
persona sua propria in equo cum gladio trifulco et cultro, sine aliquibus
aliis armis, nihil tibi supra se ipsum plus concedendo, habens fiduciam
hanc de te, quod secum dimicabis iuxta tuam summissionem, si in
quantum es verus filius Luce de Gorka, prout se pro tali geris, nobiliter
ac legittime progenitus. Et in hoc se Dominus Palatinus Siradiensis vobis,
bonis Dominis, qui hic adestis, evidenter protestatur, quod tecum pro
isto tempore, presertim in hoc loco, non libenter ad hanc actionem
devenit, observando in hoc graciam regiam, et iuxta palatinalem auctori-
tatem suam, nisi eum coactio et importuna invasio tua ad hoc prosequen-
dum induxisset. Et nihilominus eam spem habet Dominus Palatinus
Siradiensis, quod hac hodierna actione, ad quam eum temere induxisti
et ad quam devenit non frivole, sed tantum tua elata superinductione,
quod facile potes verificari, graciam regiam non irritabit, quandoquidem
culpa sua nil agitur nisi tua.

Varsaviae, 25.VI11.1525.

Ianussius dux Masoviae

Alberto in Prussia duci

litterae fidei pro nuntio suo Ioanne Bielinski.
Vest. sigilli.

(3 annexa: querelae el gravamina)
HBA, B2, K.J348.

Illustrissime Princeps etc.

Commisimus huic Secretario nostro, Venerabili Ioanni Bielinsky de
Czerino, Varschoviensi et Polthoviensi Canonico, primum invisere felicem
sanitatem Illustrissime Dominationis Vestre et demum aliqua de mente
nostra ac informacione eidem refferre. Affectamus itaque, prebeat sibi
Illustrissima Dominatio Vestra audienciam benignam et his, que nomine
nostro coram dicet refferretque,” plenam adhibeat fidem atque nobis
dicentibus... Datum in civitate nostra Varschoviensi, die festo Sancti
Iacobi Apostoli, anno MDXXV.tw

Tanussius, Dei gratia Dux Masovie, Russie etc.
z) sic in ms.

Annexum I. Ioannes Bieliniski Alberto in Prussia duci:

Petit itaque benignissimus Dominus meus, Dux Mazoviae, ut Illu-
strissimus Dominus Dux Prussiae committat aliquibus, qui predictas
causas et iniurias discernerent et iudicarent, quemadmodum et Sua
Benignitas fecerat ad petitionem Domini Theoderici, Oratoris Domini
Principis Prussiae. Et non modo ista sunt, sed longe plura, que perscribere
longum esse. Petit itaque Dominus Dux Mazoviae, ut pro aliquo die
certo, quo placuerit Domino Principi Prussiae, mittat aliquos in Nydborg,
qui ista recognoscerent iusticiamque subditis Domini Ducis Mazoviae
administrarent, quoniam et ipse Dominus Dux Mazoviae non tantum

in his, que Dominus Theodericus proposuit comiter ut iusticia fiat, sea
eciam quoties opus esset, ut iusticia ministraretur, mandavit.

Annexum II. Querimoniae subditorum ducis Masoviae:

Querimonie subditorum Illustrissimi Domini Ducis Mazoviae.

Primo Lorintz, civis Varschoviensis, conqueritur, quod res eius
vanczosz, quas ante belli initium hic in Regio Monte deposuit, post
bellum sub treugis pacis eidem direpte sunt. Et cum saepius petisset
sibi restitui, pro eoque Dominus Princeps Mazoviae saepe per litteras,
per me vero, Oratorem suum, iam secundo, ut ipse res restituantur,
egit agitque et rogat.

Item petit Dominus Dux Mazoviae, ut Nicolaus Crzyvonoski, qui
nonnihil contumacie in Suam Illustritatem admisit, in Ducatu Prussiae
non foveatur, fovetur autem in quodam pagu? pertinente ad arcem
Scythno.

Contra Dominum Capitaneum Nytborgensem.

Martinum Sycloszyf mulctavit quatuor marcis, causans eum prohibita
equitasse via.

Item Michaelem Czyborovycz et Michaelem Colodzyel, boves Gda-
nam agentes, quinque marcis privavit.

Item Andree Ceran cum eius sociis 5 marcas accepit, quod a via
videbantur sibi aberasse.

Item ex eadem causa Stanislao Myley XIII marcas et pisces pro
quinque marcis tempore Quadragesime accepit.

Iacoboque Yaswyecz XVI marcas, cum quadragesimali tempore nul-
lum potuerat facere damnum, etiam si per prata iret.

Item Nicolao Patheco rota? in nemore reparanti, habenti pauxillum
ignis, duas recepit marcas. Et Ioanni Sysek duas marcas cum quinque
grossis, eunti cum pice apud novam minere officinam.

z) sic in ms.

Annexum I11. Ioannes Bielinski Alberto duci de gravaminibus:

Res vestras ad quietem et tranquillitatem deductas esse Illustrissi-
mus Princeps, benignissimus Dominus meus, Dux Mazoviae, magna cum
gratulatione et non mediocri gaudio audivit. Et vehementer gratulatur
Vestram Celsitudinem cum Serenissimo Principe Rege Poloniae, suo
vestroque communi Domino, in gratiam rediisse. Quam, ut est necessaria,
puta avunculi et sororini, ita utilem honestamque Vestrae Celsitudini
fore ac perpetuo duraturam optat et desiderat. Non minimum commod?
inde Suae Benignitati accessisse existimans, quod amicitiam et societatem
cum Vestra Illustrissima Dominatione, sibi diu desyderatam, tandem
inire et retinere licebit, presertim cum itidem» Vestrae Celsitudini a
Domino Teoderico,” Oratore eius, in animo esse accepit. Et quoniam
christianis Principibus, maxime quorum civitates et populi. inter se
contigui vel finitimi sunt, nichil pulchrius, nihil commodius, nihil denique
tam decorum evenire posse Princeps Dominus meus clementissimus
considerat, quam si firmo foedere ac sincera charitate inter sese coniuncti
subiectos sibi populos secura tranquillitate frui et mutua commertia
exercere paciantur, quam ob rem pacem concordiamque cum Vestra
Celsitudine totis viribus amplecti cupit, et non ea modo, de quibus cum
Regia Maiestate Vestra Illustrissima Dominatio convenit, ut debet, fir-

ma rataque habere dignatur, verum etiam omni offitio ac studio se
gratam eidem reddere conabitur, cupiens aboleri memoria, si quid aut
intulit molesti Vestrae Celsitudini, aut ab ea accepit, cum non ultro, sed
ex quadam obnoxietate aut debito Regi Regnoque factum fuisse constet.
Que omnia mutuis officiis charitatis pro tempore facile compensabitur.”

Insuper gratissimum ac iucundissimum est benignissimo Domino
meo, Duci Mazoviae, Illustrissime Princeps, Ducatum hunc tam inclytum
et potentem (iam dudum virtuti vestrae debitum) in hereditatem post
tot labores et pericula Vestram Celsitudinem accepisse, quem paulo ante
commepdatum quidem, sed tamen cum magna prudentia et aequitate
administrabat et retinebat, ad hoc potissimum innitens, quemadmodum
subditi eius tutas peregrinationes et secura commertia ubique haberent.
Unde clementissimus Dominus meus Princeps eo alacrius promptius (cum
ijam pro suis et propriis faciendum erit) Vestram Illustrissimam Domi-
nationem itidem ®) facturam sperat et aliqua ex parte fecisse vidit, cum
Dominum Theodericum, Oratorem eius, ad se habuit, qui iniurias a
subditis Vestrae Celsitudinis in Ducatu Mazoviae acceptas vindicaret.
Quem cum benignissime et humanissime accepit, tum causas ab eo
propositas quam iustissime decernere sine mora quavis Officialibus suis
severe imperavit. Neque illi mandata neglexerunt.

Dominus Theodericus scit nihil esse omissum, quod ad iusticiam
pertinere videbatur. Fecit autem hoc Dominus meus Princeps haud
gravate, non ignorans societatem vicinis necessariam ac amicitiam cum
Vestra Celsitudine optatam retinere aliter nullatenus posse, utque suo
exemplo ad hec eadem facienda erga suos?) subditos Vestram Illustrissi-
mam Dominationem promptiorem experiatur. Nec secus aut melius suorum
utilitati Vestra Celsitudo consulere potest, sive si eis cum mercibus in
Ducatum Mazoviae proficiscendum est, sive ut inde res necessariae
advehantur,©) quam si promptam in omnibus faciet iusticiam, que sola
societatis et humanae coniunctionis firmum et praecipuum habetur
fundamentum. Quapropter ab omnibus, et Principibus precipue Rerum-
que Publicarum ac populorum Rectoribus, est amplectenda et manu-
tenenda.

Saepe iam ante ea, Clarissime Princeps, benignissimus Dominus
Dux Mazoviae una cum fratre suo, cum viveret, quos Vestra Illustrissima
Dominatio in sui absentia Ducatus rectores reliquerat, quosque arcibus
finitimis preesse voluit, per litteras et Oratores admonuit, ut de iniuriis
subditorum suorum iusticiam administrarent. At illi multa in adventum
foelicem Vestrae Celsitudinis differebant, nonnulla vero negligebant.
Quod clementissimus Princeps Dominus meus aequo tulit animo, non
dubitans Vestram Celsitudinem prebituram, quod illi denegarint. Preterea
consueverant maijores benignissimi Domini mei, Principes Mazoviae, ac
predecessores vestri, Illustrissime Princeps, Magistri Prussiae, quasdam
Dietas seu Conventiones annuas servare, in quibus omnes iniuriae et
causae subditorum utrinque iudicabantur, per quas tollebatur ommnis
occasio querimoniarum, quod subditi abstinebant a mutuis contumeliis,
cum se iuditium in propinquo subituros videbant. Proinde et occasio
inimicitiarum inter Principes auferebatur.

Que consuetudo satis laudabilis per quandam negligentiam abolita
est. Tamen quia bona videtur esse, est in animo Illustrissimo Principi
Domino meo eam reducere, si idem Vestrae Celsitudini placuerit. Quod
si Vestra Illustrissima Dominatio probat, deputet aliquos ex suis Consi-
liariis, qui cum Consiliariis Principis Domini mei in loco, ubi libuerit,

convenient, et quemadmodum id fieri oportuerit, constituent. Et quoniam
quidem officine minere ferrariae Illustrissimi Domini mei Ducis et Vestrae
Celsitudinis propter vicinitatem solebant sibi invicem opitulari, licebat
vestris in Ducatu Mazoviae mineram fodere et nostris in nemoribus ad
Nydburg pertinentibus ligna excidere, quod belli tempore intermissum
est. Et id Illustrissimus Princeps Dominus meus restituere vult, si II-
lustrissima Dominatio Vestra id idem non dedignabitur. Et videbitur
profecto maximum amoris inditium et perfectae concordiae inter Vestras
Illustrissimas Dominationes, si res suas sibi invicem pro commodo non
denegabunt.

Cum veni huc in Konigsbergum, intellexi a Reverendissimo Domino
Episcopo in causa Loryntz, civis Varschoviensis, cuius bona, videlicet
vanczosz et clepky, ante bellum illata in Konigspergum, iam post bellum
accepta et divendita sunt, Vestram IlMustrissimam Dominationem deli-
berasse, quod non debent reddi, tanquam belli iure accepta, quanquam
Illustrissimus Princeps Dominus capta esse non iure censet. Tamen rogat
ex benignitate Vestrae Celsitudinis aliquid restitui sibi. Nam et subditi
Vestrae Celsitudinis multi, belli metu compulsi, in Ducatum Mazoviae
cum rebus suis confugerant illicque per tempus guerrae perseverabant,
et non modo incolumes, sed etiam ab omni iniuria immunes reversi sunt.
Nec culpa Gdanensium, qui huiusmodi spoliorum auctores fuerunt, in
Illustrissimi Principis Domini mei subditos reciprocari debet, qui nihil
tale admiserunt, neque Principi meo benignissimo erat estque aliquid
commune cum eis.

a) in ms. ibidem ¢) in ms. adveheantur
b) in ms. suo 1) de Schlieben.
z) sic in ms.

N. 9.

Cracoviae, 5.VIII.1525.
Petrus Tomicki, episcopus Cracoviensis,
Alberto in Prussia duci
litteras ducis accepisse se nuntiat et causas ducis animum permoventes
intellexisse regique communicasse.

Vest. sigilli.
HBA, B2, K.348.

Illustrissime Princeps etc.

Abfui aliquot ebdomadis a Curia Regie Maiestatis, et interea Nunctius
Illustrissime Dominationis Vestre venerat cum litteris eius. Quas ego
cum rediens accepissem et perlegissem, intellexi ex eis, quam optime
Illustrissime Dominationi Vestre cum subditis eius convenerit. Qua de
re ego, ob singularem meam in eandem Illustrissimam Dominationem
Vestram observanciam, mirifice sum gratulatus. Causas preterea, que
animum Illustrissime Dominationis Vestre nunc potissimum agunt et
permovent, ex eisdem litteris plene didici et eas Regie Maiestati, Domino
nostro clementissimo, ita ut Illustrissima Dominatio Vestra voluit,
patefeci, utque earum iustam rationem habere dignaretur, rogavi, et
quo voluntati Illustrissime Dominationi Vestre aliquatenus satisfieret,
pro virili mea operam impendi. Quantum autem a Regia Maiestate eidem
Illustrissime Dominationi Vestre concessum est, et quantum ego apud

Maiestatem Suam pro illa assequi potui, id ex litteris eiusdem Regie
Maiestatis eadem Ilustrissima Dominatio Vestra clare intelliget et pro
humanitate et virtute sua boni consulet, mea alioqui opera et servitute
semper deinceps usura.. Datum Cracovie, die Sancte Marie Nivis, anno
Iesu Christi MDXXV .t
a) Eiusdem Vestre Illustrissime Dominationis servitor
Petrus Episcopus Cracoviensis et Vicecancellarius
subscripsit.h)

a)-b) manu propria.

Cracoviae, 5.VIII.1525.

Christophorus Szydiowiecki, palatinus Cracoviensis, Regni Poloniae can-
cellarius,

Alberto in Prussia duci

ad aliqua ducis postulata suo et regis [Sigismundi I] nomine respondet.
de subsidio pecuniario duci persolvendo et de civitate Braunsberga ei
certis conditionibus concedenda.

Sigill.
HBA, B2, K.348.

Illustrissime Princeps etc.

Reddite sunt mihi littere Illustrissime Dominationis Vestre, plene
omnis humanitatis et benevolentie, quibus abunde declarare dignata est,
quod primores ceterique Status Ordinis Theutonicorum in Prussia pacem
et contractum, per Sacram Maiestatem Regiam et Illustrissimam Domi-
nationem Vestram nuper christiane factum, sine ulla controversia appro-
baverunt, quodque vicissim Ilustrissima Dominatio Vestra nollet eos, uti
par est christianum Principem, bonis possessis et alimonia eorum spo-
liare. Describere item dignata est causas tenuitatis sue petitque enixe,
ut status eius et provideatur et augeatur, utque illi civitas Bransperg
certis modis ac condicionibus per Maiestatem Regiam concederetur. Ac
illa duo millia florenorum, que pro festo Sancti Michaelis futuro illi a
Majiestate Regia iuxta tenorem contractus dari deberent, ad festum Sancti
Tacobi dissolverentur, et quod aliquod marcas argenti intra festum Nati-
vitalis Christi in monetam excudere possit. Et hec eadem plane ad
Sacram Maiestatem Regiam perscripsit, me petens, ut consideratis for-
tunis Dominationis Vestre Illustrissime illi in hac peticione sua apud
Maiestatem Regiam adessem.

Mi Illustrissime Princeps et Domine mihi semper Colendissime, pri-
mum omnium ago et habeo Illustrissime Dominationi Vestre maximas
gratias, quod tam benignis et humanissimis litteris me invisere ac meam
operam ad res suas invocare dignetur. Ego promittere possum Illustris-
sime Dominationi Vestre, quod ipsa, ut sepius scripsi, habet Principem
meum Regem et avunculum Ilustrissime Dominationi Vestre faventissi-
mum, ac nihil est, quicquid in manu Maiestatis Sue esset, et illi facere
liceret, quod non libentissime pro Illustrissima Dominatione Vestra pre-
staret. Hoc etiam vehementer probo, quod Illustrissima Dominatio Vestra

— 15 —



tam humanissimis litteris utitur ad Maiestatem Regiam et hiis se reddit
illi ex gratissimo et amantissimo nepote multo gratiorem et amantiorem.
Quod et ceteri Domini libentissime audiverunt.

Quantum igitur ad civitatem Bransperg attinet, ex litteris Regie
Maiestatis causas actipiet, ob quas illius votis hac vice condescendere
dignata non est. De numerandis vero duobus millibus florenorum, item
et de moneta etiam, ex litteris regiis Illustrissima Dominatio Vestra
intelliget, et non est opus ac neque refert repetere. Verum Maiestas
Sua et pro debito necessitudinis sue ac etiam pro ea integritate et fide
animique propensione ac obsequiis suis, que pollicetur, vult et intendit
libentissimo animo talem Regem et avunculum se erga Illustrissimam
Dominationem Vestram prestare, qualem obsequentissimus nepos ex-
pectare debet, et modis omnibus honestissimis status Dominationis
Vestre Illustrissime augendi et ornandi graciosam curam habere... Datum
Cracoviae, sabbato Sancte Marie Nivis, anno Domini MDXXV to

) Eiusdem Vestre Illustrissime Dominationis
totus quidquid est
Cristoforus de Schidloviecz, Palatinus et Capita-
neus Cracoviensis ac Regni Polonie Cancellarius
manu sua.b)

a)-b) manu propria.

Cracoviae, 4.X.1525.

Christophorus Szydiowiecki, palatinus Cracoviensis, Regni Poloniae can-
cellarius,

Alberto in Prussia duci

de audientia ducis oratori apud regem [Sigismundum I] subornata; de
legatis suis ad conventum a duce indictum designatis; de cussione
monetae.
Sigill.
HBA, B2, K.348.

Illustris Princeps Domine etc.

In negocio, quod Illustrissima Dominatio Vestra Domino Nypssycz ad
Regiam Maiestatem deferendum commisit, in hoc nullum studium, tum per
me, tum per Dominum Nypssitz, praetermissum est. Subornaveram nimi-
rum Domino Nipschicz tempestive privatam audienciam, absentibus tum
omnibus aliis Suae Maiestatis a consilio. Si Dominus Nypschicz abfuisset,
ego certe id provinciae haud gravatim obivissem. Nam ut in his, ita
et in aliis quibuscunque Vestrae Illustrissimae Dominationi gratificari
sum paratissimus. Porro quod attinet Magnificum Dominum Georgium
de Baysen, Mariemburgensem Palatinum, atque Generosum Dominum
Achacium Czema, Capitaneum Sluchoviensem, illos Sua Maiestas cum de-
centi equitatu ad Conventum pro dominica proxima post festum Simonis
et Iude Apostolorum deputavit eundos ad eum locum, ubicunque huius-
modi Conventus per Illustritatem Vestram indictus fuerit.

Qui se ea in legatione ita gerent, ut per Illustrissimam Dominationem
Vestram edocti fuerint in his, quae ad bonum tranquillumque statum
subditorum eiusdem spectare videbuntur. Ut autem in hoc procedendum
sit, non dubito, quin Illustrissima Vestra Dominatio tali re sciencior
atque experiencior sit, quam ut doceri debeat. Quatenus ad mandata
Suae Maiestatis, ad Dominum Ducem Masoviae, ad Dominos Palatinos
et Capitaneos, simul et universam nobilitatem districtuum terrarum
Prussiae, illa in Cancellaria mea diligenter scripta et sigillata ac cum
cubiculario Suae Maiestatis ea ratione, ut peciit, expedita sunt. Quorum
mandatorum exempla his annexa transmitto. Quibus situm tocius rei
affatim cognoscet.

De cussione monetae et caeteris Illustrissima Dominatio Vestra tum
ex literis Regie Maiestatis, tum Domini Nypschicz, intelliget.. Datum
Cracoviae, quarta Octobris, anno Domini MDXXYV.

2) Ejusdem Vestre Illustrissime Dominationis
totus quidquid est
Cristoforus de Schydlowyecz, Palatinus et Capitaneus
Cracoviensis ac Regni Polonie Cancellarius manu sua.b)

a)-b) manu propria.

Cracoviae, 19.X.1525.

Christophorus Szydiowiecki, palalinus Cracoviensis, Regni Poloniae can-
cellarius,

Alberto in Prussia duci

de motibus rusticanis in Ducatu Prussiae excitatis;, de sua erga ducem
diligentia et studio.

Vest. sigilli.
HBA, B2, K.348.

... Illustrissime Princeps etc.

Dici non potest, quam vehementer doleo turbas illas rusticanas in
Ducatu Illustrissime Dominationis Vestre excitari. Que licet, ut arbitror,
pro summa prudencia et in rebus bene gerendis dexteritate Illustrissime
Dominationis Vestre sedabuntur, fieri tamen id non potest sine labore et
sumptu. Quod igitur et prioribus et hiis novissimis litteris operam meam
invocare dignata est, ut Serenissima Maiestas Regia Illustrissime Domi-
nationis Vestre gentibus adesset, mi Illustrissime et Excellentissime
Princeps, spero, quod ex proximis litteris meis intellexit Illustrissima
Dominatio Vestra diligenciam meam, nec opus est repetere ea, que iam
facta sunt. Emisse sunt enim littere restium, iuxta postulacionem Illu-
strissime Dominationis Vestre, et non dubito iam proceres et nobilitatem
terrarum illarum in armis esse. Verum quod attinet militem mercena-
rium in Ducatum Illustrissime Dominationis Vestre admittendum, nihil
de hiis Illustrissima Dominatio Vestra prioribus litteris attigerat. Nunc
scribit quidem, sed angustia temporis id facere non permittit, quod
necessitas postulat. Quid autem in hac re Sacra Maiestas Regia decre-

verit, Illustrissima Dominacio Vestra ex litteris Sue Sacre Maiestatis
affatim cognoscet. Rogo, sit boni animi Illustrissima Dominatio Vestra,
quia eam Sacra Maiestas Regia pro viribus suis minime derelinquere
dignabitur.

Quantum me attinet, si essem ego in partibus Masovie, in castris
et possessionibus tenute mee, essem autem libentissime, nisi tot curis
et serviciis Regie Maiestatis distinerer, revera ipsemet, cum omnibus
familiaribus meis et amicis, ad Dominacionem Vestram Illustrissimam
accurrerem et eidem pro virili mea adessem. Quamquam, ut dixi, nihil
prorsus dubito, quin Dominacio Vestra Illustrissima motus istos citra
magnam difficultatem, Deo bene iuvante, componet et extinguet. Nova
nulla alia habemus, quam quod fama venit, qualiter gens Tartarica
adversus Turcorum exercitum prevaluisset. Qui exercitus missus erat a
Cesare, ut constitutum ab eo Imperatorem Tartaris, demum expulsum,
in sedem reduceret et firmaret... Datum Cracoviae, decima nona Octobris,
anno Domini millesimo quingentesimo vigesimo quinto.

a) Eiusdem Vestre Illustrissime Dominationis
totus quidquid est
Cristoforus de Schidloviecz, Palatinus et Capitaneus
Cracoviensis ac Regni Polonie Cancellarius
manu sua.b)

a)-b) manu propria.

Gnesnae, 28.X.1525.

Ioannes Laski, archiepiscopus Gnesnensis,

Alberto in Prussia duci

scire vult, quid sibi summo pontifici respondendum sit quaerenti, quibus
er causis dux statum religiosum in saecularem mutaverit.

Vest. sigilli.
HBA, B2, K.348.

Illustrissime Princeps etc.

Posteaquam Magnificus Dominus Ieronimus de Lasko, Palatinus Sira-
diensis, nepos noster, ex observanti devinctoque animo, quem in
Vestram gerit Illustritatem, iter ad eandem Illustritatem Vestram pro-
sequeretur, cui rei etiam nos perludenter subscribimus et gratificamur,
incidit in quandam necessitatem eius Domini Palatini, nepotis nostri,
privatum et magni ponderis presentaneumque negocium, quod ei litteris
nostris ad eum hoc presente portitore missis indicavimus, rogamus itaque
Vestram Illustritatem, ut si idem nepos noster ab ea se iam recepit,
vel forsan alibi in terris Prussie nunc agat, dignetur efficere, ut is Nuncius
noster ad eum et tandem ad nos rediturus tuto perveniat.

Ceterum pro nostra in Vestram Illustritatem observancia nolumus
eam latere, quia Summus Pontifex ) nobis iam secundo scripserit, requi-
rens ex nobis idque diligencius et exactius, quibus ex causis Regia
Maijestas Vestram Illustritatem ex religioso secularem Ducem creaverit,

tametsi scribat se rei geste ordinem et pacta concordie non ignorare,
idque Sanctitati Sue per Reverendissimum Cardinalem Legatum de
latere,? olim in Ungaria agentem, adamussim denunciatum. Atque ita
extra omnem cunctacionem in ea re Sue Clemencie responsuri sumus,
sed ex sentencia Sacre Maiestatis Regie, Domini nostri, quam proximis
litteris nostris a Maiestate Sua peciimus, nondum tamen Sua Maiestas
Regia nos edocuit, qualiter ex sentencia Sue Regie Maiestatis Summo
Pontifici respondere debeamus. Quia vero non ab re visum erat nobis,
ut pari modo sicut ab Regia Maiestate, sic ab Vestra Illustritate ad
respondendum voluntatem et sentenciam exposcamus, igitur cum agatur
res persone Illustritatis Vestre, quia pro status sui permuttacione roga-
mus, ut Vestra Illustritas nobis suggerat, siquidem videbitur ei faven-
dum, qualiter Sanctitati Sue respondeamus, scilicet que cause permo-
veant Regem ad talem concordiam faciendam, qua mediante ex regulari
secularis Dux Prussie crearetur, necque contemnat Illustritas Vestra,
ut Summo Pontifici consulta respondeatur. Veremur enim, ne diurna?»
cunctacione responsi nostri quicpiam adversi apud se Summus Pontifex
in ea re confirmet, ne quoque admiracio et novitas status mutati aliquan-
do, presertim per commoditatem, que comuniter ex partibus non faven-
tibus oritur, apud Principem, qui caput est summum Orbis Christiani,
pareret id, quod difficilius foret.. Datum Gnezne, die Sanctorum Simonis
et Iude Apostolorum, millesimo quingentesimo vigesimo quinto.

Ioannes, Dei gracia Sancte Ecclesie Gneznensis
Archiepiscopus, Primas et Legatus Natus.

z) sic in ms. 2) Thomas Caietanus de Vio (vel Laurentius
1) Clemens VII Campeggio?)

Kroge, 31.X.1525.

Stanislaus Janowicz, castellanus Vilnensis et capitaneus Samogitiae,
Alberto in Prussia duci
quinque millia militum se duci conduxisse nuntiat.

Vest. sigilli.

HBA, B2, K.348.

Durchlauchter fursthe etc.

Ewer Furstligen Gnade, schrifte, geben won kuniglicher maiestets, wir
wol haben worstanden. Und uw Ewer Furstlichen Gnade beger habe wyr
unser eddellewte lossen worbeten und yn worgeleght kenigliche bethe,
wor Ewer Hochfurstliche Gnade eyne swlche worsickunge und ausruffunge
fwlickes resiges gehews, firtausent ist yn wnserem lande schon
ausgegangen. Geben zw Crozin an Allerheligen Obent anno 25 dat [um].

Stanislaus Janowitcz Castellanus Wilauw
hewptman der erden Samaythen.

Bratian, 16.X1.1525.

Ioannes Wieczwinski, castellanus et tribunus Plocensis,

Alberto in Prussia duci

de Ducatus Prussiae turbationum pacatione gaudet, mittit exemplum le-
gationis imperatoris [Caroli V] ad regem Poloniae [Sigismundum I];
nuntiat de Comitiis generalibus ad diem 6.XII. indictis, in quibus
de rebus Prussiae agendum erit; scribit aliqua mova externa.

Vest. sigilli. Autogr.
HBA, B2, K.348.

Illustrissime Princeps eic.

Testis est michi Dominus Deus, quia sicut ex puro corde compa-
ciebar intestinis turbacionibus Ducatus Illustritatis Vestre, ita ex fida
mente ago gracias sue divine bonitati, que Illustritatem Vestram admo-
nuit, quod huiusmodi motus pro optima et preclara Illustritatis Vestre
prudencia pacati sunt satis placide. Qui ut sint perpetuo bene extincti
firmiter, valde concupisco. Exinde enim et privatum Illustritatis Vestre
et publicum magnum commodum perspicio futurum, dum pro tam
magno facinore dignabitur quoque Illustritas Vestra perpetuum iugum
eis imponere, et putarem, ut durius quam in aliis provinciis Regni Po-
lonie, et presertim dum ad presens dederunt ipsi maximam occasionem
justam et deificam, ut dum illicitis modis voluerunt eis vendicare per-
petuam libertatem, quod exinde digne actipiant perpetuum laborem, per
quem brevissimo tempore senciet Illustritas Vestra aput se et suos
nobiles amplitudinem fortunarum. Que omnia Illustritas Vestra sua
optima sapiencia mature metiri melius sciet. Ego tamen, pro mea in
illam observancia, hec significare et Illustritati Vestre congaudere negli-
gere nolui, sicut quoque non neglexissem et Illustritati Vestre servivisse,”
dum per illam requisitus fuissem, prout et in Convencionibus novissimis
Prussie, quantum expediens fuit, servivi.

Quia firmiter credo Illustritatem Vestram ex animo concupiscere
tranquillum statum rerum christianarum, ideo mitto Illustritati Vestre
exemplum legacionis Oratorum Cesaree Maiestatis aput Sacram Maiesta-
tem Regni Polonie, Dominum meum clementissimum, habite. Per quam
Illustritas Vestra intelliget optimum mutuum Suarum Maiestatum amo-
rem, quem Dominus Deus pro bono christiano augere et conservare
dignetur. Nec ab re quoque Maiestas Serenissimi Domini Regis mei
constituit tocius Regni Generalem Dietam et Convencionem pro die
Sancti Nicolai proximo Piotrkovie. Iam itaque post paucos dies iturus sum
ad Suam Maiestatem Sacram Regiam, cui et toti Senatui Regni dignius
fuit, ut litteras feudacionis Ducatus in Prussia et perpetui nexus obtu-
lissem sub maiori quam minori sigillo Illustritatis Vestre, a qua tanto
tempore illud habere non potui. Sed neque copias antiquorum privilegio-
rum quondam Ordinis in Prussia. Et sic ex parte Illustritatis Vestre in
omnibus fuisset satisfactum contractui. Ideo Illustritati Vestre, quantum
ipsa postulabit, pro posse meo hilari animo morem gerere curabo.

Sacre Maiestates Regia et Reginalis Hungarie! etc., licet ex gracia
divina optima perfruuntur sanitate, tamen non carent magnis turbacio-
nibus Regnorum suorum. Imprimis, contra Suarum Maiestatum volun-
tatem, antiquus Palatinus Regni depositus, novus creatus Steffanus de
Werbecz,2) officiales antiqui depositi, novi ad multa officia impositi etc.

Bolubek,2 Turcorum copiis congregatis sub Alba Regali, querit oppor-
tunitatem, ut illi Regno dampnum ingens inferat vel aliqua castra et
terras iterum occupet. Quo fit, ut ille. Maiestates Regie exiverunt de
Buda usque Thata, et spero, quod post paucos dies constituentur Posonii.
Quos divina bonitas bonis consiliis adiuvet, cum illud Regnum indies
magis et magis fervet magnis motibus domesticis.

Non caret Slesia suis malis. Boemia quoque plena magnis mutuis
odiis. Fortassis et Cesarea Maiestas iterum cogetur Venetis novum indi-
cere bellum. Qui dum nova volunt mirabilia querere suffragia, Orator 3
Serenissimi Domini Regis mei cum magno honore et decore susceptus
per Cesarem Turcarum. Exinde speramus optatam expedicionem.

Estate preterita nisi Turce cum Tartaris habuissent mutuas cedes,
non caruisset Polonia periculis. Sed Tartari tres victorias insignes obti-
nuerunt in Turcis. Faciat Dominus Deus graciam, ut se ipsos consumant.
Sed fortassis iam tractant pacem, ut mutuis viribus Regna christiana
occupent vel destruant.

Licet hec et alia plura ex aliis Illustritas Vestra non ignorat, tamen,
pro meo in illam officio, volui Illustritati Vestre de felicibus successibus
congaudere et ista quoque significare.. Ex castro Bratian, feria quinta
post Sancti Martini 15XXV.

Iohannes ex Vieczuna in Carnisin heres,
Castellanus et Tribunus Plocensis, Capitaneus in Brathian.

z) sic in ms. 2) recte: Bebek
a) nomen in margine. 3) Stanislaus de Sprowa Odrowgqz, cast. Zar-
1) Ludovicus II Jagellonicus et Maria Austriaca noviensis.

Torunii, 5.XI11.1525.

Iaroslaus [Hieronymus] Laski, palatinus Siradiensis,

Alberto in Prussia duci

dolet notitiam de [Erici] ducis Brunsvicensis in Ordinis Theutonici magi-
strum creatione sibi non esse communicatam,; suadet, ne dux interim
catholicas missas et ritus prorsus aboleat.
(Cum schedula adiuncta)

(Orig., sine sigillo)
H BA, B2, K.348.

... Illustrissime Princeps etc.

Mitto litteras Sacre Regie Maiestatis, Domini nostri pientissimi, ad
Vestram Illustrissimam Dominationem datas. Quibus (uti intellexi) re-
spondet litteris manu Vestre Illustritatis scriptis atque Sue Maiestati
Regie indicantibus Dominum Bransvecensem Ducem esse in Generalem
Ordinis Alenanici#?) Magistrum creatum et confirmatum. Quod novum
Vestra Illustrissima Dominatio, cum istic apud illam essem, comunicare
mihi dignata non est, quod tum scivisse mea multum refferre videbatur,
ut ob devinctum in Vestram Illustritatem animum meum isti negotio
et talibus illius litteris (alioquin apud Maiestatem Regiam magni ponde-

ris) offitio ministerii mei per amicos meos, qui ad latus regium sunt,
nonnihil commodare potuissem. Quod si forsan opera mea et amicorum
meorum litteris ipsis Illustritatis Vestre nichilo magis erat necessaria,
subdoleo tamen, quod et in ea re summum studium meum et ministerium
officiosum Vestre Illustrissime Dominationi non valuerim demonstrasse.
Scripta enim mihi sunt nonnulla, que Regie Maiestati ad aurem per
aliquos susurata sunt, que Illustrissima Dominatio Vestra eque, uti
scriberem, suspicari potest, nam mihi non licet fidei data ) meae apperire,
tamen pro nunc Dominationi Vestre Illustrissime minus nociva, nisi
forsan sub tempore nocere possent.

Quam primum tamen mihi dabitur aliqua de his cum Regia Maies-
tate loquendi ansa, non negligam ego veritatem atque dignitatem Illu-
strissime Dominationis Vestre et verbis et modis omnibus tueri. Ceterum
Lutherana dogmata apud Regiam Maiestatem ac Senatum eius summo
despicatui esse credat, et ob id perlubens acciperem, ne Vestra Illustris-
sima Dominatio adeo publice in animum inducat ritus Ecclesie Romane
apud se esse deiectos, verum eos recognoscere aliquantulum et observare
velit, sicuti missas more Romano, altaria in ecclesiis, quia ista apud
nostrates pessime sonant, et multi ex Dominis et populo, qui studiosis-
simi sunt Vestre Illustrissime Dominationis nomini, (sicuti nescientes
scripturas) abhominantur.2) Nam nostri licet parum etiam Papam D) curent,
tamen orationes, ieiunia et rittus missarum amant et observant. Reliqua
credo brevi etiam subsequentur. Itaque enixe rogo, dignetur monstram
saltem eius rei facere, hoc presertim tempore, quo Pontifex apud Regem
nostrum et alibi non dormit, nam per id primum Sacre Maiestatis Regie,
tum aliorum, qui in adversum consultant, sibi plurimum est reconci-
liatura. Inclusas etiam mitto Vestre Dominationi Illustrissime litteras
ad me per Regiam Maiestatem scriptas (quas lectas rogo remitti et id
solis Episcopis comunicare), ex quibus aliquid poterit subolfacere.

De Regum Hungarie? et Polonie congressu nihil certi scribere
possum, nec de adventu Regio huc Torunium. Quicquid tamen his de
rebus intellexero, quam primum perscribam. Mitto Vestre Illustrissime
Dominationi nova de inclyto meo Gallorum Rege,» superioribus novis
optime letus. Bibo ad Illustrissimam Dominationem Vestram ein gutten
storken Trungk pro illius Christianissime Maiestatis bono et sanitate...
Torunii, in crastino Barbare, anno 1525.

Lecte dentur igni, rogo.

Perpetuus servitor Iaroslaus de Lasko etc.
Palatinus Siradiensis.

Schedula adiuncta:

Illustrissime Princeps, quidam civis Poznaniensis Lucas Rasek no-
mine, preclarus profecto atque dives mercator, passus est magnam
ignominiam et damnum non modicum a quodam Norembergensi Hans
Joan cive. Qui eum quadam calumnia conficta arestaverat in Lipczygk.
Is Lucas habet innocencie sue a civitate Lipcensi litteras velletque ire
Norembergam ad agendum ac agrediendum illum Hans Joan iure, ubi
ad sublevandam et finiendam iusliciam suam habet a Regia Maiestate,
Domino nostro, litteras ad Norembergenses promotiales, sed non minus
sciendo litteras Vestre Dominationis Illustrissime quam regias fore profi-
cuas, petiit me, ut etiam per vices meas in eam sententiam litteras ab
Vestra Illustrissima Dominatione posset optinere. Itaque plurimum rogo,

dignetur mihi Vestra Illustrissima Dominatio eciam litteras promoventes
hoc eius Luce negotium ad cives Norembergenses dare. Quo facilius ipse
cognoscat et me id a Vestra Illustrissima Dominatione optinere valuisse,
et se consecutum esse magnam spem et rerum suarum consolationem.
Rogo plurimum has litteras per presentium [exhibitorem] mitti.

1) Clemens VII.
2) Ludovicus 11.
3) Franciscus 1.
z) sic in ms.

N. 17.

Rozany, 15.X11.1525.
Toannes (lanussius) dux Masoviae
Alberto in Prussia duci
litterae fidei pro legato suo Ioanne Dgbrowski, ad ducem misso.
Sigill.
(Annexum: Instructio pro legato ad ducem Albertum misso)
HBA, B2, K.348.

Illustrissime Princeps etc .

Commisimus huic Secretario nostro, Honorabili Ioanni Dambrowsky,
Notario terre nostre Ciechanoviensis, aliqua ex mente et informacione
nostra refferre Dominacioni Vestre Illustrissime. Quem rogamus benigne
accipiat audiatque et eidem, atque nobis, credat in omnibus, que a nobis
est dicturus.. Ex Rozan, feria sexta in octava Concepcionis Virginis
Benedicte Marie, anno MDXXV.

Ioannes, Dei gratia Dux Masoviae, Russie etc.

Annexum. Instructio pro legato Ioanne Dgbrowski:

Articuli ad Ilustrissimum Dominum Ducem Prussie etc.

Illustrissimus Dominus Ianussius Dux Masoviae tempore gwarre et
commocionis rusticorum terre Prussie in dominiis Illustrissimi Domini
Alberti Marchionis Brandenburgensis et Ducis Prussiae, ad postulacionem
subsidii per Oratores Suae Illustritatis, tum eciam antea per Dominum
Episcopum Semburiensem D) factam, paratus erat per omnem opportuni-
tatem huic negocio vicino, uti amico et sanguine iuncto, adesse non modo
aulicis et militibus precio conventis, verum et cum omnibus subditis suis.

Et si tam arduum negocium et res ipsa exposcerent, in propria
persona hunc laborem et fatigam, ob conservacionem bone amicicie et
vicinitatis, voluit exequi et in subsidium, uti amico et vicino optimo,
affore.

Ex quo tamen Sua Illustritas id pro voto suo sedavit et sine
efusione sanguinis coercuit, quam libentissime id ex afectu favet et
gratulatur de tanto nomine glorioso Sue Illustritatis, quod undique est
disparsum per omnia dominia terrarum externarum.

Illustrissimus Dominus Dux Masovie, Dominus meus clementissimus,
libenter observaret omnes consuetudines, diu antea laudabiliter obser-
vatas per predecessores Sue Illustritatis, tum eciam per predecessores

terrarum Prussie, prout antea observabantur, et hoc in Dietis consuetis,
juxta articulos et recessus antiquos, in locis antea fieri et celebrari
consuetis.

Pro quibus Dietis Sua Illustritas afectat, ut renovarentur, prout
antea erant.

In quibus Dietis debetur iusticia ministrari cuilibet per Consiliarios
utriusque dominii, ad hoc deputatos. Et exinde erat observata bona
vicinitas et amicicia inter subditos et officiales in confiniis utriusque
dominii.

Quibus Dietis nichil intererit ex parte Illustrissimi Domini Ducis
Masovie, tum eciam Consiliariorum Sue Illustritatis, dum aderit voluntas
Vestre Illustrissime Dominacionis.

Illustrissimus Dominus Dux Masovie postulat, ut omnes homines Sue
[Illustritatis], cmethones profugi, restituerentur econtra ex terris Prus-
sie dominii Vestre Illustrissime Dominacionis subditis Domini Ducis
Masovie, ubi reperti fuerint, pro quibus ipsi sepissime coram Sua Illu-
stritate in querellis exponunt.

Illustrissimus Dominus Dux Masovie similiter omnibus officialibus
et subditis suis demandabit, ut huiusmodi homines profugi ex terris
Prussie dominii Vestre Illustritatis restituerentur, ubi reperti fuerint.

Ceterum, Illustrissime Princeps, sicut Vestra Illustritas litteris com-
mendaticiis scribere dignata est pro Nicolao Mrokowski, ut Illustrissimus
Dominus Dux Masovie Dominus meus clementissimus, ipsius excessibus
et delictis favorabilem et graciosum sese preberet.

Sua Illusiritas, ad intercessionem Vestre Illustritatis, tum eciam
Consiliarii eiusdem, cupiendo gratificari intercessioni Vestre Illustritatis,
illum circa bona ipsius et collum ac famam, que omnia propter facinora
sua ex statutis terre Masovie ammittere debuit, remiserat, propter tamen
correctionem aliorum ad carceres decreverat illum ad certum tempus.
In quibus tamen existens, ob intercessionem Vestre Illustrissime Domina-
cionis satis amplam graciam cognoverat.

Ipse tamen, uti importunus et immemor gracie Illustrissimi Domini
Ducis, effractis crateris ferreis ex hac captivitate aufugit.

Propterea Sua Illustritas petit, ut si ipsum contigerit confugere
ad dominia Vestre Illustrissime Dominacionis, ne locum habere possit
apud subditos aut officiales terrarum Prussie dominii Vestre Ilustritatis.

Unus ex subditis Illustrissimi Domini Ducis Masovie, nomine Nico-
laus Crziwonoski, qui ob scelera sua aufugit ex terra Masovie et im-
moratur aliquando hic in terris Vestre Illustritatis in districtu Nydbo-
riensi, Sua Illustritas, Dominus meus clementissimus, petit, ut, similiter
uti et Mrokowski, nullibi observaretur in terris Prussie.

Illustrissimus Dominus Dux Masovie, Dominus meus clementissimus,
nullum huiusmodi hominem, quicunque tamen esset profugus ex dominio
Vestre Illustritatis, vult conservare in terra sua contra voluntatem Vestre
Illustrissime Dominacionis, ut amici et sanguine iuncti charissimi.

Illustrissime Princeps, unus ex subditis Illustrissimi Domini Ducis
Masovie, Domini mei clementissimi, nomine Loryncz de Varshovia, se-
pissime exponit coram Sua Illustritate iniurias suas, que sunt eidem
illata per unum subditum Vestre Illustrissime Dominacionis, nomine
Hannus Sholcz, de civitate Montis Regii, ob recepcionem bonorum ipsius
et mercanciarum, quas ipse hic habuit in littore dominii Vestre Illustri-
tatis, circa civitatem Montis Regii, et que ipse Ioannes Szholcz eidem
minus iuste recepit, bello iam peracto infra inducias pacis.

Propterea Illustrissimus Dominus Dux Masovie, Dominus meus cle-
mentissimus, rogat Vestram Illustrissimam Dominacionem, ut huic sub-
dito Sue Illustritatis mandaret bona ipsius et mercancias per eundem
Ioannem Sholcz, subditum Vestre Illustrissime Dominacionis, minus
licite ac iuste receptas restituere, aut valorem eorundem bonorum
persolvere. Nec dubitat Sua Illustritas Vestram Illustrissimam Domina-
cionem, uti amicum et sanguine iunctum, ob conservacionem bone vici-
nitatis in administranda iusticia huic subdito Sue Illustritatis. Et Sua
Illustritas eciam, si quid tale contigerit, vicissim rependere conabitur
Vestre Illustritati et unicuique subdito ex terris et dominiis Vestre Illu-
stritatis.

Reliquum est, IHustrissime Princeps, cum Vestra Illustrissima Do-
minacio post contractus et amicabilem composicionem cum Maiestate
Regia in terram Prussie et dominium suum feliciter redire dignata est,
Illustrissimus Dominus Dux Masovie, Dominus meus clementissimus,
tempestive procuravit per suum Oratorem sanitatem et felicitatem
omnem Vestre Illustrissime Dominacionis invisere, tum eciam de pacifi-
cacione dominii et omnium terrarum Prussiae congratulando, quod Sua
Illustritas ex afectu favet et libentissime vidit. Infortunio tamen factum
est, quod Orator Sue Illustritatis protunc in terra et dominio Prussie
Vestram Illustrissimam Dominacionem non perstitit, prout Dominus
Episcopus Semboriensis, qui hanc legacionem ab Oratore Sue Illustritatis,
residens in loco Vestre Illustrissime Dominacionis tanquam Gubernator,
in absencia eiusdem plane audivit, clarius et liquide ac adamussim
eandem Vestre Illustrissime Dominacioni referre potuit.

Unde Sua Illustritas petit, Dominus meus clementissimus, ne velit
alterius opinionis fore, preterquam uti de amico, qui semper in omnibus
conservacionem Vestre Illustrissime Dominacioni cupit, veluti vicino suo
optimo et sanguine iuncto charissimo.

1) Georgius Polenz.

N. 18.

Petricoviae, 29.X11.1525.

Ioannes Wieczwinski, castellanus Plocensis,

Alberto in Prussia duci

de maiori sigillo ducis ad litteras pacis perpetuae inter Regnum et
Ducatum Prussiae apponendo,; de nova confoederatione inter prin-
cipes christianos inita, imperatore [Carolo V] excluso; de tumultibus
in Hungaria; de oratore ducis Moscoviae [Basilii] ad Sedem Aposto-
licam misso; de regis Galliae [Francisci I] et ducis Mediolani [Fran-
cisci II Mariae Sforzal aegritudine; de Fuggeris per Hungaros spo-
liatis etc.

Vest. sigill.
H BA, B2, K.348.

Illustrissime Princeps etc.

Reddite sunt michi aduc in Brathian littere Illustritatis Vestre
sermone Latino aput omnes gentes pergrato, per quas sapienter et
benigne michi ad omnia Illustritas Vestra, sicut Dominus fautor meus
dignissimus et colendissimus, respondit preter unum, et ipsum summe

nectessarium negocium, tam Sacre Corone Regni Polonie quam Ilustritati
Vestre et eius Illustrissimis posteris accommodum, quod penitus Illu-
stritas Vestra, vel ex industria vel inter tumultus tunc negociorum, occu-
pacionum, obmisit scilicet, ut appossitum fuisset maius sigillum Illustri-
tatis Vestre ad pacis perpetue Prutenice Confederacionis literas, quas
dum hic Sacre Maiestati Regie, Domino meo clementissimo, et universo
Regni Senatui presentavi in publico consilio, res ipsa non paucis displicuit
et quandam admiracionem importavit, quare videlicet Illustritas Vestra
maius sigillum, ut debuit, non apposuit. Ideo Illustritas Vestra, pro sua
optima prudencia, sciet talibus remedium adhibere. Nos hic septi sumus
locis propinquissimis pestiferis, non sine gravi metu pestis tractamus
negocia publica, que pocius ex divina bonitate quam ex nostro consilio
dependent, presertim sub tam admirandis mutacionibus Orbis Christiani.

Iterum Summus Pontifex,)) Rex Anglie Regnum Francie, Veneti,
Rex Portugallie’ et multi alii Principes christiani novam confederacio-
nem susceperunt, Sacra Cesarea Maiestate penitus exclusa. Verendum,
ne bellum in Orbe Christiano atrocius recrudescat priore. Dominus Deus
illuminet corda tot et tantorum Principum, ut aliquando se ad pacem
securam convertant sub tantis populi christiani afflictionibus. Mense
enim preterito Barbicon, Capitaneus exercituum Turcorum, manu forti
et potenti intraverat Stiriam et Carinthiam, quas provincias quasi pro
certo spoliavit, vastavit et ingentes predas exinde ditissimas pacificus
abegit. Sed et in redeundo male visitavit nonnullas provincias Regni
Hungarie, quas terribili malo afflixit et quasi ad defectionem nonnullos
coegit et dominio ac imperio Turcorum subegit. Et dum longo satis
tempore grassatus est in tantis Regnis et Ducatibus, incolumis, salvus
et absque ullo impedimento (proch dolor!) onustus et gloriosus periculis
evasit.

Actedit ad hoc quoque non minus malum, quod tam in Regno Hun-
garie, quam Boemie, fiunt sepius, ymo crebrius magne magnatum et
populares convenciones, in quibus fiunt manifeste conspiraciones, ymo et
coniuraciones. Que omnia facta sunt et indies augentur preter volun-
tatem regiam etc. Et quod exinde elici potest, Dominacio Vestra Illustris-
sima sua sapiencia id emetiri sciet etc. Hec et alia mala citto sciemus
habundius ex Oratore Hungarico, qui propediem hic venturus est, et
non pauci alii etc.

Dux Moscovie habuit suum Oratorem aput Sedem Apostolicam, que
ad ipsum Ducem Episcopum Scorensem? misit, ut eum reduceret ad
bonam amiciciam et coniunctionem cum Principibus christianis etc.,
observata iusticia et dignitate imprimis in toto Regis mei Serenissimi.

Die XXIII Septembris preteriti2) Rex Francie Christianissimus adeo
fuit gravatus et oppressus egritudine et nocte sequenti fuit sine loquella
et absque ullis corporis viribus, ut putaretur mortuus. Quem Cesarea
Maiestas personaliter aliquociens visitavit et humanissime ore proprio
consolatum fecit, exhortando, ut nichil aliud curaret quam valetudinem,
sese longe magis vitam eius desiderare quam statum eius aut Regnum.
Sed iam optimam recuperavit sanitatem, et paulo antea Regis Anglie ad
Cesaream Maiestatem venerant Oratores, per quos Cesari denunciavit
perpetuam dissolucionem affinitatis. Interea eius intelecta egritudine,
Illustrissima Domina d’Angouléme, soror Christianissimi Regis,® venit
fratrem suum invisere. Que a Cesarea Maiestate magno honore suscepta,
ita quod Cesar venit ei in obviam usque ad scalas etc.

Dux Mediolani per dies multos dum gravi egritudine fuit oppressus,

ymo laboraret desperate, Hieronimus Moronus, qui primas partes in
omnibus tenuit aput Ducem Mediolani, potens in omnibus, per Cesareos
coniectus est in carcerem, tanquam animum Ducis Mediolani a Cesare
ad Gallos per occasionem alienare tentaret, quia Dux Mediolani Cre-
monam et Mediolanum in suis habet manibus.

Illustris Princeps Dominus Dux Mazovie ) etc. cum optima modestia
per suum Nuncium fecit hic memoriam, quod fieret iusta indicacio et
prospectio, quem locum et ille et Illustritas Vestra sit habitura in Senatu
incliti Regni Polonie. Cui data est eqwa in utramque partem responsio
benigna.

Illustris Dominus Dux Legniczensis Fridericus rem difficilem habet
pro capitaneatu Glogoviensi, in quem per favorem Serenissimi Regis
Hungarie Illustris Dominus Dux Carolus? etc. se intromittere studet.
Et hoc quoque erit non sine incommodo Slesie, dum tanti Principes, et
presertim Illustritatis Vestre affines, inter se tanta conspirant odia, etc.

Illustris Dominus Georgius Marchio Brandenburgensis etc., germanus
Illustritatis Vestre charissimus, proxime preteritis diebus, scio optime,
sanus permansit Slesie.

Domini Hungari per vim spoliaverunt, ut ipsi asserunt,”” Dominos
Focarones fodinis aureis, in quibus Focaronibus actepta sunt, ut testatum
faciunt, plusquam centum millia florenorum et sexcenti eqwi. Qua in re
bonus Illustritatis Vestre servitor, Dominus Nipsicz, ex curia Serenissimi
Domini Regis mei protegit ipsam causam Dominorum Focaronum, quibus
assistunt non pauci Principes Germanie. Negocium ipsum est in tractati-
bus. Speramus et optamus felicem finem.

Aves, quas Illustritas Vestra, falcones, misit, et Sacre Maiestati Regie,
Domino meo clementissimo, et Magnifico Domino Palatino Cracoviensi,
Regni Polonie Suppremo Cancellario® etc., fautori meo prestantissimo,
optime sunt perlate et grato animo suscepte, ita quod ipse Dominus
Palatinus Cracoviensis, benefactor meus colendissimus, ornavit aput
Maiestatem Regiam munera verbis, sicut is, qui Illustritati Vestre in
omnibus placere studet, et cum reliquis avibus ipsos Illustritatis Vestre
servitores humanissime expedivit.

Hec, que ad presens potui, Vestre Illustritati, prout ipsa voluit,
perscripsi, cui non solum in hiis, verum in quibus potero, placebo... Ex
Piotrkow, feria sexta ante Circumcisionem Domini 15XXV.

Vestre Illustritatis deditus
Iohannes de Vieczuna in Carnisin heres,
Castellanus et Tribunus Plocensis, Capita-

neus in Brathian.

a) preteriti super lineam scriptum. 4) Ioannes Franciscus Citus de Potentia ep.
e X ; Scarensis.
b) ut ipsi asserunt su linea tum.
) P! super lineam scriptu 5) Margarita.
1) Clemens VII. 6) Ianussius.
2) Henricus VIII. 7) Munsterbergensis.
3) Ioannes III. 8) Szydtowiecki.

Petricoviae, 15.1.1526.

Christophorus Szydtowiecki, palatinus Cracoviensis, Regni Poloniae can-
cellarius,

Alberto in Prussia duci

mittit litteras ducis Caroli Munsterbergensis.
Vest. sigilli.

HBA, B2, K.349.

Illustrissime Princeps eic.

Mitto Illustrissimae Dominationi Vestrae litteras ab Illustri Domino
Duce in Slesia Minsterbergensi. Qui me litteris suis petiit, ut eas ad
Illustrissimam Dominationem Vestram nacto nuncio remitterem, super
quibus idem Dominus Dux responsum ab Illustrissima Dominatione
Vestra petit. Alia non succurrunt.. Datum Piotrkovie in Convencione
Generali, quindecima Ianuarii, anno Domini MDXXVI.

Cristophorus a Schidlowetz, Palatinus et Capitaneus
Cracoviensis, Regni Poloniae Supremus Cancellarius.

Petricoviae, 19.1.1526.

Christophorus Szydlowiecki, palatinus Cracoviensis, Regni Poloniae can-
cellarius,

Alberto in Prussia duci

per Achacium Czema duci se respondisse nuntiat; mittit nova quaedam,
i.a. de expectato adventu oratorum imperatoris, archiducis Austriae,
summi pontificis et regis Hungariae,; significal obitum Iacobi Fugger;
mittit litteras a Carolo duce Munsterbergensi.
Sigill.
HBA, B2, K.349.
Illustrissime Princeps etc.
Inter hasce nostrorum Comiciorum occupaciones non possum Il

lustrissime Dominacioni Vestre tam abunde, ut vellem, scribere. Unum
id significo, Dominum Achacium Czema, Prefectum Slochoviensem, omnia

michi affatim declarasse semotis arbitris, que illi ab Illustrissima Domi.
nacione Vestra fuerunt demandata. Ad illa medio eiusdem Domini
Czema brevi respondebo. Nova nulla hic habemus, quam quod Sacra
Regia Maiestas rectissime valet, Orator Sue Maiestatis rebus bene
confectis ex Turcia redit, Comicia cum regnicolis suis Regia Maiestas
celebrat, brevi finienda secundum omnem voluntatem Sue Regie Maiestatis.
Preterea venerunt heri littere ex Hungaria a Domino Nicolao Nypsycz,
Nuncio regio, qui inter cetera scribit, scribunt tamen et alii, nominatim
autem Dominus Baro Burgi,) Nuncius Apostolicus, quod veniunt ad hanc
Maiestatem primum, deinde ad Ducem Moskorum? insignes Oratores
Sacratissime Cesaree Maiestatis,> Leonardus de Nogarolis, Serenissimi
Domini Archiducis Austrie,¥ Sigismundus Eberstayn, item et Legatus
Summi Pontificis,”) Reverendissimus Dominus Episcopus Scariensis.t) Ac
insuper a Serenissimo Domino Rege Lodovico Reverendus Dominus
Ioannes Statilius, Prepositus Veteris Bude, post paucos dies apud Re-
giam Maiestatem constituturi. Allate sunt heri littere ex Augusta, nuncian-
tes obitum Domini Iacobi Fogger. Allata sunt etiam michi alia multa a
nepotibus suis, quorum omnium exempla Illustrissime Dominacioni
Vestre mitto. Alia nulla sunt. Mitto Illustrissime Dominacioni Vestre ab
Illustrissimo Domino Principe Karolo Duce Minsterbergensi litteras...
Datum Pyotrkovie, decima nona Ianuarii, anno Domini millesimo quin-
gentesimo vigesimo sexto.
2) Ejusdem Vestre Illustrissime Dominacionis
totus quidquid est
Cristoforus de Schydlowyecz, Palatinus et Capitaneus
Cracoviensis ac Regni Polonie Cancellarius manu sua.b)

a)-b) manu propria. 3) Carolus V.
4) Ferdinandus.
5) Clemens VII

6) Ioannes Franciscus Citus de Potentia, ep.
Scarensis, legatus ap. in Moscovia.

1) Ioannes Antonius Puglione, baro del Bur-
gio, leg. ap. in Polonia et in Hungaria.
2) Basilius III Ioannides.

Annexum 1I:

Illustris Domine etc.

Mittimur in presenti Oratores Cesaree Maiestatis ac Serenissimi
Principis Archiducis Austrie etc. ad Serenissimum Magnum Moschorum
Ducem, habemusque in comitiva nostra ipsos Moschorum Ducis Oratores
ex Hispania redeuntes, quos nobis eadem Cesarea Maiestas et Serenis-
simus Princeps in regiones suas reducendos commiserunt.

Quam ob rem, cum brevi nos in Polonia futuros esse arbitremur,
voluimus ea de re prius Illustrem Dominacionem Vestram cerciorem
facere simulque rogare, ut nobis quantocius rescribere velit, ubi Serenis-
simum Polonie Regem convenire poterimus, cuius Maiestas nobis neces-
sario est adeunda, ut que a Dominis nostris apud eandem in mandatis
habemus, tractare possimus, nos eidem Illustri Dominacioni Vestre
plurimum commendantes. Ex Vienna Austriae, XXII Decembris MDXXV.

Eiusdem Illustris Dominacionis Vestre servitores
Leonardus Comes de Nogarol, Cesaree Maiestatis Orator.
Sigismundus de Herborstan, Serenissimi Archiducis Orator.

In dorso: Illustri ac Excellentissimo Domino, Domino Cristophoro
de Schidlowecz, Serenissimi Regis Poloniae Consiliario, Palatino et Gene-
rali Capitaneo Cracoviensi ac Regni Cancellario Supremo etc.

Petricoviae, 27.1.1526.

Christophorus Szydiowiecki, palatinus Cracoviensis, Regni Poloniae can-
cellarius,

Alberto in Prussia duci

pro benevolentia erga se gratias agit; de donatione oppidorum Braunsberg
et Tolkmit a rege [Sigismundo I] impetranda duci satisfacere se non
posse nuntiat.

Sigill.
H B A, B2, K.349.

Illustrissime Princeps etc.

Quae mihi Illustrissima Dominatio Vestra primum per Dominum
Czema, postea litteris manu sua et amanuensis sui scriptas? significare
dignata est, abunde intellexi. Agoque et habeo Illustrissimae Dominationi
Vestrae gracias, quas possum maiores, quod pro eius summa virtute et
incredibili bonitate tam benignissimis et amicissimis litteris et significa-
tionibus afficere dignetur.

Quod vero Illustrissima Dominatio Vestra me loco fratris habere
vult, id ego maximi quidem praecii mihi duco, sed vereor, ne vel
stulticiae vel arrogantiae accusarer, cum assererem me esse in numero
fratrum eiusdem Illustrissimae Dominationis Vestrae. Sit tamen ita, sicut
iubet Illustrissima Dominatio Vestra. Simque Dominationi Vestrae Illu-
strissimae et servitor et frater iunior. Sed de hiis et aliis Illustrissimae
Dominationi Vestrae Dominus Czema ! affatim dicere debet.

Quod vero Illustrissima Dominatio Vestra operam meam exigit,
orarem Maiestatem Regiam vice et nomine Illustrissimae Dominationis
Vestrae, ut ex liberalitate sua regia opida Braunszperg et Tholkmith
Illustrissimae Dominationi Vestrae donaret, mi Illustrissime Princeps,
scio Sacram Maiestatem Regiam multo maiora, quam haec sunt, Domi-
nationi Vestrae Illustrissimae favere, uti nepoti suo charissimo. Verum
magnis suffragiis totus Conventus agit pro Ecclesia Varmiensi, non
potestque Maiestas Sua Regia aliud de opidis illis decernere, quam
quod iustum est et bonitas christiani Regis requirit. Dabit igitur veniam
mihi Illustrissima Dominatio Vestra, quod in ea re votis ac desyderiis
eius, imo et meis, satisfacere non potui.

De novis rebus, et quae hic acta sunt, Dominus Czema Illustrissimae
Dominationi Vestrae dicet... Datum Pyotrkoviae, 27 Ianuarii MDXXVTI.te
Commendo Illustrissimae Dominationi Vestrae hunc Dominum Czema.
Est bonus servitor Illustrissimae Dominationis Vestrae et dignus gratia
eius.

a) Eiusdem Illustrissime Dominacionis Vestre
servitor et frater
Cristoforus de Schydlowyecz, Palatinus et Capitaneus
Cracoviensis ac Regni Polonie Cancellarius manu sua.b)

a)-b) manu propria.

z) sic in ms.
1) Achatius.

Rzwien, 11.11.1526.

Ioannes (Ianussius) duxr Masoviae

Alberto in Prussia duci

commendat subditos suos, ncbiles Gregorium et Peirum de Skroda, qui
ius se habere ad partem bonorum Wierzbowo in terris Prussiae
asserunt.

Vest. sigilli.
HBA, B2, K.349.

N. 23.
Marienburgi, 9.111.1526.

Christophorus Szydiowiecki, palatinus Cracoviensis, Regni Poloniae can-
cellarius,
Alberto in Prussia duci

de rebus Hungariae et de negotio Fuggerorum; de causa ducis Pome-
raniae [Georgii] et Ioachimi electoris, de duce Carolo [Munsterber-
gensi], de prospectato adventu ducis [Alberti] ad regem [Sigismun-
dum I].
(Cum schedula adiuncta)

Sigill.
HBA, B2, K.349.

Illustrissime Princeps etc.

Cognovi ex litteris Illustrissimae Dominationis Vestrae, quod meae
a Petrkovia datae ad eam pervenerunt, in quibus eam de rebus novis,
Regnorum scilicet Hungariae et Poloniae, feceram cerciorem. Agitque
ob hoc et habet Illustrissima Dominatio Vestra mihi gratiam. Illustrissime
Princeps et Domine mi Colendissime, quo magis gratae sunt litterae
meae Illustrissimae Dominationi Vestrae, hoc libentius ad eam scribo.
Scripsi igitur Petrkoviae agens nonnulla, sed plura medio Domini Czeme,
pro mea erga Illustrissimam Dominationem Vestram singulari devocione,
significaveram. Cui nedum scripcione, sed etiam: modis omnibus pro
virili mea placere cupio.

Negocio Foggerorum semper quidem favi insigniter, et usque in
praesens faveo cupioque illud quam optime tam Sacrae Coronae Hunga-
riae, quam ipsorum Foggerorum componi. Habui ab eis nuper litteras, sed
nihil certi mihi scribunt, quarum exemplum cum hiis Illustrissimae
Dominationi Vestrae mitto, si forte ad eam nondum ea nova pervenerunt,
quae illi mihi scripserunt. Sed quod eorum res Hungaricas attinet, sum
in bona spe, quod fiet cum eis composicio et concordia non eis aspernanda.

Quod Illustrissimum Dominum Ducem Pomeraniae attinet, qui de-
beret a Sacra Maiestate Regia auxilium contra Illustrissimum Dominum
Electorem Ioachimum etc. petere, locutus sum de hac re diligenter cum
Maiestate Regia Domini mei. Sua Maiestas dignata est respondere, si
(inquit) Dominus Dux Pomeraniae in hoc negocio ad nos miserit, non

dabimus illi ullum responsum, nisi prius habita mutua intelligencia cum
Illustrissimo Domino Duce Prussiae etc.

Quod autem attinet litteras Illustrissimae Dominationis Vestrae ad
Illustrissimum Dominum Ducem Karolum mittendas, audivi ante paucos
dies Suam Illustritatem aduc in Hungaria fuisse, sed brevi ad Bohemiam
redituram. Cum igitur intellexero, ubi sit, et habuero cui tuto litteras
comittere possum, libentissime mittam illas in manus Illustrissimae
Dominationis Suae.

De adventu Illustrissimae Dominationis Vestrae ad Regiam Maiesta-
tem intelliget mentem regiam ex Reverendissimo Domino Zambiensi.
Cui ago gratias quas possum maiores, quod me nomine Ilustrissimae
Dominationis Vestrae et excepit humanissime et tractavit liberalissime...
Datum in castro Mariemburgensi, nona Marcii, anno Domini 1526.t

2) Eiusdem Illustrissime Dominacionis Vestre servitor
et frater
Cristoforus de Schydlowyecz, Palatinus et Capitaneus
Cracoviensis ac Regni Polonie Cancellarius manu sua.b’

a)-b) manu propria. 1) Georgius Polenz.

Schedula adiuncta:

Michael Pictor Gedanensis narravit mihi, quod Illustrissima Domi-
natio Vestra habet unum pictorem vel pocius sculptorem, qui optime
novit in tabellis ereis, in lapidibus et in ligno facies hominum extrahere
et expingere. Rogo plurimum Illustrissimam Dominationem Vestram,
dignetur huc ad me eum ipsum pictorem cum suis instrumentis mittere,
et ego volo illum bene servare et fovere usquedum Illustrissima Domi-
natio Vestra apud nos constitui dignabitur, et tum illum reddam Vestrae
Illustrissimae Dominationi. Faciet mihi Illustrissima Dominatio Vestra
rem gratissimam, si eum hominem mihi cito admiserit, nam eo mihi
vehementer opus est.

Idem Christophorus Palatinus et Cancellarius etc.

Marienburgi, 18.111.1526.
Ioannes Zambocki
Alberto in Prussia duci
pro hospitalitate gratias agit, Nicolao Nibschitz absente, suam operam
pollicetur in negotiis ducis apud regem [Sigismundum I] curandis.
Sigill.
HBA, B2, K.349.

Illustrissime Princeps etc.

Nuper proficiscenti michi huc cum Regia Maiestate fuit michi iter
per dicionem Illustrissime Dominationis Vestre, per oppidum videlicet,
quod Insulam Marie dicunt. Illuc ego (ut fit) ex Graudnicz unum ex
servulis meis hospicii parandi gratia premiseram, ipse paulo post sub-
secutus profunda nocte eo perveni. Ille ipse nebulo famulus meus,

priusquam ego advenissem, nescio quo casu, ad castellum se receperat,
fortassis ebrius, ubi percontatus, cuius esset, meum (ita ut erat) se esse
respondit. Et ilico omnium rerum copia, equis atque famulis meis ad
victum pertinencia,”’) nomine Illustrissime Dominationis Vestre michi
prestita est. Lautissime et splendidissime habitus est tunc in eodem
oppido universus pene regius comitatus, egoque non parum inde laudis
et favoris Illustrissime Dominationi Vestre aput nostrates accessisse michi
gratulabar. Sed eiusdem Illustrissime Dominationis Vestre liberalitatem
et summam humanitatem tacitus admirabar, quod mei scilicet postreme
sortis homunculi rationem habere non est dedignata. Pro quo habeo ei
gratias, relaturus, ubi se occasio offeret.

Res, que hic geri debent, sunt adeo perspicue, ut nichil dubitem eas
iam pridem ad noticiam Illustrissime Dominationis Vestre devenisse.
Instat certamen non mediocre Christo cum Belial. Quamquam autem
nemini dubium est Christum victorem futurum, tamen illud mirum est,
quod utraque pars Christi partes se sequi et tueri iactitat. Quod tametsi
difficillimum diiudicatu est in tanta rerum caligine, utra probabilior
sit, michi tamen persuasum et constitutum est Regie Maiestatis, Domini
mei clementissimi, auctoritatem et voluntatem sequi. Nichil ad rem for-
tasse et minime referebat me tanta attingere, sufficere debebat gratias
agere. Quare si garrulitate et importunitate peccavi, feci ut homo. Nec
dubito, quin pro summa et incomparabili prudentia sua et benignitate
boni consulet, si quid michi imprudenti excidit, quod scribere non erat
opere pretium.

Amicus meus Nipczicz, idemque Illustrissime Dominationis Vestre
studiosissimus, priusquam Legatus ad Hungariam proficisceretur, manda-
verat michi, ut se absente negotiorum Illustrissime Dominationis Vestre,
si que in Curia Regia occurrerent, minister essem. Sed interim nulla
occasio id efficiendi michi se obtulerat, cum alioqui ambo pariter id
ardentissime cupiamus Illustrissime Dominationi Vestre aliqua in parte
inservire. Idem Nipczicz nondum illinc rediit, procul dubio acceleraturus,
cum primum dimittetur, vel ea potissimum de causa, quo conspectui
propior fieret Illustrissime Dominationis Vestre... Ex Marienburgk, XVIII
die Martii, hora octava ante meridiem, 1526.

Eiusdem Illustrissime Dominationis Vestre
minimus servorum
Ioannes Szamborczski subscripsit.

2) sic in ms.

Marienburgi, 19.I11.1526.

Christophorus Szydiowiecki, palatinus Cracoviensis et Regni Poloniae
cancellarius,

Alberto in Prussia duci

de causa Narcissi piscatoris, quem dur commendaverat.
Sigill.
HBA, B2, K.349.

N. 26.

Marienburgi, 19.111.1526.

Christophorus Szydtowiecki, palatinus Cracoviensis, Regni Poloniae can-
cellarius,

Alberto in Prussia duci

de matrimonio ducis cum [Dorothea] filia regis Daniae [Friderici I]; de
militibus Livoniensibus per Samogitiam Livoniam petentibus; de obitu
ducis Masoviae [Ianussii]; de morte wuxoris regis Daniae [Annae
Brandenburgensis].
Sigill.
HBA, B2, K.349.

Illustrissime Princeps etc.

Scribit mihi Illustrissima Dominacio Vestra, revocans in memoriam
consiliorum suorum communicacionem de deducenda uxore,2 honesto
et alto aliquo loco nata. Memoria teneo, Illustrissime Princeps, quod
superiori anno in hoc negocio Cracoviae Illustrissima Dominacio Vestra
mecum quippiam locuta est. Sed si illud, inquiens, non posset succedere,
habere se aliam viam ducende uxoris alte et insignis prosapiae Regum.
De Serenissimo autem Rege Dannorum nullam prorsus Illustrissima
Dominacio Vestra tum fecerat mencionem. Et quamquam illud Sacre Regie
Maiestati exposueram, hoc non potui ita plane enarrare, cum ipse nihil
certi sciebam. Placuit tamen Sue Maiestati, ut Illustrissima Dominacio
Vestra coniugem alti status sibi sumeret. Iam verc cercior factus litteris
Illustrissime Dominacionis Vestre de filia dicti Serenissimi Regis Dan-
norum, e vestigio Sacre Maiestati® Regiae id ipsum declaravi cum ea
prefacione, que Illustrissime Dominacioni Vestre non parum gloriae et
lucis pre se ferebat. Sacra vero Maiestas Regia id libenter vidisset, ut
quamcunque sponsam Illustrissima Dominacio Vestra sibi matrimonio
locari delegisset, fecisset id cum sciencia et consilio Maiestatis Suae.

Cum tamen intellexit Illustrissimam Dominacionem Vestram filiam
Electi Regis Dannorum in coniugem <) sumpsisse, id non vulgariter com-
mendavit.) Multa enim Illustrissime Dominacioni Vestre commoda eo
connubio accedent, sed hec non postrema erunt, quod Illustrissima Do-
minacio Vestra Regem illum sibi vicinum, ut sunt tempora difficillima,
ad nutum habitura est, et quod idem sit ipsi Maiestati Regiae arctissima
affinitate coniunctus. Sed ut et illud accipiat Illustrissima Dominacio
Vestra, quod Sacra Regia Maiestas Oratori Illustrissime Dominacionis
Vestre, Clingenbeck,! libenti animo secretam audienciam prestitisset, sed
eam non petiit,e) quamqguam eciam tum nemo alias in cubiculo suo preter
interpretem, Dominum Severinum Boner, Prefectum salinarum Craco-
viensium, [erat], cum ille legacionem diceret. Gratissimumque fuisset
Maiestati Regiae illud cognoscere ex Illustrissima Dominacione Vestra.
Multi, inquit Maiestas Regia, querebant a nobis de connubio Illustris
Domini Principis in Prussia, nos vero aliquando siluimus, aliquando
dissimulavimus, alium sermonem ingerentes. Suppudebat enim, inquit,
de tanta re ignorare,) sed, ut dixi, contentissima est Maiestas Sua Regia
de hoc connubio Illustrissime Dominacionis Vestre.d> Precor igitur et
modis omnibus faveo, ut connubium hoc foelicissimum sit Illustrissime
Dominacioni Vestre perpetuo ac faustum et sempiterno honori ac decori,
utque Illustrissima Dominacio Vestra cum sua clarissima et amantissima
sponsa, prima Principe in Prussia, annos Nestoreos superet videatque
filios filiorum suorum, pacem super suis Principatibus.

Quod autem scribit Illustrissima Dominacio Vestra de militibus
Livoniensibus, qualiter sensim per Samogitiam Livoniam petunt, rem
ex litteris regiis Illustrissima Dominacio Vestra de hac re plene accipiet.
Quod vero adventum huc eius attinet, Maiestas Regia dignabitur tempori
Illustrissimam Dominacionem Vestram litteris cerciorem facere, ubi et
quando ad illius Maiestatem venire debeat. Nactus sum idoneum tabella-
rium, nempe servitorem Magnifici Domini Terczka, per quem litteras ad
Illustrissimum Dominum Ducem Carolum e vestigio mittam.D

Nova nulla habemus alia, quam quod Maiestas Regia rectissime valet
et sepe Illustrissime Dominacionis Vestre honorificentissime amanter
recordatur. De obitu Illustris Domini Ducis Masoviae Illustrissimam
Dominacionem Vestram credo iam non ignorare.g Mortuus est ille Prin-
ceps clarissimus, nedum suorum, sed etiam Maiestatis Regiae et omnium
Ordinum Regni desiderio post se ingenti relicto. Pertulit etiam ad nos
fama, quod uxor Regis Daciae epulis mortem obiisset.. Datum in arce
Mariemburgensi, die decima nona mensis Marcii, anno Domini millesimo
quingentesimo vigesimo sexto.

h) Eiusdem Vestre Illustrissime Dominacionis
Cristoforus de Schydlowyecz, Palatinus et Capitaneus
Cracoviensis ac Regni Polonie Cancellarius manu sua.d

a) hic in margine alia manu: De coniuge f) hic in margine alia manu: litteras Ducis
Caroli mittit

b) in ms. abbreviatio incompleta: Sacre ti 5
g) hic in margine alia manu: Ducis Mazoviae

c)-d) verba linea subducta. obitum nuntiat
e) hic in margine alia manu: Clingenbeck non  h)-i) manu propria.
peciit secretam audientiam 1) Klingenbeck Georgius.
N. 27.

Marienburgi, 22.111.1526.

Iaroslaus [Hieronymus] Zaski, palatinus Siradiensis,

Alberto in Prussia duci

conqueritur se a duce litteris mnegligi; novitates ex Italia mittit et de
imperatoris [Caroli V] mon contento animo ob concordiam inter
regem Poloniae [Sigismundum I] et ducem initam.
Sigill.
HBA, B2, K.349.

Illustrissime Princeps eic.

Lubens et ex animo semper audiebam Illustrissimam Dominationem
Vestram optime valere ac habere, ceu is, qui nervose omne bonum
Vestre Illustrissime Dominationi imprecor et efflictim aveo, sed angit
me summopere Vestre Illustrissime Dominationis oblivio, quod me,
humilem et addictum servitorem suum, scriptis suis obmittere dignatur,
desperaremque plus, nisi scirem Vestram Illustrissimam Dominationem
constantis semper animi esse et solere eos perpetua gratia sua prosequi,
qui illam demereri insudant. Ea itaque fretus humanitate ac innata
virtute, nihil dubito Illustrissimam Dominationem Vestram et mei me-
morem et mihi gratiosissimum patronum esse.

Ceterum novi® quid apud hanc curiam sit, percipiat. Pervenere lit-
tere ex Italia Ducem Mediolani!) dedisse se et arces Mediolani et Cre-

— 36 —



mone in Venetorum manus, ac ligam factam esse inter Venetos, Summum
Pontificem,> Ducem hunc Mediolani et omnes Italie Duces, Principes et
Respublicas.©) Qui constituerunt non amplius exothicos, quos illi foristeros
vocant, Italiam permittere dilacerare,d) sed omnes hoc defendere et tan-
quam ad incendium cum mulieribus ac pueris currere. Veneti habent
LXXX galleas Turcarum Rodii expectantes, qui eis ab Imperatore Macho-
methe in suppetias conscripti sunt. Galliarum Rex? liber iam cum Cesare
nostro male cogitant de liga ista facta.

©) Apud Imperialem Maiestatem male sonatd) concordiae ista facta
inter Regem nostrum et Vestram Illustrissimam Dominationem, scri-
bitque Secretarius Regis, qui illic est, non passuram plane id Germaniam
etc. Vestra Illustrissima Dominatio optime facit, quod significat Regie
Maiestati, que percipit vel de tumultibus contra se, vel etiam de congre-
gatione lancznethorum in Premensi civitate. Dicunt eos Livoniam cum
Duce Branswecensif 4 ituros, cui modernus Magister> et se et arces
dedere vult, antequam moriatur, timens de Vestra Illustrissima Domi-
natione. Ita hic intellexi etc.

Expectamus in diem adventum Vestre Illustrissime Dominationis,
qui utinam celer sit, cupio... Mariemburgi, feria quinta post Iudica, 1526.

Vestre Illustrissime Dominationis
humillimus servitor
Iaroslaus de Lasko etc. etc.

a) hic in margine alia manu: Lasko negligitur f) hic in margine alia manu: Dux Bransvi-

litteris
b) hic in margine alia manu: Novitates scribit
c)-d) verba linea subducta.
e) hic in margine alia manu: de concordia

censis sufficietur Magistro
1) Franciscus II Maria Sforza.
2) Clemens VII.
3) Franciscus 1.
4) Ericus.

Poloni et Prutheni 5) Valterus de Plettenberg.

N. 28.

Marienburgi, 25.111.1526.

Christophorus Szydtowiecki, palatinus Cracoviensis, Regni Poloniae can-
cellarius,

Alberto in Prussia duci

de prospectato matrimonio Gulielmi marchionis Brandenburgensis, fratris
ducis Alberti, cum Anna duce Masoviae; de causa inter Ioachimum
marchionem Brandenburgensem et duces Stolpenses coram rege agen-
da deque duce [Alberto] pro eodem tempore invitando.
Sigill.
HBA, B2, K.349.

Illustrissime Princeps etc.

Accepi literas Illustrissimae Dominacionis Vestrae, decima nona
Marcii ex Monte Regio datas, in quibus scribere mihi dignetur® se
intellexisse obitum Ducis Mazoviae.! Scripseram ego hoc ipsum proximis
literis Illustrissimae Dominacioni Vestrae, sed forte nondum ad manus
eius pervenerunt.

Significavit item mihi Illustrissima Dominacio Vestra in hoc, quod
attinet matrimonium Illustrissimi Domini Gwilhelmi Marchionis Bran-
demburgensis, fratris sui,») et Domine Annae Ducis Mazoviae, id ipsum
et Sacrae Maiestati Regiae Illustrissima Dominacio Vestra scripsit.

Maiestas Regia per se legit literas eiusdem Illustrissimae Dominacionis
Vestrae, ad quas Reverendissimus Dominus Episcopus Cracoviensis,?
Regni Vicecancellarius, rescribet. Verum ut Illustrissime Dominacioni
Vestrae rem aperte scribam, Sacra Maiestas Regia, existens distenta
multis negociis domesticis,”> nondum quidquam de rebus Ducatus Mazo-
viae constituit, ac ne cogitavit quidem.? Sunt hic Legati a Domina
Duce Anna, sed nichil aliud egerunt, quam quod obitum Principis sui
nunciaverunt et Ducem Annam Ducatumque Mazoviae in gratiam et
protectionem regiam commiserunt ac dediderunt. Sed Maiestas Regia
nichil prorsus hic de Ducatu illo et Principe superstite declarabit, dum
paucos Dominos Consiliarios ad latus regium habeat. Consuevit enim
Maiestas Sua in rebus magni momenti, inconsultis suis Consiliariis, nichil
agere.

Rem, que est inter Illustrissimum Dominum Ioachimum Marchio-
nem Brandemburgensem et Illustrissimos Dominos Duces Stolpenses,
ego in bona memoria habeo. Significaverunt illi Duces se brevi futuros
apud Regiam Maiestatem. Pro eodem tempore etiam Illustrissima Do-
minacio Vestra invitabitur, et tum de rebus illis, de quibus mihi proxima
estate Illustrissima Dominacio Vestra significavit, consuletur et statuetur...
Datum in arce Mariemburgensi, vigesima quinta Marcii, anno Domini
millesimo quingentesimo vigesimo sexto.

4) Eiusdem Vestre Illustrissime Dominacionis
servitor et frater
Cristoforus de Schydlowyecz, Palatinus et Capitaneus
Cracoviensis ac Regni Polonie Cancellarius manu sua.®)

a) hic in margine alia manu: De negocio Mar- z) sic in ms.
chionis Gvilhelmi 1) Ianussius.

b)-c) verba linea subducta. 2) Petrus Tomicki.
d)-e) manu propria.

N. 29.

Marienburgi, 25.111.1526.

Christophorus Szydtowiecki, palatinus Cracoviensis, Regni Poloniae can-
cellarius,

Alberto in Prussia duci

de ingenti damno a Turcis dominis Hungaris illato; de expectato in
Hungaria conventu principum,; de litteris ab archiepiscopo Strigo-
niensi acceptis, item de litteris ad eundem archiepiscopum et ad
regem Hungariae [Ludovicum] datis, ducem commendantibus; de
codicibus ad proventus olim Ordinis pertinentibus a duce regi [Si-
gismundo I] adferendis, de simulacro sultani.
Sigill.
HBA, B2, K.349.

INustrissime Princeps etc.

Post?) scriptas et obsignatas litteras, rediit cubicularius regius ex
Buda attulitque plures litteras ab amicis. Ex quibus intelligo Thurcos
ingens damnum Dominis Hungaris intulisse, omnes Hungaros et Bohemos
cum magna alacritate conventum Principum prestolari. Et quid mihi
Reverendissimus Dominus Strigoniensis!) scribit, intelliget Vestra Illu-
strissima Dominacio ex hoc exemplo litterarum Paternitatis eius.

Dederam ego litteras regias et meas ad illam Maiestatem ac ad ipsum
Reverendissimum Strigoniensem, comendaticias pro parte Illustrissimae
Dominacionis Vestrae, sed forsan nichil egit Vestra Illustrissima Domi-
nacio. Causa Foggerorum nondum est terminata, quod Vestra Illustrissima
Dominacio ex litteris Nypczicz accipere dignabitur.

Mi Illustrissime Princeps, si aduc pre manibus habet Illustrissima
Dominacio Vestra antiquos codices, in quos proventus harum terrarum
tempore Ordinis referebantur,) et litere sive privilegia subditorum, liben-
ter viderem, ut eos Illustrissima Dominacio Vestra secum huc aferret,
quando ad Maiestatem Regiam venerit, et donaret illos Maiestati Suae,
presertim si esset aliquis fructus ex eis, dum eos haberet Maiestas
Regia, et Vestrae Illustrissimae Dominacioni nullum damnum, si eis
careret.

Allatum est etiam mihi ex Hungaria symulachrum Imperatoris?2 Tur-
corum,©) ad vivam faciem pictum. Curabo, ut sculptor Illustrissimae
Dominacionis Vestrae illud excidat, et mittam brevi, quidquid est, Vestrae
Illustrissimae Dominacioni... Datum ex arce Marigenburgensi,?) vigesima
quinta Marcii, anno Domini millesimo quingentesimo vigesimo sexto.

Cristophorus de Schydlovyecz, Palatinus et Capitaneus
Cracoviensis ac Regni Poloniae Cancellarius.

a) hic in margine alia manu: Novitates z) sic in ms.
b) hic in margine alia manu: Biicher undt 1) Vliadislaus Szalkay.
Regester Marienburg betreffendt. 2) Solimanus II.

c) hic in margine alia manu: De symulachro
Imperatoris Turcorum

N. 30.

Marienburgi, 28.111.1526.

Christophorus Szydiowiecki, palatinus Cracoviensis et Regni Poloniae
cancellarius,

Alberto in Prussia duci

commendat causam Georgii Aulack (in ms. Aulog), quam is coram duce
est habiturus.
Sigill.
HBA, B2, K.349.

N. 31

Marienburgi, 1.IV.1526.

Christophorus Szydtowiecki, palatinus Cracoviensis, Regni Poloniae can-
cellarius
Erhardo Queiss, episcopo Pomesaniensi,
litteras ducis Alberti ad manus regias pervenisse nuntiat; de erpectato
eiusdem ducis ad regem [Sigismundum I] adventu.
Sigill.
HBA, B2, K.349.
Reverendissime Domine etc.
Certiorem facio Dominationem Vestram Reverendissimam, quod
littere Illustrissimi Domini Principis vestri, ymo et mei, ex Monte

Regio XVIIa) Marcii datae, salvae et incolumes ad manus Sacrae
Maiestatis Regiae pervenerunt. Accepi et ego illas, quae mihi serviebant.

Negocium illud, de quo Illustrissimus Dominus Princeps scripsit,
est grave et arduum, de quo non litteris solum, sed etiam coram
agendum est. Utcunque est, Illustrissimus Dominus Princeps?) brevi erit
apud Sacram Maiestatem Regiam, forsan eius rei, de qua scribere digna-
tus est, coram praesensque mentionem faciet. Ego nil aliud ago ad
praesens, quam ut doceam Dominationem Vestram Reverendissimam
litteras illas ad manus regias pervenisse.

Scripsit etiam mihi inter cetera ipse Illustrissimus Princeps, adessem
Dominationi Vestrae Reverendissimae, cum apud Sacram Maiestatem
Regiam constituetur. Ego, licet cras mane praecedo Maiestatem Regiam
Gedanum, cum aliis Dominis mihi adiunctis, locutus sum tamen in ea
re cum ipsa Maiestate Regia et suplicavi, dignaretur Vestram Domina-
tionem benigne excipere, habere et expedire.. Datum in arce Mariem-
burgensi, die dominico Sacri Pasche, anno 1526.

¢) Cristoforus de Schydlowyecz, Palatinus et Capitaneus
Cracoviensis ac Regni Polonie Cancellarius manu sua.®

a) correctum ex: XXVII

b) supra lineam verba manu Christophori Szy-
dlowiecki scripta: non utcunque est, set
postulet, necne

c)-d) manu propria.

Gedani, 3.1V.1526.

Christophorus Szydiowiecki, palatinus Cracoviensis, Regni Poloniae can-
cellarius,

Alberto in Prussia duci

queritur, quod dux ad alios scribit, se autem litteris suis non est dignatus.

Sigill. Autogr.
HBA, B2, K.349.

Illustrissime Princeps etc.

Certior factus sum, quod Illustrissima Dominatio Vestra brevi apud
Sacram Maiestatem Regiam, avunculum suum charissimum et meum
Dominum gratiosissimum, constitui debet. De quo plurimum gaudeo et
gratulor Illustrissime Dominationi Vestre. Det Dominus Deus, ut huc
salva et incolumis veniat et res ex animi sententia transigat. Preterea
utique satis mirari non possum, quod Vestra Illustrissima Dominatio
proximis diebus et Domino Czema et Domino Zemboczki scribere dignata
est, ad me autem nullas dedit. Non invenio causam aliam silentii, quam
quod illis litteris non responderim, quas Sacrae Maiestati Regie XXII
Marcii, ni fallor, scripserat in negocio Evangelico etc., et ob hoc ego
forsan parum fidus Illustrissime Dominationi Vestre esse videor. Sed
revera rescripseram ego ad illas, nisi quod Dominus Czema abierat non
acceptis litteris, me etiam insalutato, et ob hanc causam non recepit

Illustrissima Dominatio Vestra responsum. Et non dubitabam etiam
INustrissimam Dominationem Vestram brevi apud Maiestatem Regiam
constituturam. De quibus omnibus coram lacius. Expecto adventum
Illustrissime Dominationis Vestre cum magna alacritate. Datum Gedani,
3 Aprilis 1526.

Eiusdem Illustrissime Dominationis Vestre servitor et frater
@) Cristoforus de Schydlowyecz, Palatinus et Capitaneus
Cracoviensis ac Regni Polonie Cancellarius manu sua.b)

a)-b) manu propria.

Marienburgi, 15.1V.1526.

Petrus Tomicki, episcopus Cracoviensis,

Alberto in Prussia duci

de negotio matrimoniali Gulielmi marchionis Brandenburgensis, ducis
Alberti fratris; de tempore et loco adventus ducis ad regem [Sigis-
mundum I] nondum stabilito.

Sigill.
HBA, B2, K.349.

Ilustrissime Princeps etc.

Excusationem, qua se Illustrissima Dominatio Vestra humanissime
simul et benignissime negligentiae nomine apud me excusare litteris
suis dignata est, et admisi libens et suscepi. Quae tametsi necessaria
minime erat, videbatur tamen esse et ingenui pudoris et excellentis
mitisque naturae indicium, ob eamque rem in maiorem laudem et gloriam
cessit Illustrissime Dominationi Vestre.

Quod autem me sponsionis meae admonet, qua, cum Cracoviae esset,
ei offitia, consilia et servitia mea obtulerim, scire dignetur me meae
sponsionis firmam et inconcussam rationem habere, nec ulla in parte
defuisse unquam rebus Illustrissimae Dominationis Vestre pro virili mea,
nec defuturum.

Quod ad connubium Illustrissimi Domini Wilhelmi Marchionis Bran-
deburgensis attinet, quamquam negocium istud non modo Regiam Maiesta-
tem, Dominum meum clementissimum, et totum Senatum, verum etiam
universum Regnum Poloniae concernat, tamen quantumcumaque in me fa-
cultatis, auctoritatis, gratiae, curae, sollicitudinis fuerit, id totum pro de-
core, amplitudine, ornamento et dignitate cum Illustrissimae Dominationis
Vestrae, tum fratris eius ac tocius Domus Brandeburgensis me expensu-
rum offero, et ut perficerem, conaturum.

Quod rogat, ut quo tempore et quo locorum Regia Maiestas vocatura
est Illustrissimam Dominationem Vestram ei significem, sciat per hosce
aliquot dies adversa valetudine impeditum me in Senatum, atque ita
et in conspectum Maiestatis Suae, non venisse. Ideoque de ea re michi
non plane constare. Quidquid tamen Maiestas Sua super ea re statuerit,
id Vestrae Illustrissime Dominationi suis litteris perscribet.. Ex arce

41 —



Marienburgensi, dominica Misericordia Domini, anno Ihesu Christi
MDXXVI.

2) Eiusdem Vestre Illustrissime Dominationis servitor
Petrus Episcopus Cracoviensis et Vicecancellarius
subscripsit.b)

a)-b) manu propria.

Gedani, 23.1V.1526.

Ioannes Zambocki

Alberto in Prussia duci

novitates varias mittit, inter alias de rebus mercatorum Gedanensium
eorumaque collegiis, de epistola quadam in causa Evangelii a duce ad
regem [Sigismundum I] missa, de incredulitate sua circa liberationem
regis Galliae [Francisci 1], etc.

Vest. sigilli.
HBA, B2, K.349.

Illustrissime Princeps eic.

Summam et admirabilem humanitatem et clementiam Illustrissime
Dominationis Vestre, tum favorem eius tam insignem, quo me immeritum
prosequi dignatur, aliqua ex parte demereri non est mearum virium,
nam preterquam quod?) semel atque iterum clementissimis atque omni
humanitate plenissimis litteris suis® me dignata est, etiam quoties ad
suos scribit, mei mentionem honorificam facere solet. Quis autem ego
sum aut que est in me facultas, ut tam insigni favori digna merita reffe-
ram? Cogor igitur in Vergilianum illud prorumpere: Dii (si qua est celo
pietas, qui talia curat) premia digna ferant etc.

In priorum litterarum suarum calce adscripserat Illustrissima Domi-
natio Vestra, ut omnia de rebus novis, si quarum essem conscius, ei
significarem. Quod ego tunc facere pretermisi (Deus testis) non negli-
gentia aut scribendi fastidio, sed quod tum nichil plane sciebam scriptu
dignum, et si quid eiusmodi esset, Reverendissimus Dominus Episcopus
Pomesaniensis,! hic presens, olfacere potuit et Illustrissime Dominationi
Vestre refferre. Nunc quid rerum hic Gdani agatur, nondum a quoquam
plene perscribi potest. Nam quorsum hec tragedia evadet, conici vix
potest. Inchoata quidem sunt aliqua, sed nichil adhuc perfectum, preter-
quam quod concionatoribus, quos Lutheranos vocant, altero die post
Regie Maiestatis ingressum, nomine eiusdem Maiestatis, prohibitum est,
ne deinceps concionarentur, neve in aliquo templo res divina recens
instituto ritu fieret. Quod quidem in hanc usque diem arcte observatur.

Nudius tertius imperatum erat duobus collegiis, videlicet mercatorum
et nauclerorum, ne ad Curiam, quam Regis Artusii vocant, coirent.
Coiierunt et se per omnia in potestate Regie Maiestaetis futuros unani-
miter declaraverunt. Alia item nobis collegia gradatim conventura sunt
atque etiam voluntates suas in Principem declaratura. Quid exinde con-
sequi debeat, ego (qui consiliis non interfio, et interim dum consilia
habentur, cum mei similibus lurconibus et aleatoribus in lustris et ganeis

versor) nichil rerum scire possum, nisi si quid a compotatoribus excipitur.
Tamen necesse est ea, que nunc in Senatu tractantur, aliquando in vulgus
efferri. Quod cum continget, certum aliquem nunctium nactus, e vestigio
Illustrissimam Dominationem Vestram litteris faciam certiorem. Nam
quod Illustrissima Dominatio Vestra velit, ut ad eam (si opportune et ci-
tra suspicionem possem) venirem, dignetur scire nichil michi neque opta-
bilius neque honorificentius accidere posse, quam id facere. Sed hoc
tempore non modo id factu difficile esse, sed eciam pene impossibile.
Causas enarravi aulico Illustrissime Dominationis Vestre, Domino
Wilhelmsdorffer. Tamen omni cura enitar, captabo opportunitates, ut
quam ocissime potero id efficere possem.

Epistolam, quam in causa Evangelii ad Serenissimum Dominum
nostrum Regem Illustrissima Dominatio Vestra misisse se perscripsit,
tametsi allatam esse aliquatenus deprehendi, tamen quia publice lecta
non est, qualis fuerit nescio, nec michi satis integrum est, presertim hiis
temporibus, magnopere contendere, ut michi eius copia fieret.c) Atque
ita, quod Sue Maiestatis de ea iudicium fuerit, Illustrissime Dominationi
Vestre perscribere nec scio nec possum. Illud affirmare vel iuratus ausim
(quamvis a longe duntaxat omnia contemplor) Regiam Maiestatem, Do-
minum nostrum clementissimum, Illustrissimam Dominationem Vestram
eo amore, vel potius pietate, ) prosequi, quo coniunctissimus atque opti-
mus avunculus clarissimum et sibi deditissimum nepotem prosequi de-
beat, atque ita, ut omnia ab eadem Illustrissima Dominatione Vestra ad
se profectum non nisi in optimam partem interpretari. Tamen speculande
sunt michi omnes occasiones et momenta, nec quicquam pretermittendum,
quo aliquando de eadem re aliquid odorare possim et Illustrissime Do-
minationi Vestre perscribere efficereque, ut meum officium et (ita enim
scribere dignata est Illustrissima Dominatio Vestra) pietatem, quam se
tantopere in Domino optare scribit, agnoscat et experiatur Illustrissima
Dominatio Vestra, ut Dominus meus clementissimus, non modo in hac
re, sed in quacunque alia, etiam si vita et spiritus ponendus esset, modo
Deus Immortalis eidem Illustrissime Dominationi Vestre, atque ita et
michi, indigno servo eius, vitam prorogare velit.

Scriba Illustrissime Dominationis Vestre, qui posteriores litteras ad
me scripsit, optimo procul dubio animo, sed rerum inscicia, honorificen-
tissimis titulis me oneravit verius quam honoravit, nam in tergo epistole
et Magnificum me et Generosum Dominum, et Regie Maiestatis Polonie
Consiliarium inscripsit, cum hec prefatio honoris, videlicet Magnifico,
vix Turcorum Imperatori, qui memoria nostra utique magnas res gessit,
conveniat. Magnificus enim non nisi ille, qui magna facit, recte vocandus
est. Consiliis eciam regiis nec interfui unquam, nec intersum. Sufficeret
itaque michi, ut inscriberetur Ioanni Szamboczsky. Sed ego, sive
Illustrissima Dominatio Vestra ita scribi imperavit, sive scriba ipse
(ut superius scripsi) inscitia rerum lapsus est, equissimo et humillimo
animo fero et feram.

Ab externis Regnis vel regionibus pauca, et hec vetusta, ad Regiam
Maiestatem perlata sunt, que eciam Illustrissimam Dominationem Ve-
stram non dubito ab aliis scire, puta de federe inter Caesarem? et
Gallorum Regem, fabula toto? orbi notissima. Item de articulis federis.
Sed ego Regem Gallorum non prius liberum esse credam, quam ab aliquo
certo homine vel narrari vel scribi intellexero eum in Gallia et in Regno
suo esse. Ex Hungaria eciam nichil nisi turbe et confusio rerum omnium
et nescio quis metus a Turcis, verus forsitan, nunctiantur. Illud certissi-

mum est Regem Hungarie® a longo tempore et Nunctiis et litteris
summopere cupere (quod et novissimis litteris suis paulo post Idus
Martias scriptis significavit), ut Serenissimus Dominus noster cum eo
Olmucii congredi velit. Id si aliquando futurum est, incertum. Ex Ger-
mania penitus nichil. Vestram Illustrissimam Dominationem, ut Dominum
meum clementissimum, diutissime et optime valere cupio eique me cum
humillima servitute mea comendo. Ex Gdano, 23 Aprilis ante meridiem
horis 11, 1526.

Eiusdem Illustrissime Dominationis Vestre
humillimus et fidelissimus servus
Ioannes Szamboczski.

Nescio quonam meo fato fit, ut ego, omnium mortalium postremus
existens et ad nichil utilis, tamen occupacionum pelago obruar, ut
michi hec ineptissima ad Illustrissimam Dominationem Vestram perscri-
bere pre occupacionibus vix licebat.

Narravi etiam nonnichil rerum Domino Wilhelmsdorfer. Non dubito
ea Illustrissime Dominationi Vestre narraturum. Que qualiacunque sunt,
precor, ut omnino velit benignis auribus audire et summum meum in
se studium et serviendi voluntatem plus quam rem ipsam perpendere.

a) verba: preterquam quod scripta in margine. 1) Erhardus Queiss.
b) verbum supra lineam scriptum. 2) Carolus V.

c) fieret suprascriptum pro expuncto: fuerit 3) Ludovicus II.

d) sequitur verbum aliquod expunctum.

z) sic in ms.

N. 35.
Gedani, 23.1V.1526.

Christophorus Szydlowiecki, palalinus Cracoviensis, Regni Poloniae can-
cellarius,

Alberto in Prussia duci

de absolutione episcopi Pomesaniensis [Erhardi Queiss];, de matrimonio
ducis iterum gratulatur; de filio sibi nato nuntiat; alias res referendas
ad adventum ducis ad regem [Sigismundum I] reicit; Achacium Czema
laudat,; de concordia imperatoris [Caroli V] cum rege Galliae [Fran-
cisco I] inita significat; simulacrum sultani Turcarum mittit.

Sigill.
HBA, B2, K.349.

Illustrissime Princeps etc.

Trinas simul accepi litteras Dominacionis Vestre Illustrissime, et eas
doctissimas humanissimasque, quibus hiis unis summatim respondeo.
Videtur quidem gravate ferre Illustrissima Dominacio Vestra absolu-
cionem Reverendissimi Domini Episcopi Pomezaniensis, in Mariemburgo
factam. Que ut me absente contigit, ita certe qualis erat, nondum mihi
satis constat. Ego vero immensas ago et habeo Illustrissime Dominacioni
Vestre gracias, quod hunc animum suum mihi, suo et servitori et, uti

— 44 —



eciam wvult, fratri obsequentissimo, communicare dignata sit. Nec in hoc
fallitur, ut de me sibi persuadet. Sum enim is, qui ex animo cupiam illi
in omnibus, quecumgue mearum virium essent, obsequi et gratificari.
Idem eciam polliceri possum de omnibus Consiliariis incliti Regni Po-
loniae. Nemo profecto est ex illis, ut ego video, qui non illi optimos et
felicissimos quosque successus optent et faveant.

Si quid autem responsum est Domino Episcopo Pomezaniensi non
ex eius animi sentencia, de hoc, ut dixi, non satis mihi compertum est.
Eram enim tum cum aliis Dominis Gedani, cum Dominacio Sua Reveren-
dissima Mariemburgi absolvebatur. Ac ideo de racione illius responsionis
nihil certi respondere scio. Hoc tamen testari possum, quod Sacra
Maiestas Regia illud omne, quicquid est ab ea responsum, optimo et
syncerissimo animo responderi fecit. Amat enim impense Illustrissimam
Dominacionem Vestram, ut decet nepotem suum charissimum, et illi
omnia bona ex corde favet et optat. Quod autem ad iuditium Scriptura-
rum attinet, futurum id sit necne, mea non magna referre puto, et
mallem de hiis coram presensque cum Illustrissima Dominacione Vestra,
quam per litteras. In concordia nihil aliud, credat mihi Dominacio
Vestra Illustrissima, nos omnes Consiliarii, tam seculares quam eciam
spirituales, spectavimus, quam pacem et utilitatem Reipublicae et cum
Illustrissima Dominacione Vestra arctissimam coniunctionem.

De matrimonio Illustrissime Dominacionis Vestre, etsi eidem proximis
meis gratulatus sum et significavi illud Maiestati Regiae esse gratissimum
ac iucundissimum, cum tamen matrimonium ipsum certo sciam rem
esse honestissimam sanctissimam, pudicissimam, sine ullo offendiculo
ac animi sanctissima voluptate voluptuosius, iterum atque iterum et
semper posthac Illustrissime Dominacioni Vestre gratulor, quod illam
Principem, natam tanti Regis, coniugem sibi charissimam assecuta est.
Ex qua ut plures filios, virtute et fortunis ac in rebus bene gerendis
dexteritate patri quam simillimos, suscipiat, Dominum Deum, cuius vo-
luntate omnia fiunt, precor. Hoc loco non inconveniens esse existimavi,
quod et ipse ex coniugio maximam cepi in Domino Deo voluptatem. Natus
est enim mihi filiolus, matre salva et incolumi, puer eciam recte valens,
undecima huius mensis presentis. Hunc ego instituam ita, ut sit servitor
Illustrissime Dominacionis Vestre, quemadmodum ego sum.

De negocio et fortunis Illustrissimi Domini fratris sui Vilhelmi, Do-
mini Marchionis, de reddendis privilegiis, de pace inter Illustrissimum
Dominum Marchionem Ioachimum et Dominos Duces Stolpenses, de
moneta cudenda vel estimanda, de negocio Livoniensi, de publicis legibus
et de annona, et de aliis, id omne refero in foelicem adventum Ilustris-
sime Dominacionis Vestre ad Sacram Maiestatem Regiam. Quem futurum
cito spero et opto. De quo quidem Dominacio Vestra Illustrissima ex
litteris regiis, per Reverendissimum Dominum Cracoviensem Episcopum
nomine regio scriptis, dignabitur intelligere.

Dominum Achacium Czeme commendatissimum et charissimum habeo
propter viri singulares virtutes et in rebus bene gerendis quandam
eximiam dexteritatem. De novis rebus agit mihi gracias Illustrissima
Dominacio Vestra. Ego, que adveniunt, libenter reddo omnium Ilustris-
simam Dominacionem Vestram participem. Nuper quid mihi Reverendis-
simus Dominus Strigoniensis? scripsit, et que habemus de concordia
Sacratissime Cesaree Maiestatis cum Serenissimo Rege Gallorum, Vestre
Illustrissime Dominacioni cum hiis mitto. Mitto item et simulachrum

Imperatoris Thurcarum.).. Ex civitate Gedanensi, feria secunda festi
Sancti Adalberti, anno Domini MDXXVI.

2) Ejusdem Vestre Illustrissime Dominacionis
totus servitor et frater
Cristoforus de Schydlowyecz, Palatinus et Capitaneus
Cracoviensis ac Regni Polonie Cancellarius manu sua.b)

a)-b) manu propria. 2) Vladislaus Szalkay.
1) Petrus Tomicki. 3) Solimanus II.
N. 36.

Gedani, 24.1V.1526.

IToannes Wieczwinski, castellanus Plocensis,

Alberto in Prussia duci

de Turcis in Hungariam incursionem bellicam parantibus; de rege [Sigis-
mundo I], negotiis inceptis ad finem deductis, libentissime ducem
in persona visuro; de moliminibus principum Germanorum (in
adiuncta schedula).

Vest. sigilli.
HBA, B2, K.349.

Illustrissime Princeps etc.

Tam perscripsi Illustritati Vestre causas, ob quas Illustris Dominus
Dux Pomeranie!) proximis diebus septimana presenti discedit a Sacra
Maiestate Regia. Ipse tamen bonus Princeps non declinat, ymo libenter
amplectitur bonum finem cum Illustri Domino Marchione Ioachim pocius
per concordiam, quam per iuris strepitum.

Quantum timeat Hungaria potenciam Turcarum indies appropin-
quantem, non facile dici potest. Iam enim Transilvanie Vayvoda? ex
comuni omnium hominum voto predisposuit omnes viros ad arma idoneos,
spirituales et seculares,®) ut quilibet consurgat sub privacione vite, ut
nemo hominum ex Transilvania deinceps audeat exire quacunque de causa
ex Transilvania?) sub privacione. Iam enim Turcus maiorem partem
pontis preparaverat per Danubium et magnam partem generum et inge-
niorum bellicorum traiecerat novo genere navigiorum. Illi dignissimi et
prestantissimi Principes, Rex et Regina Hungarie» pro die hodierna
convocaverunt omnes nobiles subditos Regni Hungarie, ut possent oc-
currere vel avertere tanta pericula. Que consilia utinam saltem pacifice
peragerent et remedia tantis malis prepararentur. Cum universis Prin-
cipibus cristianis Cesarea Maiestas4 tractatus et federa pacis suscepit,
preter Venetos, qui sibi timentes magnam vim Genuensium, terra mari
preparant et assiduas publicas legaciones celebres hinc inde faciunt cum
Imperatore Turcarum.” O Deus bone, quante fiant calamitates!

Hec et alia omnia Illustritas Vestra clarius capiet ex suo optimo,
fido et sincero amico et servitore, Domino Magnifico Palatino Craco-
viensi® etc.,, benefactore meo prestantissimo, qui ex animo studet in
omnibus Illustritati Vestre morem gerere. Et illos sermones, Reverendo
Domino Pomezaniensi? datos, peto et consulo sinceriter, velit Illustritas

Vestra miti ferre animo, quoniam suo tempore hec et quevis alia amice
possunt rectificari vel reformari. Spero in Domino Deo, quia Sacra
Maijestas Regia negocia publica incepta bono et celeri fine concludet et
tandem mox Illustritatem Vestram libentissime videbit et velut nepotem
suum amantissimum honorifice suscipiet. Si in aliquo possum Illustritati
Vestre et eius subditis servire, peto liberaliter iubeat. Inveniet et cogno-
scet me non ore, sed et opere paratum. Cupio quoque, ut, si fieri potest,
celerius Illustritas Vestra sacrosanctum matrimonium perpetuo felicissi-
mum suscipiat, antequam tot turbaciones christiane obveniant, et quibus
multa terribilia precedunt signa etc.. Ex Gedano, die Martis in crastino
Sancti Georgii, 15XXVI.

Eiusdem Illustritatis Vestre deditissimus
Io[hannes] de W[ieczwinski] Castellanus Plocensis etc.

Schedula adiunta: Peto, urgeat et sepius similiter Illustritas Vestra
fratres et amicos suos in Germania, quod illorum conatus et perquirant
et tempestive presciant, qui quottidiana mala molimina fabricant, ut
possent pocius, ut ipsi dicunt, pro tota Germania quam pro Domo
Brandenburgensi Prussie bonis libenter uti.

a) verba: spirituales et seculares in margine. 4) Carolus V.
1) Georgius I. 5) Solimanus II.
2) Ioannes Zapolya. 6) Christophorus Szydlowiecki.
3) Ludovicus et Maria. 1) Erhardus Queiss.
N. 37.

Gedani, 24.I1V.1526.

Iaroslaus [Hieronymus] Laski, palatinus Siradiensis,

Alberto in Prussia duci

de pace inter imperatorem [Carolum V] et regem Galliae [Franciscum I]
et de Comitiis Germaniae generalibusj-de Comitiis—tmperisf iam in-
dictis; de dissidio inter ducem Pomeraniae [Georgium I] et Ioachi-
mum marchionem Brandenburgensem componendo.

Sigill.
HBA, B2, K.349.

Illustrissime Princeps etc.

Accepi paucis ante diebus litteras Vestre Illustrissime Dominationis,
gratiae et humanitatis plenas, quibus se genuina bonitate se excusatum
iri dignatur ex negligentia scribendi, et quod id non aliqua mei oblivione,
sed multarum actionum cumulo et occupatione fecit. Non erat opus hac
ipsa apud me excusatione. Scio enim, quam Vestra Illustrissima Domi-
natio semper arduis et maximis negotiis obnoxia sit et quam servitores
suos, quorum et ego unus sum, nunquam solet oblivisci.

Nova hic apud nos nulla sunt. Imperialis Maiestas scripsit Domino
Pomeranie Duci litteras indicendo Comicia Germanie Generalia, quod
pax inter ipsum et Galliarum Regem firma et perpetua facta sit. Ex

Venetiis his diebus per postam allate sunt littere pacem istam determi-
natam in toto dissolutam et anichilatam esse, eo quod parlamenta Galli-
cana in hasce condiciones descendere noluerunt nec consenserunt. Dietta
Generalis Imperii est pro festo Sancti Ioannis indicta in Vormatiam.
Negotia Regie nostre Maiestatis, ob que hic potissimum descendit, bene
diriguntur et brevi erit bonus et utilis finis. Dux Pomeranie!) adest hic,
gratus et Principi et omnibus. Inter suas actiones non est oblitus negotii,
quod illi cum Marchione Ioachimo intercedit, et contraxit sibi favores
apud Dominos et militares viros, et sunt iam multi, qui illi, si indiguerit,
in auxilium ire promiserunt, inter quos et ego etiam.

Profecto, Illustrissime Princeps, bonum esset, ut Vestra Illustrissima
Dominatio, iunctis suis cum Regia Maiestate nostra consiliis, sisterent
et in melius verterent hoc dissidium, et deceret hoc et Regiam Maiesta-
tem et Vestram IHustrissimam Dominationem. Reliqui non est nihil...
Ex Gedano, in crastino Alberti, 1526.

Obsequens sclavus
Taroslaus de Lasko etc. Palatinus S[iradiensis]

et Capitaneus Marburgensis.
1) Georgius I.

Gedani, 1.V.1526.

Christophorus Szydlowiecki, palatinus Cracoviensis, Regni Poloniae can-
cellarius,

Alberto in Prussia duci

de adventu ducis ad regem [Sigismundum I] gratulatur.

Sigill.
HBA, B2, K.349.

Illustrissime Princeps etc.

Fecerat me certiorem Dominus Ioannes Balinski, Castellanus Ge-
danensis, amicus meus, de adventu Illustrissime Dominationis Vestre
Mariemburgum primum, deinde etiam ad Sacram Maiestatem Regiam.
Quare gratulatus sum datis litteris de adventu Illustrissimae Domina-
tionis Vestrae. Nunc lectis litteris eiusdem Illustrissimae Dominationis
Vestrae, id ipsum cognovi. Ac ideo iterum atque iterum gratulor de
adventu eius. Dominus Deus bene prosperet iter hoc Illustrissimae
Dominationis Vestrae concedatque illi, ut singula ex animi sui sentencia
conficiat ac rursus ad propria felicissima et incolumis redeat.. Datum
Gedani, prima die mensis Maii, anno Domini MDXXV]I.to

a) Eiusdem Vestre Illustrissime Dominacionis
servitor et frater
Cristoforus de Schydlowyecz, Palatinus et Capitaneus
Cracoviensis ac Regni Poloniae Cancellarius manu sua.b)

a)-b) manu propria.

N. 39.
Gedani, 2.V.1526.

Christophorus Szydiowiecki, palatinus Cracoviensis et Regni Poloniae
cancellarius,

Alberto in Prussia duci

se duci advenienti obviam ire non posse, quod medicus iussit, ut medici
nam cras capiam et die solis sanguinem mittam se excusat.
Sigill.
HBA, B2, K.349.

N. 40.

Gedani, 3.V.1526.

Christophorus Szydtowiecki, palatinus Cracoviensis, Regni Poloniae can-
cellarius,

Alberto in Prussia duci

magistrum Erhardum senem commendat.
Sigill.
HBA, B2, K.349.

Illustrissime Princeps etc.

Hunc Magistrum Erardum diligentissime commendo Illustrissimae
Dominationi Vestrae et rogo, dignetur eum benigne audire et exaudire
in hiis, pro quibus Illustrissimae Dominationi Vestrae suplicabit, faciat-
que, ut senex iste, alioqui bene de me meritus, intelligat meam commen-
dationem sibi apud Illustrissimam Dominationem Vestram profuisse.
Cui rursus me commendo. Datum Gedani, 3 Maii, 1526. Dominus Achacius
Cema egit in negocio istius senis apud INustrissimam Dominationem
Vestram meo nomine, sed placuit eundem iterum per litteras commen-
dare. Gratissimum igitur mihi erit, si Illustrissima Dominatio Vestra
eum exaudierit et benigne expediverit.

Eiusdem Illustrissimae Dominationis Vestrae
a) Cristoforus de Schydlowyecz, Palatinus et Capitaneus
Cracoviensis ac Regni Polonie Cancellarius manu sua.b)

a)-b) manu propria.

N. 41.

Gedani, 29.V.1526.

Petrus Tomicki, episcopus Cracoviensis et vicecancellarius,

Alberto in Prussia duci

de omissione quadam in litleris confirmatoriis assignatae possessionis
in Ducatu Prussiae, quod per festinationem factum reparatum iri
promittit.
Sigill.
HBA, B2, K.349.

N. 42.
Gedani, 30.V.1526.

Christophorus Szydtowiecki, palatinus Cracoviensis, Regni Poloniae can-
cellarius,

Alberto in Prussia duci

de futura profectione regis [Sigismundi I] in Hungariam; de oratore
in negotio Livomniensi designato expediendo, de litteris traditae duci
possessionis Ducatus Prussiae; de navi quadam duci restituenda;
[Stanislaum] Tarto commendat.

Sigill.
HBA, B2, K.349.

Illustrissime Princeps etc.

Quod litteras, perpetuos testes coniunctionis et fraternitatis nostrae,
ante Illustrissima Dominacio Vestra non confecerit, quam Gedano solverit,
nichil prorsus neglectum est.

De profectione regia ad Hungariam non negligam Illustrissimam
Dominacionem Vestram cerciorem reddere. Nam licet adeo id prius
Maiestas Serenissimi Domini Hungariae et Bohemiae Regis!) expetiverit,
tamen in proximis literis, quas Maiestas Regia Domini nostri (post abitum
Illustrissimae Dominacionis Vestrae) recepit, ne minima quidem mentio
de hac re facta est.

De equis dono datis non est, cur adeo Illustrissima Dominacio Vestra
gratias agat. Sum enim servitor et frater Illustrissimae Dominacionis
Vestrae, et quidquid meum est, Illustrissimae Dominacionis Vestre est.
Velim, ut illis Illustrissima Dominacio Vestra utatur felicissima.

Dominum de Strazburg, Oratorem in negotio Livoniensi designatum,
quam primum curabo expediendum et extrudendum.

Sigillum Benedicti, predicatoris verbi, quod ministri Domini Episcopi
Cuiaviensis 2 apud se retinuerunt, mitto Illustrissimae Dominacioni Ve-
strae. De aliis rebus nescio eius, aiunt se nichil scire.

Quod attinet literas, traditae Illustrissimae Dominacioni Vestrae
possessionis Ducatus Prussiae testes, eas transcribi iussi eo modo, quo
Illustrissimae Dominacioni Vestrae placuit, et mitto illas Illustrissimae
Dominacioni Vestrae.

Quod autem navem illam attinet, feci quidem diligentiam, ut Illu-
strissimae Dominacioni Vestrae restitueretur, sed, ut scit Illustrissima
Dominacio Vestra, in hac civitate Gedanensi nondum Magistratum esse
confirmatum ac neque constitutum, nisi duo de consilio novo illum
administrant. Ideo cum Magistratus constituetur, tum demum ego faciam
diligenciam, ut voluntati et desiderio Illustrissimae Dominacionis Vestrae
satisfiat.

Cupio eandem Ilustrissimam Dominacionem Vestram optime ac
felicissime valere. Cuius gratiae me diligentissime commendo. Datum
in civitate Gedanensi, XXX Maii, anno Domini millesimo quingentesimo
vigesimo sexto.

Quod vero Illustrissima Dominacio Vestra rogatura sit Maiestatem
Regiam tempore oportuno, ut litere contractus illius maiori sigillo
munirentur, placet consilium. Atque ita scribat Maiestati Sacrae Regiae
et postulet id ab ea. Ego in hoc negotio cupio Illustrissimae Dominacioni
Vestrae inservire.

Dominum Tarlo 3 commendo, Sacrae Maiestatis Regiae nomine, Illu-
strissimae Dominacioni Vestrae et non dubito, quin commendacione eius
erit aput Regiam Maiestatem commendacior...

Eiusdem Illustrissime Dominacionis Vestrae
servitor et frater
4) Cristoforus de Schydlowyecz, Palatinus et Capitaneus
Cracoviensis ac Regni Polonie Cancellarius manu sua.b)

a)-b) manu propria. 2) Matthias Drzewicki.
1) Ludovicus II. 3) Stanislaus.
N. 43.

Gedani, 7.VI.1526.

Christophorus Szydtowiecki, palatinus Cracoviensis et Regni Poloniae
cancellarius,

Alberto in Prussia duci

oratorem ducis Georgium Klingenbeck se excepisse nuntiat;, stylum
latinum ducis laudat; certa nova de rege Daniae [Friderico Il Geor-
gium Klingenbeck oretenus relaturum esse significat.

Vest. sigilli.
HBA, B2, K.349.

Gedani, 13.VI1.1526.

Christophorus Szydiowiecki, palatinus Cracoviensis, Regni Poloniae can-
celarius,

Alberto in Prussia duci

de capitibus quibusdam tumultuum Gedanensium supplicio puniendis;
de ducis Brunsvicensis contra ducem Albertum moliminibus; de suo
erga ducem studio serviendique voluntate.

Sigill.
(Cum adiuncta schedula, in qua petil reliquias sanctorum)
HBA, B2, K.349.

Illustrissime Princeps etc.

Cum iste servitor et musicus Illustrissimae Dominationis Vestrae
ad eam se profecturum dixisset, nolui permittere, ut sine meis accederet
conspectum Illustrissimae Dominationis Vestrae, quibus pro debito officii
mei salutem et incolumitatem eius duxi invisendam. Si igitur Illustrissima
Dominatio Vestra rectissime valet, iucundissimum mihi esset intelligere.

Ego valeo, ut soleo, et nihil magis cupio et studeo, quam ut sim Ilu.
strissimae Dominationi Vestrae charus.

De novis rebus nihil habeo, nisi quod Sacra Maiestas Regia optima
fruitur valetudine. Et non raro Illustrissimae Dominationis Vestrae
(utpote quam perinde ac filium amat) amantissime recordatur. Negociis
istis Gedanensibus propediem bonum finem imponet. Hodie capita tu-
multum ? aliquot ad suplicium vocabuntur. Preterea venit huc Ioachimus,
novus aulicus regius, nuper ab Illustrissimo Domino Duce Pomeraniae !
Maiestati Regiae commendatus. Is narrat se intellexisse Ducem Branczva-
censem 2 aliqua adversum Illustrissimam Dominationem Vestram moliri.
Sed illam de hiis melius scire puto.. Datum Gedani® 13 Iunii, anno
Domini 1526.

Eiusdem Illustrissimae Dominationis Vestrae
servitor et frater

b) Cristoforus de Schydlowyecz, Palatinus et Capitaneus
Cracoviensis ac Regni Polonie Cancellarius manu sua.©

a) correctum ex alio verbo. 2) sic in ms.
b)-c) manu propria. 1) Georgius 1.
2) Ericus.

Schedula adiuncta:

Illustrissime et Clementissime Princeps etc.

Intellexi, quod Illustrissima Dominatio Vestra aliquibus dedit dono
nonnullas reliquias Sanctorum. Rogo Illustrissimam Dominationem
Vestram, si tamen id fieri potest absque insigni damno et incommodo
Illustrissimae Dominationis Vestrae, dignetur mihi mittere nonnichil de
huiuscemodi reliquiis, non cupio aurum neque argentum. Scio enim,
quod in domo Dominorum Theutonicorum talibus rebus maxime abun-
darunt.2) Mittet mihi certe Illustrissima Dominatio Vestra munus gra-
tissimum et in domo mea perpetuo pro singulari munimento conser-
vandum.

b) Idem Cristoforus, servitor et frater, manu sua.©

a) in ms. abundarut
b)-c) manu propria.

N. 45.
Gedani, 18.VI.1526.

Iaroslaus [Hieronymus] Laski, palatinus Siradiensis,
Alberto in Prussia duci
se oratorem ad nuptias ducis a rege nominatum esse nuntiat.

Vest. sigilli.
HBA, B2, K.349.

Gedani, 20.V1.1526.
Ioannes Zambocki (Szamboczki)
Alberto in Prussia duci
ex occasione nuptiarum ducis gratulationes transmittit.
Sigill.
HBA, B2, K.349.

Gedani, 20.VI1.1526.
Andreas a Gdorka
Alberto in Prussia duci
excusat se, quod a duce invitatus ob certas tamen occupationes suas
nuptiis ducis interesse non poterit.

Sigill.
HBA, B2, K.349.

N. 48.
Gedani, 20. VI1.1526.

Christophorus Szydlowiecki, palatinus Cracoviensis, Regni Poloniae can-
cellarius,

Alberto in Prussia duci

de praesidiis ad defendendos fines Prussiae instituendis regem [Sigismun-
dum I] iam per Georgium Klingenbeck respondisse nuntiat; de rege
Gualliae [Francisco I]1 eadem ex aliorum litteris se accepisse; de
dieta Hungarica et de aliis rebus exr Georgio marchione [Branden-
burgensi] et Friderico duce Legnicensi ducem plenius edoctum iri;
causam contionatorum detentorum ad iurisdictionem ecclesiasticam
pertinere dicit; mittit exempla litterarum ab oratoribus imperatoris
ex Moscovia.
Sigill.
(2 annexa: epistola Leonardi de Nogarolis et Sigismundi de Herber-
stein, necnon schedule adiuncta autographa, in qua denuo petit sibi
reliquias sanctorum)
H BA, B2, K.349.

Illustrissime Princeps etc.

Binas hiis diebus accepi literas Illustrissime Dominacionis Vestre,
quarum priores XIII, altere XIIII presentis mensis ex Kinigsperg date
sunt.

Superioribus Illustrissima Dominacio Vestra agit mihi gracias de
humanitate, quam Domino Georgio Klingenbek exhibui. Iubet hoc offi-
cium vultque amor, atque ita quicquid illi favoris et humanitatis a me
impensum est, ob honorem nominis Illustrissimae Dominacionis Vestrae
factum est.

Quod autem Illustrissima Dominacio Vestra petit designari primores
presidiorum, quos tunc appellare vocareque ad arma liceret, cum
necessitas ingrueret, locutus sum in ea re diligentissime cum Sacra

Maiestate Regia. Maiestas Sua respondit se plenam dedisse in ea re
medio Domini Georgii Klingenbek resolucionem. Nempe appellandos fore
Palatinos terrarum Prussiae. Ubi vero vis hostium maior immineret,
quam ut illi presidiis domesticis reprimi posse,” Maiestas Regia hoc
perpetuo anno non longe aberit, quoniam distulit profectionem suam
ad Magnum Ducatum Littuaniae. Igitur in tali eventu Illustrissima Do-
minacio Vestra dignabitur in hiis rebus quam citissime cerciorem facere.

Que mihi Illustrissima Dominacio Vestra de Rege Gallorum scribere
dignetur,” hec eadem etiam ex aliorum literis accepi. De locis Legatorum,
qui nuptiis Illustrissime Dominacionis Vestre interesse debent, consului
Regiam Maiestatem. Sua Maiestas tribuit istud prudenciae Illustrissimae
Dominacionis Vestrae. Verum ex Domino Palatino Siradiensi!? abundius
de hac re accipiet. Is etiam declarabit, quomodo secum agebatur apud
Regem Galliae in simili casu.

Apud nos nulla nova ad presens sunt, nisi quod Dieta Hungarica
summa tranquillitate transacta est, sed ex Illustribus Dominis, Dominc
Georgio Marchione et Domino Friderico Duce Legnicensi, de hiis et aliis
Illustrissima Dominacio Vestra plenius intelligere dignabitur, quibus
per has meas velim obsequia mea esse commendatissima. Si quid Illu-
strissima Dominacio Vestra acceperit rerum novarum ex eodem Illu-
strissimo Domino fratre suo, Domino Georgio, quae me scire deceret,
rogo, velit me horum participem facere. Nupcias istas praecor esse
Illustrissimae Dominacioni Vestrae felicissimas, faustissimas et iucun-
dissimas velimque, ut in hac celebritate et in evum Illustrissimae Do-
minacioni Vestrae succedant omnia ex animi sententia. Quae certe
fore spero, cum Illustrissimae Dominacioni Vestrae adsit etas integer-
rima, nec desit fortuna, oblata virgo etiam integerrima et Illustrissima,
pudica, modesta, pia, facie divina, cum dote non vulgari.

Preterea illud me vehementer delectat gaudeoque mihi plurimum,
quod equi illi Illustrissimae Dominacioni Vestrae placent. Licet autem
nihil dubito me e memoria Illustrissimae Dominacionis Vestrae elapsum
non esse, suggerent tamen et illi recordacionem mei in conspectu Illu-
strissimae Dominacionis Vestrae. Bovem, quem Illustrissima Dominacio
Vestra pro barbeo comprehendit, expecto eritque mihi munus gratis-
simum. Postremo quod in proximis literis commendavit mihi Illustrissima
Dominacio Vestra causam concionatorum detentorum, egi negotium hoc
diligentissime in medio consilii genus hoc hominum, quoniam pertinere
videtur ad iurisdicionem Pontificum. Ideo omnis ordo ille vehementer
defendebat iura et autoritatem suam, sed meo iudicio Illustrissima Do-
minacio Vestra rem iustam et honestam summa cum modestia peciit,
neque aduc cessabo clamare, si proficere non potero, non mihi, sed
iurisdicioni pontificiae tribuat.

Accepi etiam hisce diebus ab Oratoribus Cesareis literas ex Moscovia.

Harum exemplum mitto Illustrissimae Dominacioni Vestrae, quae
scire dignetur iam designatos esse insignes Oratores ad Moscoviam...

Datum Gedani, XX Iunii, anno Domini MDXXVI.

2) Eiusdem Illustrissimae Dominacionis Vestrae
servitor et frater
Cristoforus de Schydlowyecz, Palatinus et Capitaneus
Cracoviensis ac Regni Polonie Cancellarius manu sua.b)

a)-b) manu propria. 1) Hieronymus Iaroslaus ZLaski.
z) sic in ms.

Annexum I: Leonardus de Nogarol et Sigismundus de Herberstein Christo-
phoro Szydiowiecki, Moscoviae, 12.V.1526.

Illustris ac Magnifice Domine etc.

Quamvis cum apud Serenissimum et Potentissimum Polonie Regem,
que a Cesarea Maiestate et Serenissimo Archiduce Austrie! ex eius
fratre in mandatis habebamus, tractaremus, Dominatio Vestra Illustris
abesset, non dubitamus tamen, quin eadem omnia paulo post apercius
intellexerit. Quia igitur, si Dominatio Vestra Illustris affuisset, nobis
elus promocione utendum erat, sicuti fecissemus. Actidit, ut quod antea
officium Dominatio Vestra pro Principibus nostris propter absenciam
suam prestare non potuit, nunc requiramus. Scit enim Dominatio Vestra
Cesaream Maiestatem, data sibi adeo opportunitate, inter omnes christia-
nos Principes concordiam querere. Ideoque nos etiam huc misisse, ut
inter Serenissimum Regem vestrum et Magnum Moschorum Ducem 2
pacem perpetuam tractaremus.

Quod cum omni diligencia fecimus, tam circa condiciones, que
erant ante ultimum bellum, quam circa mittendos communes Oratores
ad aliquem tercium locum, qui de hiis tractarent, sed cum videamus
nos non posse ad aliquem effectum devenire, nisi Regia Maiestas mittat
ad nos Oratores suos, ideo mittimus ad eam Nunctios nostros, Nobiles
Guntherum de Geberstain et Ioannem Wnergrar,’) eandem Principum
nostrorum nomine hortantes et rogantes, ut velit se benignam ostendere
in mittendis Oratoribus suis huc cum tali mandato et condicionibus, ut
Principes nostri cognoscant Maiestatem Suam aliquid propter amorem
eorum fecisse. Sed cum sciamus, quantum Dominatio Vestra Illustris
consilio et auctoritate sua valeat apud prefatam Regiam Maiestatem,
voluimus eam hortari nostrorum Principum nomine, ut talem se in hoc
negocio gerat, qualem Cesarea Maiestas et Serenissimus eius frater con-
fidunt, apud quos semper testimonium perhibebimus de bono animo et
opere Vestre Illustris Dominationis... Datum in Moscovia, die XII Maii,
1526.

Leonardus Comes de Nogarolis
Sigismundus de Herberstain.

In dorso: Illustri et Magnifico Domino Cristophoro de Schydlowyecz,
Palatino et Capitaneo Cracoviensi ac Regni Polonie Supremo Cancellario
etc., Domino honorando.

1) Ferdinandus.
2) Basilius Ioannides.
3) Wuecherer.

Schedula adiuncta:

Pro reliquiis Sanctorum iterum atque iterum plurimum rogo Illu-
strissimam Dominationem Vestram. Erit mihi donum illud gratissimum
et acceptissimum. Non expecto caveas illas aureas vel argenteas, nisi ipsa
ossa et alia fragmenta id genus, id autem cupio, ut super quodque
granum fiat inscriptio, ut sciri possit, quid illud sit. Alia ex Domino Pala-
tino Illustrissima Dominatio Vestra accipiet, quia illi plura comisi quam
scripsi.

Audio, quod Dominus Palatinus cum Domino Andrea Tanczinski vellet
mittere ad currendum equos suos adversus Illustrissimae Dominationis

Vestrae equos. Et quia Fayliel narravit mihi, quod Illustrissima Domi-
natio Vestra habet puerum magnum, ego mitto meum Illustrissimae
Dominationi Vestrae, licet non adeo parvum, sed peritum. Hunc Sagitam
vocare soleo, qui non semel missus fuit a me etiam ad Serenissimum
Dominum Regem Hungariae!) etc.

Si hoc tempore essem in Elbingo, certe nulla ratione retrahi potuis-
sem, quin me apud Illustrissimam Dominationem Vestram siste-
rem, pro hac celebritate nuptiarum eius, inserviremque Illustrissimae
Dominationi Vestrae et novae nuptae suae, Serenissimae Dominae Regi-
nae 2 ac fratribus Illustrissimae Dominationis Vestrae, sed hinc abire nullo
possum in hac regia expedicione ex Gedano.

Faylilum quam primum expedire curabo. Expedivissem illum, sed
nondum bos ille adductus est mihi, missus ab Illustrissima Dominatione
Vestra. Cui iterum atque iterum diligentissime mea obsequia commendo.

Christoforus de Schydlowyecz, Palatinus et Capitaneus
Cracoviensis ac Regni Poloniae Cancellarius.
P.D Secretarius subscripsit.

1) Ludovicus.
z) sic in ms.

Gedani, 25.VI1.1526.

Christophorus Szydtowiecki, palatinus Cracoviensis, Regni Poloniae can-
cellarius,

Alberto in Prussia duci

pro bove sibi dono misso gratias agit, transmittit exemplum litterarum
Nicolai Schonberg, archiepiscopi Capuensis, cum movis er variis par-
tibus, inter cetera de novis regionibus a Ferdinando Cortesio in
America repertis.

Sigill.
(Annexum: exemplum litterarum Nicolai Schonberg, archiepiscopi
Capuensis, ad Christophorum Szydtowiecki)

HBA, B2, K.349.

Illustrissime Princeps etc.

Cum Magnificus Dominus Iaroslaus de Lasko ad Illustrissimam Do-
minacionem Vestram nudius quartus se contulisset, dedi illi litteras,
quibus proximis duabus epistolis eiusdem Illustrissimae Dominationis
Vestrae respondi. In praesentia vero nihil habeo, quod scribam, nisi quod
animal illud, mihi ab Illustrissima Dominatione Vestra dono missum,
adductum et oblatum est mihi, nempe bos ille, quem Illustrissima Do-
minatio Vestra, victor, pro barbeo compraehendit. Eum cum mactari
faciam, convocabo amicos, comedemusque ex eo et compotabimus pro
salute et incolumitate Illustrissimae Dominationis Vestrae. Vidit eum
ipsum bovem Sacra Maiestas Regia, ita ornatum, ut adductus est. Viderunt
et amici, coram quibus superbire licuit, quod equs”’ a me Illustrissimae

Dominationi Vestrae missus vicerit et Illustrissimam Dominationem Ve
stram plus quam immodice recreaverit.

De novis rebus nihil aliud habemus, quam quod mihi Reverendissimus
Dominus Nicolaus Schomborg, Archiepiscopus Capuensis, e Roma scribit.
Eijus litterarum exemplum Illustrissimae Dominationi Vestrae mitto...
Datum Gedani, 25 Iunii, 1526.

Eiusdem Illustrissimae Dominationis Vestrae

4) servitor et frater
Cristoforus de Schydlowyecz, Palatinus et Capitaneus
Cracoviensis ac Regni Polonie Cancellarius manu sua.b)

a)-b) manu propria.
2) sic in ms.

Annezxum: Nicolaus Schonberg, archiepiscopus Capuensis, Christophoro
Szydtowiecki, Romae, 21.1V.1526.

Illustris Domine.

Cum sit certus nuncius ad Vestram Illustrem Dominationem, nolui
eum absque litteris meis venire, tum ut meo solito erga illam amori non
deessemn, tum eciam ut aliquid rerum novarum, quae hic habentur,
perscriberem. Quae qualiacumque sint, non ingrata Vestre Illustri Domi-
nationi futura existimavi. Si ab eo scriberentur, qui nihil magis in hac re,
velut in omnibus aliis, querit, quam Vestre Illustris Dominationis satisfa-
cere voluntati. Ea vero haec sunt. Galliae Rex! XVII die Marcii duos
filios suos primogenitos obsides dedit Baionamque, Aquitanie urbem,
applicuit. Aiunt Maiestatemm Suam post Burdegallem venisse, ibi Pascha
celebrasse ac propediem Parisios#’ esse venturum. Verum si pacta cum
Cesare servabit, multi ambigunt, plures non servaturum putant. Et
quamvis Rex ipse, ut primum Baionam venit, nequaquam se a conventis
discedere velle affirmavit, tamen eventis hoc potius quam conventis
docebimur.

An Cesar hoc anno Italiam petet, incertum est. Qui Maiestati Suae
favent, hoc potissimum ex illius rebus fore arbitrantur. Pontifex 2
componendarum rerum causa Viceregem 3) prestolabitur. Mediolani Dux 4
arxque obsidione adhuc cingitur. Exercitus illic Borbonii® adventum
expectat, quem ego puto tardiorem fore, et Ianuensium triremes, que
illius advehendi causa Iarraionem® petiture sunt, nondum solvisse. Fer-
rarie ac Senensium controversiae cum Pontifice quiete se habent. Omnia
fere, si Gallus promissa servabit, respicere videntur. Antonius de Cuneo,?
Zamorre Episcopus, Hispanicae saedicionis# annis superioribus author
ac princeps, cum iussu Cesaris ex fuga captus, Leonis, Adriani ac
Clementis 8 decretis in vinculis teneretur, coniuracione facta, arcis Si-
manche Praefectum,” sui custodem, occidit, captusque iterum ultimo
supplicio affectus est, homo aliquando hic mihi cognitus atque, ut puto,
septuagenarius. Cesar ob id a divinis se abstinet ac veniam a Pontifice
suis litteris suppliciter peciit eamque impetravit, Pontifice Episcopi factum
detestante et admirante tantam lacessiti nimium Caesaris religionem, hoc
potissimum tempore, quo plures apud Germanos innocentes eciam
sacerdotes se trucidasse gloriantur.

Ferdinandus Cortesius apud Indos ac magnam Themistitan 19 urbem
Cesaris Prefectus, novas iterum, hoc est nobis antea incognitas regiones
adnavigavit in mari illo, quod Sur ! appellant. Attulit haec navis quaedam,

quae nuper Hispalim venit, ubi Cesar ac Imperatrix commorantur et
coniugio indulgent, mox Cordubam, Granatam, Valenciam ac Barchino-
nam profecturi. Verum cum mores, condiciones, situs nomenque regionis
illius non perscribantur, singula ex primis, ut puto, literis intelligemus,
quae ad Vestram Illustrem Dominationem mittam.. Romae, XXI Apri-
lis, MDXXVT.

Eiusdem Vestre Illustris Dominationis

servitor

Nicolaus.
a) in ms. Parisius 6) forsitan portus Talamonum.
z) sic in ms. 7) Antonius de Acufia.
1) Franciscus I. 8) Leo X, Hadrianus VI et Clemens VII.
2) Clemens VII. 9) Alcalde Mendo Noguerol.
3) Andreas Caraffa aut Hugo de Moncada. 10) Themistitlanum, nunc Mexicum.
4) Franciscus II Maria Sforza. 11) Oceanus Pacificus.

5) Carolus Borbonius.

Gedani, 6.VII.1526.

Christophorus Szydiowiecki, palatinus Cracoviensis et Regni Poloniae
cancellarius,

Alberto in Prussia duci

de salvo conductu a rege oratoribus Danicis libenter concesso; de con-
ventu generali hoc anno celebrando, ad quem rex Daniae insignes
oratores mittere deberet; de megotio agnati Henrici Melticz, magistri
curiae ducis; nova ex Livonia mittit.
Vest. sigilli.

HBA, B2, K.349.

Illustrissime Princeps etc.

Heri hora satis tarda accepi literas Illustrissimae Dominacionis
Vestrae, ex Monte Regio secunda die Iulii datas, quibus postulat, quod
mere mandare potuit, ut salvum conductum pro Oratoribus et Consiliariis
Serenissimi Domini Danorum Regis, huc Gedanum venturis et inde ad pa-
triam redituris, apud Regiam Maiestatem impetrarem et sine mora Illu-
strissimae Dominacioni Vestrae mitterem. Feci in ea re debitam diligen-
ciam apud Principem meum. Sua Maiestas respondit non opus esse, inquit,
tam amicissimi Regis Legatis ullo salvo conductu. Cum tamen eum
habere postulent, libenter illum eis damus. Quem Illustrissimae Domi-
nacioni Vestrae mitto.

Praeterea quod attinet exemplum literarum confederacionis, legi
illud in frequenti Senatu Maiestati Regiae. Placuerunt omnia in eo
contenta. Verum quia Maiestas Sua Regia hoc anno aget Conventum
Generalem Regni, vellet igitur, ut Serenissimus Danorum Rex mitteret
ad illum Conventum insignes Oratores suos cum pleno mandato pro
confirmanda huiusmodi confederacione etc. Et Maiestas Regia rursus
suos Oratores, etiam cum pleno mandato, libenter ad Serenissimum Re-
gem Fridericum missura erit pro confirmanda eadem confederacione.

Scripsit etiam mihi Illustrissima Dominacio Vestra in negocio agnati

Domini Meltycz, per Dominum Havel vulnerati. Magnae curae et cordi
mihi est postulacio Illustrissimae Dominacionis Vestrae et peticio Do-
mini Henrici Meltycz, Magistri Curiae Illustrissimae Dominacionis Vestrae,
fecique in ea re, pro liberando scilicet adolescente, magnam diligentiam
apud Sacram Maiestatem Regiam, et cum Domino Havel locutus sum.
Sed mihi iste duriusculus in ea re apparuit. Curabo tamen summa ope,
ut cum Domino Havel negocium in bonas condiciones deduci possit.
Postea ad Regiam Maiestatem res facilior erit. Rogo igitur Illustrissimam
Dominacionem Vestram, inducias mihi dignetur concedere, ut per op-
portunitatem rem in bonum finem perducere possem. Nihil refert, quod
Illustrissima Dominacio Vestra binis meis literis respondere dignata
non sit. Respondebit postea. Magna enim et praecipua pars est excusa-
clonis Illustrissimae Dominacionis Vestrae sua inclita et Illustrissima
sponsa.

Nova, quae a mercatoribus de Livonia accepi, mitto Illustrissimae
Dominacioni Vestrae. Vendo illa ita, ut a me empta sunt. Nam hoc genus
hominum novarum rerum est? percupidum et rarissime certa afferre
solet... Datum in civitate Gedanensi, VI Iulii, anno Domini millesimo
quingentesimo vigesimo sexto.

b) Eiusdem Illustrissimae Dominacionis Vestrae
deditissimus servitor et frater
Cristoforus de Schydlowyecz, Palatinus et Capitaneus
Cracoviensis, Regni Poloniae Cancellarius manu sua.©)

a) ex alio verbo correctum.
b)-c) manu propria.

Gedani, 6.VII.1526.

Lucas a GOrka, castellanus Posnaniensis,

Alberto in Prussia duci

pro adolescente quodam Melticz, agnato Henrici Melticz, magistri curiae
ducis.
Sigill.
HBA, B2, K.349.

Gedani, 12.VI1.1526.

Christophorus Szydiowiecki, palatinus Cracoviensis et Regni Poloniae
cancellarius,

Alberto in Prussia duci

duci scire cupienti, quam diu rex Gedani mansurus sit, ut eum ibi
convenire possit, respondet melius fore, ut eum Elbingi adeat.
Sigill.
HBA, B2, K.349.

Gedani, 14.VII1.1526.

Christophorus Szydtowiecki, palatinus Cracoviensis et Regni Poloniae
cancellarius,

Alberto in Prussia duci

pro Stanislao Bielewicz, tywone Dyrwanensi in Samogitia, ut ei profugi
kmethones, in Ducatu Prussiae latitantes, restituantur.

Sigill.
HBA, B2, K.349.

ex arce Stumensi, 31.VII.1526.

Christophorus Szydiowiecki, palatinus Cracoviensis, Regni Poloniae can-
cellarius,
Alberto in Prussia duci
ut fratri suo [Nicolao] dimittere velit Petrum pictorem, sacerdotem
coniugatum, cuius opera ad depingendas domos uteretur.

Sigill.
HBA, B2, K.349.

Illustrissime Princeps etc.

Rogavit me impense frater meus, Magnificus Dominus Thesaurarius,
servitor etiam Illustrissimae Dominationis Vestrae, intercederem datis
litteris ad eandem Illustrissimam Dominationem Vestram, dignaretur
dimittere illi quendam Petrum Moler, praesbiterum coniugatum, quem
ipse huic arti adhibuerat non absque aliqua impensa. Promittit frater
meus hominem bene tractare promittitque illi vitae securitatem, nisi
quod vult opera eius uti in depingendis domibus. Rogo Illustrissimam
Dominationem Vestram, meo et fratris mei nomine, dignetur permittere,
ut ille Petrus conferat se ad fratrem meum et laboret pingatque ei.
Rem mihi et fratri Illustrissima Dominatio Vestra gratissimam faciet...
Datum ex arce Schthumensi, die ultima mensis Iulii, anno Domini
MDXXVI.

a) Eiusdem Illustrissimae Dominationis Vestrae
servitor et frater
Cristoforus de Schydlowyecz, Palatinus et Capitaneus
Cracoviensis ac Regni Polonie Cancellarius manu sua.”

a)-b) manu propria.

N. 55.
Stumae, 1.VIII.1526.

Nicolaus Szydiowiecki, castellanus Sandomiriensis, Regni Poloniae the-
saurarius,

Alberto in Prussia duci

pro Petro pictore presbytero.
Sigill.
HBA, B2, K.349.

Illustrissime Princeps etc.

Nihil ego dubito, quod Vestra Dominatio Illustrissima tum Magnifici
Domini Palatini Cracoviensis, Domini germani mei, intercessionis, cum
mee in Marieburgo supplicationis prospectu, illum presbiterum Petrum
Pictorem mihi extradere dignabitur, cui ipse promitto, quod apud me
bonos dies habebit et eum non excludam spiritualibus, neque in minima
erit illibertate aut servitute, solummodo ut inscriptioni sue, quam negare
non potest, satisfaciat. Quam rem Vestre Illustrissime [Dominationi]
modis omnibus mereri curabo, ad mandata semper paratus, cupioque
ex corde Dominationem Vestram Illustrissimam valere diutissime felicem
et incolumem. Datum in Stum, prima Augusti, anno Domini 1526.

Commisi eam provinciam solicitationis pro ipso presbitero apud Illu-
strissimam Dominationem Vestram Domino Czema,!) bono servitori eius,
et quem Vestra Dominatio Illustrissima gratia sua optime prosequitur.
Ita illius opera hoc meum desiderium pro animi sentencia futurum tanto
profectius credo. Ac hiis etiam diebus Magnificus Dominus Palatinus
Posnaniensis 2) cum ceteris Dominis Prussie constituetur, ad cuius Magni-
ficentiam Dominatio Vestra Illustrissima, ubi dignabitur ipsum presbite-
rum mittere, hunc mihi libentissime remittet...

Dominationis Vestre Illustrissime
obsequiosus
Nicolaus de Schidlowiecz, Castellanus
Sandomiriensis, Regni Polonie Thesaurarius
1) Achatius.
2) Stanislaus Koscielecki.

N. 56.
Bolemow, 16.VIII.1526.

Christophorus Szydlowiecki, palatinus Cracoviensis, Regni Poloniae can-
cellarius,
Alberto in Prussia duci
de expectato adventu Cracoviam archiepiscopi Rigensis [Ioannis Blanken-
feld] ducem certiorem facit.
Sigill.
HBA, B2, K.349.

Illustrissime Princeps etc.
Iam conscripseram et obsignaveram priores litteras, cum allatae
sunt litterae, ab Archiepiscopo Rigensi ex Vilna datae, quibus Sacrae

Maiestati Regiae scribit se ad eam proficisci Nuncium et Oratorem in
hiis rebus, quae attinent ordinem et fines dominiorum tam Maiestatis
Regiae, quam Ordinis, petitque, rescriberet illi Maiestas Regia, quem
coviam veniret. Haec volui Illustrissimae Dominationi Vestrae nota fa-
cere... Datum apud opidum Bolemow, XVI Augusti, MDXXVI.
Christophorus de Schydlowyecz, Palatinus et Capita-
neus Cracoviensis ac Regni Poloniae Summus Cancella-
rius @) manu sua.b)

a)-b) manu propria.

N. 57.
Braunsbergae, 17.VIII.1526.

Matthias [Drzewicki], episcopus Cuiaviensis et Pomeraniensis,

Alberto in Prussia duci

ut conventus a duce celebrandus ad aliud convenientius tempus differatur,
rege [Sigismundo I] nunc in Regnum reditum suum adornante.

Vest. sigilli.
HBA, B2, K.349.

N. 58.
Varsaviae, 5.1X.1526.

Christophorus Szydiowiecki, palatinus Cracoviensis, Regni Poloniae can-
cellarius,

Alberto in Prussia duci

nuntiat cancellarium et oratorem ducis [Fridericum Fischer] iam esse
expeditum et ad ducem redire eumque laudat atque commendat.

Sigill.
HBA, B2, K.349.

Illustrissime Princeps eic.

Redit tandem ad Ilustrissimam Dominationem Vestram Magnificus
Dominus Cancellarius Oratorque eius, qui eo studio, ea diligentia et
dexteritate ac prudentia negocia sibi per Illustrissimam Dominationem
Vestram demandata coram Regia Maiestate egit et curavit, ut melius,
prudentius et diligentius agi et curari non potuerunt. Cui in omnibus
tantum prodesse et adesse curavi, quantum requirunt fides, virtus synce-
ritasque mea erga Illustrissimam Dominationem Vestram, simulac officia
mea erga quosque de Illustrissima Dominatione Vestra benemeritos et
charos. Is Dominus Cancellarius, quamquam nulla mea eget commenda-

tione, commendo tamen eum Illustrissimae Dominationi Vestrae ea
commendatione, qua soleo mihi charissimos probatissimosque commen-
dare. Amo enim hominem, tum propter singularem eruditionem et
virtutem, cum propter gratissimos humanissimos mores, et propterea
quod sciam eum in gratia et clementia Illustrissimae Dominationis
Vestrae mire delectari. Idem Dominus Cancellarius sit vice epistolae.
Dicet enim omnia, de quibus cum eo locutus sum... Varschovie, 5 Sep-
tembris, anno 1526.

Eiusdem Illustrissimae Dominationis Vestrae

a) servitor et frater
Cristoforus de Schydlowyecz, Palatinus et Capitaneus
Cracoviensis ac Regni Polonie Cancellarius manu sua.b)

a)-b) manu propria.

Vladislaviae, 13.1X.1526.

Matthias [Drzewicki] episcopus Cuiaviensis et Pomeraniensis
Alberto in Prussia duci
de sacerdotibus apostatis mon dimittendis.

Sigill.
HBA, B2, K.349.

Illustrissime et Excellentissime Princeps etc.

Non miretur Vestra Illustrissima Dominatio, quod apostaticos et
perfida heresi infectos sacerdotes, per Vestram Illustrissimam Domina-
tionem petitos, ad Sacrae Maiestatis Regie, Domini nostri clementissimi,
mandatum non statim dimiserim. Significavi enim causas Vestre Illu-
strissime Dominationi, pro mea erga ipsam singulari devotione, per
Marsalcum ) eiusdem, praesertim quod ex certo sciveram Vestram Illu-
strissimam Dominationem nunquam novisse personas, pro quibus inter-
cesserit, sed nec eorum excessus, quibus Divinam Maiestatem blasphemis
declamationibus, tum etiam Sacram Maiestatem Regiam damnatis impre-
cationibus, Summumaque Pontificem et me, suum pastorem, scandalosis-
sime iniuriis2) lacessiverint, cognitos habuerit. Et credebam, ceu equum
est, ut Vestre Illustrissime Dominationi maioris curae esse deberet tum
Divinae Maiestatis, tum Sacrae Maiestatis Regie laudabilis famae offensio,
quam istorum hominum prophanorum liberatio. Qui quidem multis et
magnis criminibus notati, etiam a sacrilegio non abstinuerunt, vasa
sacra de ecclesiis recipienda in prophanos usus impendere non erubue-
runt.

Cum itaque Sacrum Ewangelium hoc non erudiat, ut liceat cuipiam
rem alienam usurpare, solent enim leges humane minores excessus severe
punire, horum autem nequam hominum, proh dolor, excessus ita impuniti
transirent, in scandalum multorum donati?) si id equum aut iniquum est,
Vestra Illustrissima Dominatio sapientie sue accumine iudicet. Quia vero
instantia constans Vestre Illustrissime Dominationis est, ut homines

periuri et prophani manumittantur, Sacre Maiestatis Regie, Domini mei
clementissimi, mandatis quam obsequentissime parendum est, ceu semper
consuevi, arcesque meas Sue Maiestati apperiam, ut quid mihi non licet,
Sue Maiestati liceat, eo prius proviso, ne mihi apud Sacrosanctam
Sedem Apostolicam, que auctore Apostolo Deo magis obedire facit quam
hominibus, indignationem incurram. Interea nulla informatio mihi data
est, quo relegandi tales sunt, presertim cum sciam mentem Maiestatis
Regie Sacre de omnibus relegatis, tam laicis hereticis, quam apostatis,
quod Sua Maijestas in toto Regno et tota Prussia tales tollerare nequa-
quam vult, nec tollerandos permisit. Queram itaque et in eo ipso casu
apud Suam Maiestatem informationem.

Illustrissime Princeps, iam pridem declaravi Vestre Illustrissime
Dominationi animum meum, quo semper eius Inclitissime Domui inservivi,
et quantum cuipiam, Vestre Illustrissime Dominationi Vestre# inservire,
et in hoc quoque casu libenter eidem morem gererem etiam non impul-
sus, si id cum bona mea conscientia et absque iactura proffessionis mee
facere possem. Qui utique ut cristianus, pluris pondero animam quam
corpus... Datum Wladislavie, feria quinta in vigilia Exaltacionis Sancte
Crucis, anno Domini 1526.

Vestre Illustrissime Dominationis
obsequens Mathias, Dei gratia Episcopus
Cuiaviensis et Pomeraniensis.

a) hoc verbum in margine. 1) Theodoricus de Schlieben aut Melchior
b) sequitur verbum expunctum: debent Rabensteiner.
z) sic in ms.

Varsaviae, 16.1X.1526.

Christophorus Szydtowiecki, palatinus Cracoviensis, Regni Poloniae can-
cellarius,

Alberto in Prussia duci

de clade exercitibus christianis 29 Augusti a Turcis (ad oppidum Mohdcs)
illata.

Sigill.
HBA, B2, K.349.

Illustrissime Princeps etc.

Nunciatus est Sacrae Maiestati Regiae ac nobis infoelicissimus even-
tus cum Turcis Serenissimi Domini, Domini Hungariae et Bohemiae etc.
Regis,!) et tanta clades, quam eius Maiestas proxime cum exercitu suo
accepit, ut efiam de eius propria salute hactenus nichil constare possit.
Quo acerbissimo casu non solum eius Maiestatis, sed etiam universae
Rei Christianae accepto ingenti dolore perculsi sumus. Timendum enim
est, ne hiis pessimis successibus peiores adhuc succedant. Quapropter
Sacra Maiestas Regia, ut illi Maiestati et Regnis eius eo celerius praesto
esse possit, rebus suis in hoc Ducatu, cuius possessionem citra ullam

difficultatem auspice Deo recepit, non omnino confectis, Cracoviam intra
paucos dies proficiscitur, ubi modis omnibus, quibus poterit, non deesse
dignabitur et Serenissimo Domino nepoti suo et Regnis eius, utcunque
haec alea fortunae sese verterit.

Illustrissimus Dominus Georgius, frater Illustrissimae Dominationis
Vestrae, pugnae non interfuit, non enim cum suis tempori adesse potuit.
Salvus et incolumis est. Agitque Posonii cum Serenissima illa ac omnium
mestissima Regina Hungariae.?) Si quid vel de salute regia, vel de futuris
successibus certius habuero, libentissime scribam Illustrissimae Domi-
nationi Vestrae. Quam optime et felicissime valere desydero meque eius
amori commendo.

Commissa fuit illa infelicissima pugna 29 Augusti, quo die idem
Imperator ¥ Nanderalbam interceperat. Imperator non interfuit (ut dici-
tur) pugnae, redierat enim ad arcem Nanderalbae. Pixidibus primum et
tormentis bellicis nostros confecerant. Datum Varschoviae, 16 Septembris
1526.

Eiusdem Illustrissimae Dominationis Vestrae

a) servitor et frater
Cristoforus de Schydlowyecz, Palatinus et Capitaneus
Cracoviensis ac Regni Polonie Cancellarius manu sua.b)

a)-b) manu propria. 2) Maria.
1) Ludovicus. 3) Solimanus II.
N. 61.

Varsaviae, 21.1X.1526.
Iaroslaus Laski, palatinus Siradiensis,
Alberto in Prussia duci

pro nobilibus Ioanne Stanislao et Nicolao, pupillis olim Stephani Kowa-
lewski, intercedit, ut illis certa bona restituantur.

Sigill.
HBA, B2, K.349.

N. 62.
Drzewica, 26.X.1526.

Matthias [Drzewicki], episcopus Ciuiaviensts,

Alberto in Prussia duci

de certis pseudo-presbyteris, subditis suis, pro quibus dux apud regem
Sigismundum I operam suam interposuerat.
Sigill.
HBA, B2, K.349.

Illustrissime Princeps eic.
Non erat opus, ut Vestra Illustrissima Dominatio tot nuntiis totque
postulationibus a Sacra Maiestate Regia, Domino nostro clementissimo,

hos pseudo-presbiteros, quos pro delictis eorum enormibus numquam
nobis subditos iure deputaveram ad agendam penitenciam efflagitasset;
cum ego habita informatione et mandato a Maiestate Sua fui paratus
parere Sue Maiestatis mandato et eosdem tradere in manus Magnifici
Domini Johannis Lathalsky, Castellani Gnesnensis et Capitanei Iuniwla-
dislaviensis. Et ita Capitaneo meo Vladislaviensi discedens nuper inde
propter ortam pestem precepi, ut eosdem prefato Domino Castellano
consignaret, cum primum pro eis mitteret credoque iam esse factum.
Et tum et in presentiarum scribo prefato Domino Castellano ipsum
admonens, ut ipsos iuxta Sacre Regie Maiestatis mandatum recipiat et
a finibus regni exterminentur et me hoc onere liberet. Nam ubi Sacre
Maiestatis Regie, Domini nostri clementissimi, mandati ac Vestre Illu-
strissime Dominationis desiderii rationem non haberem, re vera contra
eosdem prevaricationes debitum ac iustum processum instituissem, ut
pro eorum demeritis id, quod ius et justicia suaderet, acciperent. Nam
tales nequam homines, quorum procul dubio Vestra Illustrissima Do-
minatio malitiam ignorat, multa scandala patrarunt talia, pro quibus
merentur iuxta doctrinam Evangelicam igneam emendationem. Tamen
Vestre Illustrissime Dominationis misericordiam, qua ipsorum libertatem
prosequitur, non reprehendo.. Ex edibus nostris paternis Drzewicza
26 Octobris 1526.

Vestre Illustrissime Dominationis devotus
Mathias Dei gratia
Episcopus Cuyaviensis.

Cracoviae, 26.X1.1526.

Christophorus Szydtowiecki, palatinus Cracoviensis, Regni Poloniae can-
cellarius,

Alberto in Prussia duci

in re monetaria et in megotio matrimonii Gulielmi marchionis Branden-
burgensis cum Anna ducissa Masoviae operam suam se duci non
denegaturum promittit; nuntiat se accepisse litteras a Georgio mar-
chione Brandenburgensi et ab archiduce Ferdinando rege Bohemiae,
mittit exempla litterarum cum novis Hungaricis et aliis.
Sigill.

(8 annexa: 1. exemplum litterarum Ioannis Zapolya ad Christopho-

rum Szydtowiecki, 30.I1X.1526;

2. ex. litterarum Francisci Sarffy ad « Reverendissimum », 12.X.1526;

3. ex. litterarum Broderici, cancellarii Hungariae, ad Ch. Szydto-
wiecki s. d.;

4. ex. litterarum Ioannis Zapolya ad Ch. Szydtowiecki, 11.X1.1526;

5. ex. litterarum Stephani Bathory, palatini Hungariae, ad Ch. Szydto-
wiecki, 15.X1.1526;

6. ex. litterarum Alexii Turzo ad Ch. Szydtowiecki, 15.X1.1526;
7. ex. litterarum Broderici ad Ch. Szydiowiecki, 14.X1.1526;
8. elenchus mobilium Hungarorum, ad pugnam ad Mohdcs pertinens)

Epistola Ch. Szydtowiecki ad ducem iam ed.: AT.VIII, CXCI (sine
annexis)

HBA, B2, K.349.

Annexum I: Ioannes Zapolya Christophoro Szydtowiecki, 30.1X.1526.

Spectabilis ac Magnifice Domine.

Scripsimus ad Serenissimum Principem, Dominum, Dominum Po-
loniae Regem, Dominum nostrum communem et gratiosissimum, litteras
nostras de clade accepta, que una cum Maiestate Regia, Domino nostro
gratiosissimo, Dei Optimi iudicio vel alias utcunque evenit. Et de statu
eciam huius oppressi Regni, quo in termino ad praesens existat. Quas
ad Vestram Dominationem Spectabilem ac Magnificam misimus cum
praesentibus. Rogamus itaque eandem, dignetur intuitu amicicie nostre
ipsas litteras nostras Maiestati Suae praesentare.

Quod autem hactenus Maiestati Suae et Vestrae Dominationi Specta-
bili et Magnificae nil scripserimus, rogo eandem, non dignetur vicio desi-
diae meae ascribere. Ex quo id onus fratri nostro charissimo, quem tunc
de conflictu rediisse audiveramus, ut nomine utriusque nostrum Maiestati
Suae, cui nos semper fidelissime servivimus et servire cupivimus omni
sollicitudine nostra, scribere deberet. Postea tamen in serviciis Maiestatis
Regiae et Christianitatis occubuisse ipsum accepimus, sicque Maiestas
Sua bono servitore caret, et Dominatio Vestra Spectabilis et Magnifica
bono amico privatus. Nos autem unico atque charissimo germano nostro
sumus orbati. Quare rogamus Dominationem Vestram Spectabilem et
Magnificam, dignetur apud Maiestatem Suam partes suas imponere
eidemque supplicari, ut Maiestas Sua moneat Dominos huius Regni, qui
adhuc reliqui sumus, ut ipsorum propriae saluti et rebus Reipublicae
conservacionique religionis Regni velint consulere et maturius providere...
Ex Feghrosrusk, in festo Ieronimi, anno Domini MDXXVI.

Servitor Ioannes Comes Wayda manu sua.

Cordiale litterarum.

Ceterum rogamus Dominationem Vestram Spectabilem et Magnificam,
dignetur servicia mea Maiestati Suae Regiae commendare, ut cum videat
Maiestas Sua me solum remansisse, ne dignetur Sua Maiestas uti serviciis
nostris, ubi putamus non minora servicia Maiestati Suae exhibere posse
quam quispiam in hoc Regno.

Annexum II: Franciscus Sarffy, provisor laurinensis, « Reverendissimo »,
12.X.1526.

... Reverendissime Domine, etc.

Hiis diebus Serenissima Reginalis Maiestas Uldaricum Czetrycz,!
cum quibusdam aliis fidelibus servitoribus suis ac litteris, ad me miserat
mandaveratque, ut ipsi Czetricz pro requisicione corporis Maiestatis

Regie, Domini nostri graciosissimi felicis memorie, proficiscenti duodecim
equites meos dare ac cum ipso in eum locum mittere deberem. Quamvis
hoc tam arduum negocium proceres Regni Hungarie attingeret, ego tamen
iuxta meae fidelitatis exigenciam nolui Maiestati Suae medio tantum
familiarium et servitorum meorum servicia exhibere, verum in persona
mea propria cum eodem Czetricz ad hoc ipsum peragendum profectus
sum. Noverit autem Vestra Dominatio Reverendissima dicta et relata
omnia memorati Czetricz fuisse verissima. Nam dum loco appropinqua-
remus, necdum tamen attigissemus, Czetricz a longe locum michi digitto
demonstravit.

Festinanter illuc venimus, et quum unum mortuum in luto et palu-
dibus comperimus, Cetricz#) corpus Regie Maiestatis illic esse arbitratus,
spretis paludibus luto se iniecit, sub equo corpus regium cum reliquis
comitibus quesivit, nec reperit. Arma tantum Maiestatis Sue ibidem in-
venit. Paululum inde progressi, corpus unum exangue vidimus. Quod
versando cognovimus corpus esse Trepka, Magistri Curiae Maiestatis
Suae. Multa denique corpora diucius versantes, regium corpus inter
illa non reperimus. Non longe sub quodam portu quandam sepulturam
novam vidimus, et quasi divino instinctu humatum corpus Maiestatis
Regie cognovimus.

Acurrimus omnes, ante omnes alios Czetricz unguibus suis terram
cepit vellicare. Nos quoque similiter, primum a parte pedum aperta
sepultura, dexterum pedem hominis sepuiti Czetricz arripuit, aqua duorum
pileorum diligentissime lavit signumque, quod Maiestas Regia dextro
pede habebat, deprehendit exclamavitque voce magna: Hoc est Regie
Maiestatis, Domini mei semper graciosissimi, certissimum corpus, flexis-
que genibus cum lachrimis osculatus est. Re cognita, corpus effodimus,
caput primum et ora abluimus pulcherrime, per ea signa, que Regia
Maiestas in dentibus gerebat, se esse indicavit. Teges quidam erat no-
biscum ductus, quem distendimus et in eum corpus Maiestatis Sue
deposuimus. Aqua pura purissime abluimus. Absit adulacio, et Reveren-
dissima Dominatio Vestra credere dignetur, nunquam vidi corpus exangue
hominis tam incorruptum tamque non fastidiosum et minus terribile.
Nulla enim corporis Suae Maiestatis pars corrupcionem aut feditatem
aliquam habuit, nec minimum vulneris, etiam in quantitate aciei acus,
preterquam exiguum in labiis.

Hiis igitur summa cum reverencia peractis, regium corpus in lin-
teamen mundum, quod ego ex Iaurino propter hoc ipsum duxeram,
involvimus ac sepulcro, quod similiter ex Iaurino duxeram, imposuimus,
Deoque Optimo Maximo opitulante, ubique magna et optatissima pace,
venimus. Dum autem Albam Regiam appulimus, precurrit Czetricz et
hec ipsa Iudici civitatis aliisque omnibus declaravit. Illi, ut decuit, cum
omni clero et populo magna cum processione civitatem?) egressi, regio
funeri obviam venerunt. Demum corpus Maiestatis Suae [in] civitatem
induximus et in domo Prepositure Albensis in quadam testitudine?
magno honore deposuimus, aperto tumulo regium corpus Iudici civitatis
ostendimus. Cognovit et ipse suum Dominum, mox occlusimus ac Mar-
tino Horwath custodiendum reliquimus. De quibus omnibus ipse Czetricz,
praesentium exhibitor, Vestre Reverendissime Dominacioni lacius expli-
cabit. Optassem profecto, ut Sacre Reginali Maiestati, Domine mee gra-
ciosissime, in multo felicioribus rebus servicia impendere potuissem.
Sed cum in prosperis non licuit, in adversis etiam ad omnia mandata

Sue Maiestatis et Vestre Reverendissime Dominationis ut debeo, semper
paratus sum... Ex arce Iaurinensi, feria sexta post Luce Ewangeliste, 1526.

Humillimus servitor et capellanus
Franciscus Sarffy, Provisor Iaurinensis.

g) sic in ms.
1) Zetiritz.

Annexum III: Brodericus [Stephanus Brodarics], cancellarius Hungariae,
Christophoro Szydiowiecki.

Credo Dominacionem Vestram Spectabilem et Magnificam intellexisse
de quodam homine, quem nostri Nigrum vocant. Est nacione Rascianus,
genere, ut pro certo affertur, de familia Imperatorum Constantinopoli-
tanorum, multi eum sequuntur. Recuperavit hiis diebus, Thurcis inde
expulsis, castrum Thorrvugh,)) non procul a Savo flumine. Hodie actepi-
mus litteras a Despoto Rasac, in quibus scribit eum civitatem quoque et
sedem Episcopatus mei, Banmonostra vocatam, a Thurcis liberasse et
milites suos ibi imposuisse.

Scribit preterea Despotus eum a se petere bombardas, velle transire
Savum, invadere terras hostiles.

Italiam totam intelligimus bellis fervere, Hispanorum aliquot millia
hostia Tiberina occupasse. De Pontifice etiam intelleximus rursus nescio
quid adversi. Miro modo prosperatur Cesaris ubique fortuna. Nescio,
quomodo Dominus Waywoda sit et viribus et fortune Cesareae par fu-
turus. Deus det illud, quod est pro Regno Hungariae, misera patria mea,
et pro tota Christianitate melius.

Ego cum viderim dissensionum istarum, que exoriuntur, non fore
ita cito finem, in quo utinam sim falsus vates, sigillum Regni, quod fuit
apud me, quod iam nulli poterat esse usui, Dominis apud Reginalem
Maiestatem 2) existentibus et Maiestati Reginali publice presentavi, con-
sulens, quidnam de eo esset agendum. Illi, habita super inde deliberacione,
responderunt ob easdem causas, quas ego proposueram, illud esse con-
fringendum. Atque ita, presente Maiestate Reginali, Dominis Consiliariis,
multis primoribus, nobilibus atque etiam hoc servitore Regie Maiestatis,
est confrictum atque in tres partes dissectum. Ego a molestia eius
custodiendi liberatus. Quod propter multas causas visum est longe con-
sulcius, quam illud diucius, presertim inter istas dissensiones, retinere,
presertim Regno in duas partes diviso et me omnino neutrali esse non
valente.

Nunciant michi fratres et amici, apud Dominum Waywodam existen-
tes, integra michi esse et salva omnia, tam quoad alias promociones,
quam quoad officium. Ego tamen non possum hinc discedere, magis officio
boni et constantis viri ductus, quam ulla alia causa.

Dominum Waywodam colo et observo, ut optimum patronum ac
Dominum, sed officio deesse non possum. Quicquid ulterius sors tulerit,
neque id propterea quod huic parti me obligarim.2 Nam id non feci,
sed pro salvo honore vix aliud facere possum, quam remanere apud
Reginam, quae, ut alia omittam, omnia sua consilia mecum hactenus
sine ulla excepcione communicavit. Expectabo exitum istarum rerum,
neque me intromittam presertim in ea, que ad dissensiones civiles et
ad bella pertinent. Precabor Deum, alii pugnabunt, Deum, auctorem et
amatorem pacis, sicut bonus sacerdos, ut velit iam tandem tante ruinae

patrie misereri, ut parcat, parcat populo suo, et ne det hereditatem
nostram funditus in perdicionem.

Idem Brodericus Cancellarius.

a) in ms. abligarim

1) Torurug, in archidiaconatu Tolna, dioec.
Quinqueeclesiensis.

2) Maria Austr.

Annexum IV: Ioannes rex Hungariae Christophoro Szydiowiecki, 11.X1.1526.

Iohannes, Dei gracia Rex Hungarie etc.

Spectabilis etc.

Proximis diebus, cum optimates et proceres huius Regni nostri Hun-
garie in oppidum nostrum Tokay convenissent, exque tocius nobilitatis
voluntate generalis congregacio regnicolarum nostrorum in civitate nostra
Alba Regali in hunc diem tunc futurum decreta esset, cumque ad con-
dictum diem in dictam civitatem nostram Albam Regiam ventum fuisset,
atque ibi corpus Serenissimi olim Domini, Domini Ludovici Hungarie et
Bohemie etc. Regis, predecessoris nostri felicis reminiscencie, nuper e
limo, exiccato iam gurgite, in quem incautus se precipitem dederat, effos-
sum inque ecclesia maiori honestissime depositum, iaceret exanime, vi-
sum fuit nobis, ut ante omnia prestantissimi Principis funeri iusta
persolverentur. Incubuimus igitur nihil minus humando funeri ipsius
Serenissimi Domini ,Domini Ludovici Regis, nam fieri non poterat ta-
bescencia iam pridem membra diucius super terre faciem conservari.

Pro nostra igitur erga Serenissimam Maiestatem Suam fide et obser-
vancia atque sincero veroque affectu, feria sexta proxima ante festum
Beati Martini Episcopi et Confessoris, huius Maiestatis Sue, ut regium
decuit corpus, solennibus cerimoniis, decenti funerali pompa, in magna
hominum frequencia sepulchro maiorum suorum intulimus. His factis,
sequenti die Prelati, Barones, Proceres omnisque nobilitas more maiorum
suorum convenerunt. Alii in campo libere extra urbis menia, alii in septa
et domesticos parietes de summa rerum consulturi. Res enim et cala-
mitas Regni moram fieri non paciebatur, ne hoc Regnum, tam satis
superque afflictum, sine tutore, sine Rege deinceps nutaret, placuit omni-
bus, omnium Ordinum optimatibus nobilibusque, una omnium voce et
consensu, ut nos, nihil unquam tale aliquid sperantes, eligeremur in
Regem. Et licet hoc dignitatis fastigium videretur, nostro quidem iudicio,
impar viribus nostris, tamen preces et ipsa regnicolarum nostrorum pene
coactio, atque adeo collabentis Regni status urserunt nos huic oneri
humeros nostros subiicere. Quod sperantes in Dei Omnipotentis miseri-
cordia et Intemerate Dei Genitricis patrocinio, non tam ultro quam ipsius
Dei populique iussu fecimus. Deinde hoc die ex eiusdem Dei Maximi
clemencia, que nos ad hunc dignitatis apicem vocare dignata, exque omni
regnicolarum nostrorum pari voto et acclamacione, sacro diademate
instar divorum Regum Hungarie, nostrorum predecessorum, solenni
ritu insigniti publice sumus. Que ob id vobis recensenda censuimus, ut
nostro felici successu congratuletis (quod fieri non dubitamus), ubi sin
cerum vestrum amorem erga nos semper novimus.. Datum in civitate
nostra Alba Regali predicta, ipso festo Beati Martini Episcopi et Con-
fessoris, anno Domini millesimo quingentesimo vigesimo sexto.

Annexum V: Stephanus de Bdthori Ecsedi Christophoro Szydiowiecki,
15.X1.1526.

Spectabilis etc.

Propter varias meas occupaciones nunc mihi ad Vestram Magnificam
Dominacionem longioribus non licet uti litteris. Propediem enim missurus
sum hominem meum proprium ad Maiestatem Serenissimi Principis,
Domini utriusque nostrum clementissimi, deinde ad eandem. A quo omnia
plene et vere Dominacio Vestra Spectabilis et Magnifica intelliget, que
hic acta sunt et quomodo, queve, quod avertat Deus, ad hoc afflictum
Regnum brevi ventura sunt pericula, ni opportune et in tempore prudencia
Serenissimi Principis Vestre Spectabilis et Magnifice Dominacionis nobis
provisum fuerit nobisque Maiestas Sua remedio adhibito pharmacum
aliquod non prestiterit. Dominacionem itaque Vestram Spectabilem et
Magnificam amore, quo in hanc patriam semper fuit affecta, hortor et
obtestor, persuadeat Maiestati Sue, ut curet eadem incendium iam pro-
pemodum inter nos suscitandum sua prudencia extinguere. Pro quo
meritum Maiestas Sua inprimis a Deo Optimo, Vestra quoque Magnifica
et Spectabilis Dominacio sit habitura, nosque omnes Maiestas Sua devinc-
tiores sibi ad serviendum reddat... Ex Posonio, feria quinta proxima post
Beati Martini Episcopi et Confessoris, anno Domini 1526.

Eiusdem Vestre Spectabilis et Magnifice Dominacionis
servitor et frater
Stephanus de Barthockegin!) Hungarie Palatinus etc.

1) recte: Bdthori Ecsedi.

Annexum VI: Alerius Turzo Christophoro Szydtowiecki, 15.X1.1526:

Spectabilis etc.

Ex litteris meis, quas novissime ad Maiestatem Regiam, Dominum
communem gratiosissimum, dedi, potuit Spectabilis Dominatio Vestra
plane intelligere, quomodo Dominus Vayvoda noster a quibusdam fratri-
bus nostris partis suae sit in Regem electus et coronatus in illo conven-
ticulo eorum Albensi. Quae res qualiter processerit, Spectabilis Dominatio
Vestra secum diiudicet. Intelligimusque, procul dubio velit nos, qui penes
Maiestatem Reginalem sumus, proscribere et bonis nostris nos privare.
Cogitandum erit nobis quoque, quo recurrendum sit. Sed quia ab initio
semper fuit mihi Spectabilis Dominatio Vestra fautor et patronus opti-
mus, et ego consueverim summa cum fiducia, tam in prosperis quam in
adversis rebus, ad Dominationem Vestram, tanquam Dominum et amicum
confidentissimum, confugere, nunc etiam, cum sorte mea in haec tempora
inciderim, rogo Spectabilem Dominationem Vestram, non desit mihi pro
solita in me sua benevolentia velitque apud istam Maiestatem Regiam
ita me et res meas promovere, quo beneficio istius Serenissimi Principis
et Dominationis Vestrae possint negotia et res meae foelicius procedere...
Posonii, feria quinta proxima post festum Beati Briccii, anno Domini
MDXXVI.

Servitor Alexius Turzo de Bethlensalwa etc.

Annexum VII: Stephanus Brodericus Christophoro Szydiowiecki, 14.XI.
1526:

Illustrissime Domine etc.

Doleo me nihil ad Vestram Dominacionem hinc scribere posse nisi
omnia tristia. Vixdum quieverunt bella Thurcica, iam renovantur alia.
Dominum Vayvodam electum in Regem et coronatum Vestra Illustrissima
Dominacio, credo, intelligit. Non solum hoc, sed alia quedam, de quibus
ad Dominum meum Premisliensem ) plura scribo. Adeo moverunt Se
renissimum Principem Ferdinandum, ut videatur hec perpetuis armis
vindicaturus, ad que paratum habet exercitum, et iam iam videtur fines
Hungarie ingressurus. Parte ex altera non dubito Dominum Vayvodam
rebus suis minime defuturum. Inter hec quomodo se habebunt reliquie
misere Hungarie? Cum Principe Ferdinando sunt plures e Dominis Hun-
garie, quos Vestra Dominacio intelligit.

Si quid est, in quo Regie Maiestati Domini nostri communis gratio-
sissimi servire vel possim vel sit opus, Vestra Dominacio Illustrissima
aperte mihi scribat. Sed res Hungarie in hunc modum se habent, quic-
quid consilii Maiestas Regia inter hec est captura. Alia cum ex sceda
presentibus inclusa, tum ex litteris ad Dominum Premisliensem... Ex Po-
sonio, XIIII Novembris 1526.

Vestre Illustrissime Dominacionis
servitor deditissimus
Stephanus Brodericus dd. Cancellarius.

Mitto ad Vestram Illustrissimam Dominacionem paria litterarum
eius, qui fuerat missus ad corpus regium perquirendum.

1) Andreas Krzycki.

Annexum VIII: Elenchus procerum Hungarorum, ad pugnam ad Mohdcs
pertinens.*)

Qui in bello perierunt:
Dominus Ladislaus Zalkanus ) Archiepiscopus Stregoniensis, Primas Regni
Dominus Paulus Thomoy 2 Archiepiscopus Colocensis, Generalis Capita-
neus
Dominus Franciscus Periny » Episcopus Varadiensis, filius Palatiri defuncti
Dominus Phillippus Morc4 Episcopus Quinquecclesiensis
Dominus Blasius Paxy3) Episcopus Iaurinensis
Dominus Franciscus Chalcholy ¢ Episcopus Chanacliensis
Dominus Georgius de Palyra,” Doctor, Episcopus Boznensis

Ex Episcopis ex prelio evaserunt:
Zagrabiensis, Waciensis, Nitriensis, Sirmicensis, qui et Cancellarius.
Item Episcopus Seginensis.
Non interfuerunt:
Dominus Agriensis et Dominus Transsilvanensis, Vesprimiensis et
Trinnivensis.

Ex secularibus perierunt:
Georgius Comes Scepusiensis, frater Wayvede Transsilvanensis, Capitaneus
Generalis, collega Domini Collocensis
Ioannes Dragffy, Iudex Curiae Regiae, quod secundum est post Pala-
tinatus in Regno offitium

Ambrosius Sarkan?® Comes Kalactiensis Baro

Franciscus Orzagh? Comes et Baro
Petrus Korlathkeny, Magister Curiae Regiae Baro
Andreas Trepka, Magister Curiae Regiae Baro
Antonius Palochy 19 Comes Baro
Gabriel Periny ! Comes Baro
Franciscus Hampo Baro
Sigismundus Banfy Baro
Mathias Zluny Comes de Frangepanibus

Thomas Zeechy 12 Comes Baro
Laurencius Banffy Baro
TIoannes Battiany,! Cubicularius Baro

Simon Horwath, Magister Pincerna
Nicolaus Tharchay,'¥) Capitaneus, Cubicularius
Gregorius Orlowchith, Capitaneus Segniensis
Ioannes Paxy !9 Comes Tholnensis
Franciscus Balasza 16) Comes
Michael Feketew,?) Cubicularius captus, frater Pauli Batyth
Stephanus Aczel,!¥) Castellanus Posoniensis

Primores ex nobilibus cum cubiculariis et aulicis regiis circiter
VIcentos, si non plures.
Secretarius Regius Ladislaus Thoth,'9) Budensis

Equitum, quot millia perierunt, vix possumus adhuc coniicere, debent
esse ad IIII millia.

Peditum XII millia cum suis Capitaneis, curruum circiter quinque
millia, equorum currulium circiter XV millia.

Tormenta maiora bellica V.

Minora, que nos barbatas Pragenses appellamus, VIcenta.

Naves onerariae IIcentae.

Interfecta prope Strigonium rusticorum V millia, partim capti, partim
interfecti per Hungariam in diversis locis usque ad IIcenta millia.

Ex secularibus Dominis redierunt:

Dominus Stephanus de Bathor, Palatinus Baro
Dominus Francus de Batyan,?) Banus Croaciae Baro
Dominus Petrus Peryny 2D Comes Themesiensis Baro
Dominus Andreas de Bathor Comes Baro
Dominus Ladislaus Hore, Magister Dapiferorum Baro
Dominus Emaricus Orzagh,2) Magister Cubiculariorum, Comes Baro
Dominus Ioannes Banffy Comes Baro
Dominus Petrus Erdewdy 2> Baro
Dominus Ioannes Thachy 24 Baro
Dominus Chaspar Raskay %) Baro
Dominus Valentinus Thewrek 26) Baro

Non interfuerunt prelio ex secularibus:

Dominus Wayvoda Transsilvanensis

Georgius de Bathor, Magister Agazonum Regalium, valitudinarius
Sigismundus de Lewa?”) Comes et Baro, valitudinarius

Michael Orzagh,2® valitudinarius, Baro

Gaspar Somy 2

Gaspare Horwath, Magister Dapiferorum, Baro

Ioannes Hampo, relictus ad custodiam Sclavoniae, Baro

Ex Comitibus Croatie nullus interfuit, preter Mathiam Zluny supra-
dictum, quia tarde venerant.

Despotus Rasciae, Despotus ad custodiam Posege.’®

1) Szalkay. 16) Balassa.
2) Tomori. 17) Fekete.
3) Perényi. 18) Aczél.
4) Moré. 19) TGth.

5) Pekry. 20) Batthydny.
6) Csaholyi. 21) Perényi.
7) Palinai. 22) Orszdgh.
8) Sdrkdny. 23) Erdédy.
9) Orszdgh. 24) Csdky.
10) Paldczy. 25) Rdskay.
11) Perényi. 26) Torok.
12) Szécsi. 27) Lévai.
13) Batthydny. 28) Orszdgh.
14) Tarczay. 29) Somi.
15) Paksy. 30) Pozsega.

Iam ed. AT.VIII, CXCI, ex exempl. cum erroribus.

Cracoviae, 9.XI11.1526.

Christophorus Szydiowiecki, palatinus Cracoviensis, Regni Poloniae can-
cellarius,

Alberto in Prussia duci

per cubicularium regium mittit exempla litterarum regis Ferdinandi.
Sigill.
(2 annexa: exemplum litterarum regis Ferdinandi ad regem Sigis-
mundum I et litterae eiusdem regis Ferdinandi ad Christophorum
Szydiowiecki)

HBA, B2, K.349.

Illustrissime Princeps etc.

Mitto post Illustrissimam Dominacionem Vestram hunc cubicula-
rium regium, qui eandem sequetur usque quo illa volet, in eum usum,
ut per eum Illustrissima Dominacio Vestra Maiestati Regie rescriberet
quitquid opus erit, et cum eo exemplum litterarum Serenissimi Domini,
Domini Ferdinandi Electi Regis Bohemiae etc.. Datum Cracoviae, die
nona mensis Decembris, anno Domini millesimo quingentesimo vigesimo
sexto.

Eiusdem Illustrissimae Dominacionis Vestrae
Christophorus de Schidlowiecz, Palatinus et Capitaneus
Cracoviensis ac Regni Poloniae Cancellarius.

Annexum I: Ferdinandus electus rex Bohemiae ad regem Poloniae
17.X1.1526:

Serenissime Rex, etfc.

Cum semper hactenus Serenitatem Vestram loco parentis nostri
charissimi dileximus, cum quod nos tanquam filium dilectum redama-
rit, tum quod Serenissimam Domum nostram simul ac nostras res fovere
et promovere non desinat, idcirco eandem pro magna in eam animi
fiducia latere noluimus, quamvis iam diu omnia illa ad eandem perlata
esse credamus, quod licet nos virtute contractuum et compactatorum
veterum, et presertim novissime in civitate Viennensi et Posoniensi cum
Wladislao Rege Hungariae et Bohemiae ® per quondam Cesarem Maxi-
milianum, Dominum et avum nostrum colendissimum, Serenitatis eciam
Vestre authoritate et robore interveniente, erectorum, et quod Serenissi-
ma consors nostra dilectissima dicti quondam Wladislai Regis filia natu-
ralis et legittima ac Serenissimi olim Ludovici, itidem Regis Hungariae
et Boemiae, soror germana ! fuerit, Regnum Hungariae, quod ad nos et
Serenissimam conthoralem nostram tam divino quam humano iure
spectare dignoscitur, intrare eiusque plenam et omnimodam administra-
cionem humeris nostris imponere de iure potuerimus, quod tamen propter
plures respectus evidentes, et potissimum, ne Regnum prefatum, ab
immanissimo Thurcarum Tiranno multifariam devastatum, maiori onere
et iactura gravaretur ,intermisimus.

Nichilominus Ioannem de Zapolya Comitem Scepusiensem, Waywo-
dam Transilvanensem, post immaturum infelicemque interitum Ludovici
Regis, quem inevitabili persone Regnique sui necessitate circumseptum,
perpetua sui suorumque ignominia dereliquit, ut eo sublato Regno illo
per fas nephasque potiretur, de quo suo olim tempore agendum erit,
nonnisi spiritu superbiae ductum, nuper a complicibus suis uno die
electum et altera? coronatum esse in assertum iniustissimumque domi-
natorem Hungariae. Quod ut felicius sibi succederet, anteaquam terminus
Dietae veniret et Serenissima Domina Maria Regina Hungariae et Boe-
miae, Marchionissa Moraviae, soror nostra dilectissima, ac Stephanus
de Bathor, Regni prefati Comes Palatinus et Iudex Comancensis Regiensis,
quibus eiusmodi Dietarum indictio ex antiquo pertinet, ad diem Dive
Catherine proxime futurum in civitate Gamore celebrandum indixerunt,
impium quoddam conciliabulum ad Albam Regalem, anticipato termino,
quem ad diem Divi Emerici Ducis callide prefixerat, conscribere non est
veritus contra antiqua privilegia, decreta et indulta, Regno illi concessa
et inconcusse hactenus observata. Et simul Nunciis et Commissariis
nostris, quos ipse antea a nobis efflagitabat, cum ad eum pervenissent,
nullam audienciam publicam dare voluit, ne forte per eorum proposita
impio animi sui instituto nocerent.

Quibus dolis et malis artibus usus, nos et Serenissimam consortem
nostram de tam liquido iure nostro detrudere conatus est. Nisi ergo illis
in tempore obvietur et, quod aiunt, clavus clavo cudatur, Serenitas Vestra
optime coniicere poterit, quam notam cunctis hoc Regibus et toti demum
Christianitati sit pariturum. Preterea considerare potest, quibus viribus,
quibus conatibus hoc Regno obtento, una cum Regno Bohemiae, Moravia,
Slesia et patriis illi coherentibus aliisque nostris finitimis, prefato Thur-
carum Tiranno occurrere et resistere potuerimus. Idque non solum Regno
jlli patriisque nostris proficuum et salutare, sed et Poloniae ac toti de
nique Christianitati utile et accomodum fuisset. Que omnia, nisi Regnum

hoc subigamus, impedientur formidandumque est Thurcam, hac occa-
sione arrepta, suo inherenti proposito auctisque viribus et copiis suis
demum illud aggressurum. Quod cunctis eciam gentibus terrorem incu-
ciet. Accedit insuper aliud, quod eque ac premissa, perpendendum est,
nempe grave et intollerabile foret universae Christianae Reipublicae Re-
gibus, et presertim his, qui liberos habent, sicubi quem decedere con-
tingat, subditi posthac illius nullo iure, nullo titulo legittimos heredes
a Regni successione excludere conentur, queque pericula Reges a subditis
suis eo casu expectare debeant. Ut ergo tam his, quam aliis practicis
pestilentissimis opportune occurratur, aliaqgue Regna et dominia tam
morbido non vicientur exemplo, Serenitatem Vestram, nobis arctissimo
sanguinis et necessitudinis vinculo iunctam, hortamur, rogamus et obtesta-
mur, ut pro sua in nos benivolentia et pariter nostro erga eandem officio
et amore fraterno, ac propter bonam pacem et tranquillitatem publicam,
quam pro singulari prudencia sapienciaque sua nunc potissimum pensi-
tabit, velit nobis et Serenissime consorti nostre prefate, tanquam nepti
Serenitatis Vestre Serenissime ac charissime, in hac re suo favore, con-
silio, auxilio et subsidio adesse et opitulari, sicut Serenitatem Vestram
indubie facturam esse confidimus.. Datum Viennae, die XVII mensis
Novembris, MDXXVTI.

Ad Regem Poloniae.

a) sequitur verbum expunctum: Rege
2) sic in ms.
1) Anna Iagellonica.

Annexum II: Ferdinandus electus rex Bohemiae Christophoro Szydto-
wiecki 25.X1.1526:

Ferdinandus, Dei gratia Electus Bohemie Rex etc., Princeps et Infans
Hispaniarum, Archidux Austriae, Dux Burgundie etc.

Illustris, syncere nobis dilecte.

Mittimus in presenciarum vobis litteras annexas ad Serenissimum
Dominum Poloniae Regem eius tenoris, quem ex inclusa copia videre
potuit. Cum itaque res illa nobis cordi hereat, speremusque nos votivum
a Serenitate Sua responsum accepturos, ad quod tamen procurandum
et obtinendum nobis pre ceteris offeratur persona vestra, in quam sin-
gularem sane fiduciam collocavimus, eam igitur hortamur et rogamus, ut
litteras illas Serenitati Suae presentare et nichilominus iuxta earum seriem
cum eadem agere et tractare velitis, quod voti nostri compotes evadere
queamus. Quod indubie fiet, ubi vos ita in rebus nostris, sicut hactenus
indefesse fecistis, interposueritis. De quo equidem minime dubitamus.
Idque erga vos singulariter, ubicunque se offeret occasio, rependemus.
Datum in civitate nostra Vienna, die XXV mensis Novembris, MDXXVTI.

Ferdinandus.?)

In dorso: Illustri Domino Cristoforo a Schidlowyecz, Serenissimi Re-
gis Poloniae etc., Domini et fratris sororiique nostri charissimi, Consi-
liario, Palatino et Capitaneo Generali Cracoviensi et Regni Cancellario,
sincere nobis dilecto.

a) manu propria.

1527

s.l., 31.1.1527.

Christophorus Szydtowiecki, castellanus Cracoviensis et Regni Poloniae
cancellarius,

Alberto in Prussia duci

in negotio debiti regis [Sigismundi 1], cum dote matris ducis coniuncto,
Ordines Regni decrevisse nuntiat, si eiusmodi debitum revera exsistat,
se id neque civitate ulla neque parte Masoviae persolvere non posse,
utpote in hoc casu de obligatione regis, non Regni agatur; scribit
etiam de necessitate legati ad coronationem regis Ferdinandi Pragam
mittendi et de periculo belli civilis toti Hungariae impendenti, nisi
mediatio regis Poloniae sequeretur.
(Adest solummodo versio germanica)

Iam ed.: AT.IX, 40.
HBA, B2, K.350.

sl., 31.1.1527.

Petrus Tomicki, episcopus Cracoviensis,

Alberto in Prussia duci

ad litteras ducis respondet, de mnegotio fratrum suorum Casimiri et
Georgii tractantes, Christophoro Szydiowiecki scriptas, qua de re
regem [Sigismundum 1] nil aliud adiungere posse nuntiat quam id,
quod iam domino a Schwarzenberg Marienburgi declaraverit; in ne-
gotio marchionis Gulielmi nihil se consequi potuisse, nam rexr causa
Masovitica occupatus sit.
(Adest solummodo versio germanica)

Iam ed.: AT.IX, 40.
HBA, B2, K.350.

Cracoviae, 7.11.1527.

Christophorus Szydiowiecki, palatinus Cracoviensis et Regni Poloniae
cancellarius,

Alberto in Prussia duci

pro lacobo Zyra (in ms. Zira) de Mielno, ducis subdito de districtu
Olsztynek (Olstinek), sed in Regno Poloniae serviente, ut a fidei spon-
sione duci debita liberetur.

Sigill.
HBA, B2, K.350.

Cracoviae. 20.11.1527.

Ioannes Zambocki

Alberto in Prussia duci

gratias agit pro libello sibi misso, quo dux ad calumnias magistri Ordinis
Theutonicorum respondet; commutationem prioris vitae ducis iterum
probat; de Tartaris a duce Constantino [Ostrogskil in Lithuania
debellatis refert.

Vest. sigilli.
HBA, B2, K.350.

Illustrissime Princeps etc.

Etsi libellum (quo calumniis Theodorici de Clee iustissime pruden-
tissimeque respondet Illustrissima Dominatio Vestra), Germanico ser-
mone excussum, iam ante legerim elegantiamque eius simul, et quod
breviusculo sermone multa et maxima complectatur, mecum admiratus
fuerim, tamen et hic Latinus factus,) ab eadem Illustrissima Domina-
tione Vestra michi missus et opera Domini Cracoviensis Palatini redditus,
una cum litteris eius, erat michi tam gratus tamque iocundus, ut michi
eo tempore nichil contingere potuisse gratius ingenue fatear. Nam cum
iam ab inicio Illustrissime Dominationis Vestre gratiam summopere
expetiverim, ne dicam ambiverim, haut vulgare indicium eius assequende
michi nancisci videor, quod me non tacita preterire, quin participem
pulcherrimi et iustissimi facti sui facere non est dedignata Illustrissima
Dominatio Vestra. Quare habeo ei (que maxime fieri possunt) gratias.

Quod ad me attinet, hanc commutacionem prioris vite Illustrissime
Dominationis Vestre, quodque verum Christi dogma amplexa est, in tan-
tum iam pridem probabam proboque, ut, si necessitas id exigeret, re
ipsa in sententia perseverare me commonstrarem, nedum verbis. Hactenus
Illustrissima Dominatio Vestra nulla mea servitute uti dignata est, for-
tassis propterea quod ad nichil sum aptus, quod me non mediocriter
discrutiat. Proinde Deum Immortalem oro (sine cuius ope nichil fit), ut

michi eamm mentem eamque occasionem ministrare velit, quo Illustrissima
Dominatio Vestra plane perspiceret meum de eadem merendi affectum.
De Tartaris, in extremis Ducatus Lithuanie desertis a Duce Con-

stantino tumultuarie congesta manu adortis caesisque, scribent fortassis
alii maiores amici fusius ad eam. Ego duntaxat illud adscribam, caesos
quidem esse Tartaros et maxima strage adfectos, in eoque maximam
virtutem et cum Tartaris belli gerendi peritiam Constantini Ducis enituisse
certum est, sed caesi sunt et antea sepenumero, etiam me in parte laboris
et periculi existente. Ac tamen mox semper de exercitu contra eos instau-
rando rursus cogitabatur, nam hoc genus hostis duricia vite et bellorum
continuacione adeo praestat, ut cum eo immortale quoddam bellum geri
necesse sit. Quod utpote peritissimus belli Dux, facillime perspicere potest
Illustrissima Dominatio Vestra. Quam Deus una cum coniuge sua claris-
sima pro Christiani Orbis summa spe et commodo quam diutissime
incolumem servet et pulchra faciat prole parentem... Cracovie, 20 die
Februarii, 1527.

Eiusdem Illustrissime Dominationis Vestre

humilis et fidelis servus

Ioannes Szamboczski.

a) sequitur expunctum: michi

Cracoviae, 22.11.1527.

Andreas a Gorka

Alberto in Prussia duci

se libellum ducis sibi missum ob styli elegantiam el abstrusos sensus
non ad plenum intellexisse scribil, sed ducem adversarium suum
efficaciter confutasse existimat.

Sigill.
HBA, B2, K.350.

Illustrissime Princeps eic.

Post commendacionem servitutis mee.

Libellum una cum litteris actepi ab Illustrissima Dominatione Vestra.
Quem tametsi propter stili eleganciam, quo conscriptus est, tum eciam
propter abstrusos sensus in eo contentos, non ad plenum adhuc intelli-
gere potui, tamen sedula et diligenti eius lectione id assecutum me mihi
videor, ut Illustrissimam Dominationem Vestram iustissime, prudentissi-
me simul et doctissime adversarium suum confutuisse z) plane perspiciam,
nec dubito, quin si res ita posceret, ferro et armis eciam de eisdem
adversariis se vindicaret Illustrissima Dominatio Vestra.. Cracoviae, 22
die Februarii, anno Domini MVXXVII.®

Eiusdem Illustrissime Dominationis Vestre servitor
Andreas de Gorka subscripsit.

z) sic in ms.

Cracoviae, 27.11.1527.

Christophorus Szydtowiecki, palatinus Cracoviensis et Regni Poloniae
cancellarius,

Alberto in Prussia duci

de litteris et de defensione contra Theodoricum de Klee, Theutonici Or-
dinis magistrum, scripta et in frequenti Senatu lecta gratias agit;
de sua, se invito, in oratorem ad regem Bohemiae mominatione et de
prozime futura ad eum profectione; de limitibus inter Samogitiam
et Ducatum, de teloneis; de Gedanensibus proscriptis; de machinatio-
nibus Ordinis Theutonicorum; de capitanei Samogitiae, Stanislai
[Janowicz] bona valetudine, quem mortuum esse dur scripserat;
de presbyteris captivis ab episcopo Cuiaviensi [Drzewicki] dimitien-
dis; de victoria a duce Constantino [Ostrogski] de Tartaris reportata.
Sigill.

Iam ed.: A.T. IX.56.

HBA, B2, K.350.

Cracoviae, 28.11.1527.

Petrus Tomicki, episcopus Cracoviensis,

Alberto in Prussia duci

de nuntii ducis tardiore expeditione; de Theutonicorum magistro [Theodo-
rico de Klee] ducem lacessere non desinente; de teloneo, de renovan-
dis limitibus inter Samogitiam et Ducatum Prussiae; de palatino Cra-
coviensi [Christophoro Szydiowiecki]l ad regem Ferdinandum pacifi-
cationis causa inter reges Bohemiae et Hungariae misso.
Sigill.

Iam ed. er concepto sine data in: A.T.IX.69 (Kod. Sap.)
HBA, B2, K.350.

Illustrissime Princeps etc.

Ante omnia velim, ut Vestra Illustritas boni consulat seriorem ali-
quanto hic huius sui Nunctii expeditionem, non ob aliam certe causam
factam, nisi quod preter res ac negotia presentis Conventus etiam multum
aliarum actionum erat cum Oratoribus e diversis regionibus, usquedum
hic presentibus, adeo ut Regia Maiestas de rebus Vestrae Illustrissimae
Dominationis vix inter hec mihi copiam facere potuerit sui alloquendi,
tanta hic rerum nunc moles est publicarum et privatarum simul et
externarum.

Quod autem scribit Vestra Illustrissima Dominatio se lacessitam

esse nec desinere impeti a Domino Magistro Theutonicorum, dolerem
illius conatuum potius quam Vestrae Illustritatis vicem, nisi abunde
responsum eidem viderem. In tantum etiam, ut si sapiat, credam illum
potius de supersedendo quam de scribendo huiusmodi dicteria deinceps
cogitare, quamquam ego hanc, quam mihi misit Vestra Illustritas, suam
responsionem legere hactenus non potui (multis impeditissimus), lecturus
diligentius iterum eandem prima quacunque oportunitate.

De theloneo rescribit Vestrae Illustrissimae Dominationi ipsa Regia
Maiestas, quae, qua est humanitate singulari et clementia, factura esset
omnia, quecunque citra quiritacionem subditorum commode facere posset.
Illud tamen commeminit Maiestas Sua non esse pretermissum in fede
ribus, ne quae thelonea nova instituantur. Instituta vero et aucta non
ita pridem, ut cessent.

De renovandis limitibus inter Samogithiam et Prussiae Ducatum non
abnueret Regia Maiestas, ut vel nunc occasio daretur hoc ipsum faciendi,
sed non nescit Sua Serenissima Maiestas Dominum Stanislaum,! illarum
regionum Prefectum, preter senectutem illius extremam, quae satis per
se est morbus non levis, subinde etiam nunc graviter egrum esse,
(quamquam nec solius etiam, si valeret) aut unius foret huic distermi-
nationi interesse. Ad quod tamen faciendum captabitur brevi aliquod
idoneum tempus. Ceterum de interitu filii eiusdem Domini Stanislai vana
fuit istic oborta fama, nam vivunt uterque,” sed alius quispiam adole-
scens, perinde insigni familia in Lituania oriundus, cognomento Ilynycz,
in venatu periit.

Illustrissimi Domini germani Vestre Dominationis, vel tacente Vestra
Illustritate, ego fidelem ac sedulam mentionem apud Regiam Maiestatem
iam feci ac sepe alias faciam, quoties commodum ac in rem fore putabo.
Nam de Masoviticis rebus usque huc (ob publica et graviora quedam)
nihil hactenus tractatum fuit. Restat tamen tractandum. Serenissimus
Dominus meus, qua est perpetua vigilantia et studio in Rempublicam
Christianam et illius quietem pacemque stabiliendam, non ferens, immo
dirimere cupiens, si qua ratione posset, hoc quicquid est dissensionis
et controversiae inter Serenissimos Bohemiae et Ungariae Reges, nulli
neque sumptui neque labori parcens, misit ultro nuper ad Serenissimum
Dominum Regem Ferdinandum Magnificum Dominum Palatinum Craco-
viensem, quod illi bene vertat, de concordia inter eosdem Reges et Regna
eorum tractanda. Cui precor exitum conatumque ac reditum faustum...
Datum Cracovie, die ultima mensis Februarii, anno Domini MDXXVII.

a) Eiusdem Vestre Illustrissime Dominationis
servitor
Petrus Episcopus Cracoviensis et Vicecancellarius
subscripsit.p)

a)-b) manu propria.

2) sic in ms.
1) Janowicz.

Cracoviae, 9.V.1527.

Ioannes Zambocki

Alberto in Prussia duci

novitates varias mittit de regibus Ferdinando et Ioanne, de pontifice
Romano [Clemente VII] et de imperatore [Carolo V], de Ordine Cru-
ciferorum necnon de Turcis, Tartaris etc.

Sigill.
HBA, B2, K.350.

Illustrissime Princeps etc.

Sufficiebat Nipczicz solus ad hec sollicitanda, que Illustritas Vestra
utrique nostrum mandavit. Sed idem Nipczicz ad Ferdinandum Regem
Vratislaviam missus, Calendis Maii hinc discessit, rebus Illustritatis Vestre
non perfectis. Delegaverat michi tamen reliquias earum, quas perlibenter
excepi, quamquam nescio, an satis ex sententia Illustritatis Vestre respon-
sum fuerit. Sed utut responsum est, simul et causas, cur tam sero
responsum, ex litteris Regie Maiestatis intelliget. Ego illud vel iuratus
affirmare possum, si in potestate mea id esset, Illustritatem Vestram
vellem esse et fore amplissimam potentissimamque.

Nonus dies hodie agitur, quo Rex Ferdinandus Wratislaviam ingressus
est. Nec tamen adhuc huc quicquam allatum est, quid isthuc moliatur.
INud constat Slesie Duces, preter Opoliensem,D esse in sollicitudine, ne
dicam in timore. Sunt qui existiment Evangelium, quod nuper libere pre-
dicari cepit, ex Slesia exturbaturum. Regi Hungarie palam minitatur ver-
bis ampullosis et minacibus, si res verbis responderint. Actum est de
Hungarie Rege, quamquam ad Calendas Iunii de concordia inter eos
Olmicii tractari debet, sed hec videbimus, si vivemus. Nullum exercitum
adhuc habet, sed sui eum magnam vim peccuniarum habere predicant,
quamquam constet eum Fucharis multum debere, sed de hiis rebus for-
tassis plura et certiora a Nypczicz perscribentur.

In Italia certum est res Caesaris magna ex parte concisas esse et
depressas. Papa satis sibi est potens atque vaffer, ita ut eum eciam
ad indignas tanta Maiestate condiciones cogat, preterquam quod multa
oppida et castella Appulie Caesaree ditionis sunt intercepta. Reliqus?
exercitus Caesaris, qui est ex peditibus Germanis in Lombardia, inopia
consumitur. Ob quam rem Georgius de Frunthsberg dolore periit et
extinctus est. Tanta est ignorantia gerendi Imperii. Fama est Turcum
hunc annum quieturum. Nescio, an Tartari quiescent. Orator Regis
Anglie, qui adhuc ante necem Ludovici Regis ad ferendas contra Tur-
cum suppetias cum peccuniis missus fuerat, auditaque cede regia Colonie
constiterat, fuit hic Craccovie, rursus ad Ferdinandum profectus. Voluit
ad Regem Ioannem ire, sed eum Ferdinandus ire prohibuit, asserens se
esse Hungarie Regem, et non Ioannem, ambit predam, quam olfecit. Ita
michi Orator ipse narravit. Sed idem Orator dicit hanc predam difficile
sibi e manibus extorqueri esse. Conventus Imperii Ratisbone indictus est
ad medium Quadragesime preterite. Sed nemo Ducum adhuc illic est.

De reducendis in Prussiam Cruciferis est etiam aliquod murmur, sed
hec credo Illustrissimam Dominationem Vestram, qua est sapientia, omnia
melius et perfectius scire. A me duntaxat propterea scripta sunt, quo

intelligat me dignitati et commodis suis favere Illustrissima Dominatio
Vestra... Cracovie, IX die Maii, 1527.

Nypczicz abiens hinc reliquit aput me litteras, Illustrissime Domi-
nationi Vestre inscriptas, eas eciam mitto.

Eiusdem Illustrissime Dominationis Vestre
minimus servus
Ioannes Szamboczski.

z) sic in ms. 1) Ianussius.
2) Henricus VIII.

N. 73.

Cracoviae, 22.V.1527.
Petrus Tomicki, episcopus Cracoviensis,
Alberto in Prussia duci
de negotio cudendae monetae ad conventum Elbingensem reiecto;, de
castellani Cracoviensis [Christophori Szydiowiecki] aliorumque pro-
cerum Polonorum mnova ad regem Ferdinandum legatione de pacifi-
catione inter ipsum et Ioannem regem Hungariae.
Sigill.
Iam editum: AT.IX, 172.
HBA, B2, K.350.

N. 74.

Cracoviae, 24.V.1527.
Christophorus Szydlowiecki, castellanus Cracoviensis, Regni Poloniae can-
cellarius,
Alberto in Prussia duci
de sua iam peracta Bohemica legatione deque mova Olomucium proxime
futura profectione pacificationis causa inter reges Ferdinandum et
Ioannem, de cuius tamen successu parum spei se habere scribit.
Sigill.
HBA, B2, K.350.

Illustrissime Princeps etc.

Nuper cum adornarem rursus iter ad conventum Olomucensem, red-
ditae sunt mihi tandem litterae Illustrissimae Dominationis Vestrae,
Montis Regii decima nona Marcii datae, in quibus optat, ut legatio mea
Bohemica mihi feliciter succederet, ut<ns1:XMLFault xmlns:ns1="http://cxf.apache.org/bindings/xformat"><ns1:faultstring xmlns:ns1="http://cxf.apache.org/bindings/xformat">java.lang.OutOfMemoryError: Java heap space</ns1:faultstring></ns1:XMLFault>